
“ውስን ሀብትንና ... ወደ ገጽ 4 ዞሯል

ገጽ 4

ምግብን  ከባዕድ ... ወደ ገጽ 4 ዞሯል

በልጅ የተፈተነች 
ነፍስ

አደባባዮችን -በትራፊክ መብራት 
እና በማሳለጫ ድልድይ የመተካት 

የመፍትሄ እርምጃ

መስከረም ሰይፉ

አዳማ፡- ምግብን ከባእድ  ነገር ጋር እያቀላቀሉ 
ለገበያ ማቅረብ እየተስፋፋ መሆኑ የኢትዮጵያ የምግብና 
መድኃኒት ባለሥልጣን አስታወቀ፡፡ ባእድ ነገር 
ከሚቀላቀልባቸው የምግብ ሸቀጦች  ቅቤ፣ ማር፣ በርበሬና 
ወተት ዋነኞቹ ናቸው ተብሏል፡፡ 

ምግብን  ከባዕድ ነገር 
ጋር የመቀላቀል ድርጊት 

እየተስፋፋ ነው
ዘላለም ግዛው  

አዲስ አበባ:- ሰላምና መልካም አስተዳደርን 
በማስፈን፣ ኢኮኖሚውን በአግባቡ በመምራትና ውስን 
ሀብትንና ገደብ የሌለው ፍላጎትን በማጣጣም የኢኮኖሚ 
ስብራቱን ማስተካከል እንደሚገባ በአዲስ አበባ ሳይንስና 
ቴክኖሎጂ ዩኒቨርሲቲ የምጣኔ ሀብት መምህርና 
ተመራማሪ ዶክተር ዱጋሳ ሙሉጌታ ገለጹ፡፡   

ዶክተር ዱጋሳ ለኢትዮጵያ ፕሬስ ድርጅት 

«ውስን ሀብትንና ገደብ የሌለው ፍላጎትን በማጣጣም 
የኢኮኖሚ ስብራቱን ማስተካከል ያስፈልጋል»

- ዶክተር ዱጋሳ ሙሉጌታ
በአዲስ አበባ ሳይንስና ቴክኖሎጂ ዩኒቨርሲቲ የምጣኔ ሀብት መምህርና ተመራማሪ 

በመዲናዋ 
በከተማ ግብርና ከ324 ሺህ 
በላይ ሰዎች እየተሳተፉ ነው

እንደገለጹት፤ ሙስናና ብልሹ አሠራርን ማስተካከል፣ 
የኅብረተሰቡን የኢኮኖሚ ልዩነትንም ማጥበብ፣ ሰላም 
እንዲሰፍንም ትኩረት ሰጥቶ መሥራት ይገባል፡፡ 
ባለሀብቶች ለልማት፣ ቱሪስቶችም ለጉብኝት የሚመጡት 
ሰላም ሲሰፍን ነው፡፡  

የአገሪቱ የፊሲካል ፖሊሲ፣ የሞኒተሪ ፖሊሲና 
በአጠቃላይ የማክሮ ኢኮኖሚ ፖሊሲ ሲረጋጋ እና ሳቢ

በጋዜጣው ሪፖርተር

አዲስ አበባ፡- የፌዴራል መንግሥት እና የሕወሓት 
የሰላም ስምምነት ኮሚቴ አባላት ጠቅላይ ሚኒስትር 
ዐቢይ አሕመድ በተገኙበት ለመጀመሪያ ጊዜ በሐላላ ኬላ 
ተገናኝተዋል።

የኢትዮጵያ ብሮድካስቲንግ ኮርፖሬሽን እንደዘገበው፤ 
ጠቅላይ ሚኒስትር ዐቢይ አሕመድ ለመጀመሪያ ጊዜ 
ከሰላም ስምምነት ትግበራ አስተባባሪ ኮሚቴ ጋር ምክክር 
አድርገዋል። 

በውይይታቸው እስካሁን በሰላም ስምምነቱ አፈፃፀም 
ዙሪያ የተከናወኑ ተግባራት የተገመገሙ ሲሆን፣ በቀጣይ 

ትኩረት በሚያስፈልጋቸው ጉዳዮች ላይ አቅጣጫ 
ተቀምጧል። 

የሰላም ስምምነት ኮሚቴ አስተባባሪዎች ከጠቅላይ 
ሚኒስትር ዐቢይ አሕመድ ጋር የመጀመሪያውን የገፅ ለገፅ 
ግንኙነት ያደረጉት የገበታ ለሀገር ፕሮጀክት አካል በሆነው 
ሐላላ ኬላ ነው፡፡

የፌዴራል መንግሥት እና የሕወሓት የሰላም ስምምነት ኮሚቴ አባላት 
ጠቅላይ ሚኒስትር ዐቢይ አሕመድ በተገኙበት ለመጀመሪያ ጊዜ ተገናኙ

ዜና

ዳግማዊት ግርማ

አዲስ አበባ፡- 127ኛው የአድዋ ድል በዓል የኢትዮጵያ 
የተለያዩ ቅርሶች ተዘርፈው በሚገኙበት እንግሊዝ ጨምሮ 
በአሜሪካና አውሮፓ አገራት በተለያዩ ትእይንቶች ሊከበር 
መሆኑን የኢትዮጵያ ዲያስፖራ የተግባር ምክርቤት 
አስታወቀ፡፡ በዓሉን በዓለም ድንቃድንቅ መዝገብ ላይ 
የተመዘገበ ረጅሙ የጎዳና ላይ ትርኢት ለማድረግም 
እንቅስቃሴ መጀመሩም ተገልጿል፡፡ 

የተግባር ምክርቤቱ የውጭ ግንኙነት ዘርፍ ኃላፊ 
አቶ አለባቸው ደሳለኝ  ለኢትዮጵያ ፕሬስ ድርጅት 
እንደተናገሩት፤ 127ኛውን የአድዋ ድል በዓል በእንግሊዝ፣ 
ካናዳ፣ አሜሪካ፣ ጀርመን እንዲሁም በተለያዩ የአፍሪካ 
አገሮች  ዓለምአቀፋዊ ይዘት ኖሮት እንዲከበር ለማድረግ 
በርካታ ተግባራት እየተከናወኑ ናቸው፡፡ 

እንደ አቶ አለባቸው ንግግር፤ የመላው ጥቁር ዘር 
የድል አርማ ተደርጎ የሚታወሰው የአድዋ ድል በዓልን 
በዘንድሮ ዓመት በተለየ መልኩ ለማክበር  ከኢትዮጵያ 
በተጨማሪ በአሜሪካና አውሮፓ አገራትም እንቅስቃሴዎች 
ተጀምረዋል፡፡ 

የአድዋ ድል ዘመን ተሸጋሪ  የሆነ ታሪክና ለአሁኒቷ 
ኢትዮጵያ መሠረት እንዲኖር ያስቻለ ሲሆን፤  በዓሉ 
ከባርነት ነፃ የመውጣት ሳይሆን የድል ምልክት በመሆኑ 
የጥንት ኢትዮጵያውያንን ጀብደኝነት በሚገልጽ መልኩ 
ለማክበር ዝግጅቶች መደረጋቸውን አቶ አለባቸው 
ገልጸዋል፡፡

መርሀ ግብሩ የአድዋ ድል በዓል የማንና ምን እንደሆነ 
በተገባ መንገድ ለዓለምአቀፉ  ማህበረሰብ  የሚያሳውቅ 
መሆኑን የገለጹት የሕዝብ ግንኙነት ኃላፊው፤ በብሪቲሽ 
ሙዚየም ዙሪያ የሚከወነው ትእይንትም ኢትዮጵያ 
ለዓለም ያበረከተችውን የነፃነት  መንገድ ለእንግሊዝና 
ሕዝቦቿ በሚያሳይ መልኩ ይከበራል ብለዋል፡፡

ለመርሀግብሩ የሚያስፈልጉ የአርበኞች አልባሳት፣ 
ጎራዴ ሰረገላና ሌሎችም መገልገለያዎችም መሰናዳታቸውን 
አክለው ገልጸዋል፡፡ 

ይህንኑ ሁነት ለማስተባበርና በቀጣይም በርካታ 
ሥራዎችን ለመሥራት ዓለም አቀፍ የኢትዮጵያ የአድዋ 
ዘካሪያን የተባለ ማህበር ተመስርቶ ሕጋዊ እውቅና 
እንዲያገኝ መደረጉን ያመላከቱት የሕዝብ ግንኙነት 
ኃላፊው፤ በቀጣይ ወር የሚከበረውን 127ኛ  በዓል ላለፉት 
አስር አመታት የጉዞ አድዋ ላይ በመሳተፍ ላይ የነበሩ 
ወጣቶችንም ጭምር በማሳተፍ እንደሚሠራ ጨምረው 
ተናግረዋል፡፡

የተመሠረተው ማህበር የውጭ አገራት የድል በዓል 
ትዕይንቶቹ የአድዋ ድል በዓል ክብሩን በጠበቀ መልኩ 
እንዲከበርና የዓለም ሕዝብም ስለ ጉዳዩ በቂ እውቀት 
እንዲኖረው ጭምር በመሆኑ  ኃላፊነትን የሚወስድ 
ማህበር መሆኑንም ጨምረው ተናግረዋል፡፡

በዛሬው ዕለትም በአገር ፍቅር ቴአትር ቤት ውስጥ 
ከ28  ዓመት በፊት ለመድረክ የበቃ ፀፀት የሚባል ፊልም 
ለእይታ በማቅረብ ለመርሀግብሩ የገቢ ማሰባሰብ ሥርዓት 
እንደሚደረግም የሕዝብ ግንኙነት ኃላፊው ገልጸዋል፡፡

127ኛው የአድዋ ድል 
በዓል በአሜሪካና 
አውሮፓ አገራት 

ሊከበር ነው
- አድዋን  በዩኔስኮ ቅርስነት 

ለማስመዝገብ ሥራዎች ተጀምረዋል

በሪሁ አረጋ

አዲስ አበባ፡- በሁለተኛው ዙር ከተማ አቀፍ 
ኤግዚቢሽንና ባዛር እና ሲምፖዚየም ከ35ሺህ ኩንታል 
በላይ የግብርናና ኢንዱስትሪ ምርቶች የግብይት ውል 
እንደሚፈጸም የአዲስ አበባ ከተማ አስተዳደር ኅብረት 
ሥራ ኤጀንሲ አስታወቀ፡፡

የአዲስ አበባ ከተማ አስተዳደር ኅብረት ሥራ ኤጀንሲ 
የኮሚኒኬሽን ጉዳዮች ዳይሬክተር አቶ ጥላሁን ጌታቸው 
በትናንትናው ዕለት መግለጫ ሲሰጡ እንደተናገሩት፣ 
በቀጣይ ሳምንት በመዲናዋ ሁለተኛው ዙር ከተማ አቀፍ 
ኤግዚቢሽን፣ ባዛር እና ሲምፖዚየም ይካሔዳል፡፡

በኤግዚቢሽን፣ ባዛር እና ሲምፖዚየሙም ከ35ሺህ 
ኩንታል በላይ የግብርናና ኢንዱስትሪ ምርቶች የግብይት 
ውል ይፈጸማል ብለዋል፡፡

በባዛሩም ከ10 ሺህ ኩንታል በላይ የሰብል ምርቶች 
እና የእንስሳት ተዋጽኦ ውጤቶችም በተመጣጣኝ ዋጋ 
ይቀርባሉ ያሉት አቶ ጥላሁን፤ በኤግዚቢሽኑ ከ170 
በላይ ማህበራት እንደሚሳተፉ እንዲሁም ከ250 በላይ 
ተሳታፊዎች እንደሚገኙበትም አብራርተዋል፡፡ 

የኅብረት ሥራ ማኅበራቱ ሲምፖዚየሙም ከየካቲት 
1ቀን 2015 ጀምሮ የሚካሄድ መሆኑንም የገለጹት 
ዳይሬክተሩ፤ ከየካቲት 2 እስከ የካቲት 6 ቀን 2015 
የባዛሩ ግብይት የሚካሄድባቸው ቀናት መሆናቸውንም 
ጠቁመዋል።

ኤግዚቢሽን፣ ባዛር እና ሲምፖዚየሙ በአዲስ አበባ 
ከተማ ኅብረት ሥራ ኤጀንሲ አማካኝነት  የሚሰናዳ 
መሆኑን የጠቆሙት አቶ ጥላሁን፤ በመክፈቻ ሥነ-
ሥርዓቱም ከ70 በላይ የኅብረት ሥራ ማህበራት 
መኪናዎች የሚሳተፉበት የመኪና ትርኢት መርሀ ግብር 
እንደሚኖርም  ገልፀዋል፡፡ 

የከተማ አቀፍ ኤግዚቢሽን፣ ባዛር እና ሲመፖዚየም 
ዝግጅቱ ዋነኛ ዓላማም በአምራች የኅብረት ሥራ 
ማህበራት በቀጥታና በአጭር የግብይት ቅብብሎሽ ሸማች  
ኅብረት ሥራ ጋር  ዘላቂ የግብይት ትስስሮችን በመፍጠር 
የአባላትን ፍትሃዊ ተጠቃሚነት ማረጋገጥ መሆኑንም 
ዳይሬክተሩ ተናግረዋል፡፡ 

ዳይሬክተሩ አክለውም፣ የኅብረት ሥራ ማህበራትን 
ምርቶች ለሸማቹ ኅብረተሰብ በማስተዋወቅ በአምራቾችና 

በባዛሩ ከ35ሺህ  ኩንታል በላይ የግብርናና ኢንዱስትሪ 
ምርቶች የግብይት ውል ይፈጸማል

አቶ ጥላሁን ጌታቸው

በሸማቾች የኅብረት ሥራ ማህበራት መካከል የሚኖረውን 
ግንኙነት በማጠናከር ዘላቂ የግብይት ትስስር በመፍጠር 
የገጠርና የከተማውን የኢኮኖሚ ትስስር በማጠናከር 
የሥራ ጥቅምን ያረጋግጣል ብለዋል፡፡ 

አቶ ጥላሁን፣ የኅብረት ሥራ ማህበራት በቀጥታ 
ከአስመጪዎች፣ ከኢንዱስትሪ ባለቤቶች፣ አቀነባባሪ 
የፋብሪካ ባለቤቶች፣ የቴክኖሎጂ ውጤቶችን ከሚያመርቱ 
እና ከሚያከፋፍሉ ድርጅቶች ጋር የግብይት ትስስር 

የሚፈጥር ነው ሲሉም ገልፀዋል፡፡ 

ኤግዚቢሽኑ የኅብረት ሥራ ዘርፍ የሚደግፉ ባለድርሻ 

አካላትን በማገናኘት ቅንጅታዊ አሠራር ለማጠናከር 

በሂደቱም የከተማዋን ነዋሪዎች ምርቶችን በብዛት፣ 

በጥራትና በተመጣጣኝ ዋጋ በማቅረብ ተጠቃሚ 

እንዲሆኑም የሚያደርግ ነው ሲሉም አቶ ጥላሁን 

ተናግረዋል፡፡

ልጅዓለም ፍቅሬ

አዲስ አበባ፡- የካፒታል ገበያ ሥርዓትን 
ውጤታማና ተደራሽ ለማድረግ የፋይናንስ ተቋማትን 
አቅም ማጠናከር እንደሚገባ የኢትዮጵያ ካፒታል ገበያ 
ባለስልጣንና የአዲስ አበባ ንግድና ዘርፍ ማህበራት 
ምክር ቤት አስታወቁ፡፡

የኢትዮጵያ ካፒታል ገበያ ባለስልጣንና የአዲስ አበባ 
ንግድና ዘርፍ ማህበራት ምክር ቤት የካፒታል ገበያ 
ሥርዓትን በተመለከተ ከባለድርሻ አካላት ጋር ትናንትና 
የምክክር መድረክ አዘጋጅተዋል። 

በወቅቱ የኢትዮጵያ ካፒታል ገበያ ባለስልጣን 
ዋና ዳይሬክተር ብሩክ ታዬ (ዶክተር) እንደተናገሩት፤ 
የፋይናንስ ተቋማት መጠናከር ለካፒታል ገበያው 
መጎልበት ወሳኝ ድርሻ አለው።

የፋይናንስ ተቋማት በካፒታል ገበያ ሥርዓቱ 
ልምዳቸውን ከማካፈል አኳያ ከፍተኛ ጠቀሜታ 
አላቸው። በተለይ ከባንኮች፣ ኢንሹራንስ ኩባንያዎች፣ 
የማይክሮ ፋይናንስ ተቋማት ለካፒታል ገበያ ሥርዓት 
ዕድገት የበኩላቸውን አስተዋጽኦ ስለሚያደርጉ 
እንዲጠናከሩ እንሠራለን ብለዋል። 

የኢንቨስትመንት ባንኮች ለካፒታል ገበያው ዕድገት 
ጉልህ ሚና የሚጫወቱ መሆኑን የገለጹት ዶክተር 
ብሩክ፤ አዳዲስ የኢንቨስትመንት ባንኮች ወደሥራ 
የሚገቡበት አግባብ እንደሚኖር አልያም ደግሞ ካሉት 
ባንኮች ጋር ምክክር ተደርጎ በካፒታል ገበያ ሥርዓት 

የተጠናከረ ሥራ እንዲያከናውኑ ጥረት ይደረጋል ሲሉ 
አስረድተዋል። 

የካፒታል ገበያ ሥርዓትን ለማሳደግ የሚረዳው 
ባለስልጣኑ የመጀመሪያ ሥራው የሆነው የካፒታል ገበያን 
እንደአገር ማሳደግ የሚያስችሉ የተለያዩ መመሪያዎችንና 
ደንቦችን ማዘጋጀት ነው፤ አንዳንዶቹን የሕግ ማዕቀፎች 
አጠናቀን ለቦርድ አመራሮችና ለጠቅላይ አቃቤ ሕግ 
ቀርበዋል ሲሉ ተናግረዋል። 

የአዲስ አበባ ንግድና ዘርፍ ማህበራት ምክር ቤት 
ፕሬዚዳንት ወይዘሮ መሰንበት ሸንቁጤ በበኩላቸው 
እንደገለጹት፤ የካፒታል ገበያ ሥርዓት የገንዘብ እጥረት 
ላለባቸው የኢንቨስትመንት መስኮች ገንዘብ በማቅረብ፣ 
አገራዊ ሀብትን በማሰባሰብ፣ ከፍተኛ ሀብት ለማንቀሳቀስ 
የሚያግዝ ነው።

ለግል ዘርፉ የገንዘብ አቅርቦት ተደራሽነት 
ከማስፋትና በኢኮኖሚው ላይ የሚደርስ አደጋን 
ከመጋራት አኳያ የካፒታል ገበያው መኖር አስፈላጊ ነው 
ያሉት ወይዘሮ መሰንበት፤ ዘርፉ ላይ ውጤታማ ሥራ 
ለመሥራት የፋይናንስ ተቋማትና ዲያስፖራው ጉልህ 
ሚና ሊጫወቱ እንደሚገባቸው ጠቁመዋል። 

እንደ ወይዘሮ መሰንበት ገለጻ፤ የካፒታል ገበያ ተቋማዊ 
ሥርዓት የተበጀለትና አስተማማኝ የፋይናንስ ሥርዓት 
በመሆኑ ባደጉት አገራት ኢንቨስትመንትን በማስፋፋት 
ረገድ የኢኮኖሚያቸው የጀርባ አጥንት ሆኖ ያገለግላል። 

የግሉን ዘርፍ ምጣኔ ሀብት በማሳደግና የገንዘብ 
ፍሰቱን በማሻሻል ባለሀብቱና ተገልጋዩ ትርፍም ሆነ 

ኪሳራ በጋራ እንዲጋሩ የሚያደርግ ሥርዓት በመሆኑ 
የፋይናንስ ተቋማት በንቃት ሊሳተፉበት ይገባል ሲሉ 
ሃሳብ ሰጥተዋል።  

በተጨማሪም የካፒታል ገበያውን እውን ለማድረግ 
ከሕግ ማዕቀፍ ዝግጅት ባለፈ የንግዱ ማህበረሰብንና 
የባለድርሻ አካላት ተሳትፎ ይፈልጋል ያሉት ወይዘሮ 
መሰንበት፤ ጠንካራ ገበያ ለመፍጠርም የፖሊሲ 
ማሻሻያ ማካሄድ፣ ባለሙያን ማብቃት እንዲሁም 
ለንግዱ ማህበረሰብ ከወዲሁ ግንዛቤ ማስጨበጥ 
እንደሚያስፈልግ አስረድተዋል፡፡

መደበኛ የካፒታል ገበያ በተለያዩ አገራት የሚኖሩ 
የዲያስፖራ አባላት ባሉበት ቦታ ሆነው በኢንቨስትመንቱ 
ዘርፍ የሚሰማሩበትን ዕድል የሚፈጥር ነው ያሉት 
ወይዘሮ መሰንበት፤ ወደካፒታል ገበያ ሥርዓት የሚገቡ 
አካላትና ድርጅቶች የኢንቨስትመንት ባንክ ማቋቋም 
ይጠበቅባቸዋል ብለዋል።  

ወይዘሮ መሰንበት እንዳስታወቁት፤ በኢትዮጵያ 
የካፒታል ገበያ ጥንስስ የተጀመረው ከዛሬ 50 ዓመት 
በፊት ቢሆንም ሕጋዊ፣ ተቋማዊና  አስተዳደራዊ ማዕቀፍ 
ባለመቀመጡ ገበያው ከሌላቸው አገራት መካከል አንዷ 
ሆና ቆይታለች፡፡ 

በጉባዔውም የካፒታል ገበያ ምንነት፣ ከዘርፉ 
ጋር በተያያዘ ኢትዮጵያ ያለችበት ሁኔታ፣ ወደካፒታል 
ገበያ የሚገቡ ድርጅቶች የዝግጅት ሥራ ምን መምሰል 
አለበት የሚሉና የተለያዩ ጉዳዮች ተነስተው ውይይት 
ተደርጓል። 

የካፒታል ገበያን ውጤታማና ተደራሽ ለማድረግ የፋይናንስ 
ተቋማትን ማጠናከር ይገባል

አቶ አለባቸው ደሳለኝ

ፎ
ቶ

  -

ዱ

ብ

ገጽ 3

ዜና

አዲስ ዘመን    ቅዳሜ ጥር 27 ቀን 2015 ዓ.ም

 ማህሌት ብዙነህ

አዲስ አበባ፡- በ1ነጥብ 5 ቢሊዮን ብር በጀት 
እየተከናወነ የሚገኘው የዘውዲቱ መታሰቢያ ሆስፒታል 
የማስፋፊያ ግንባታ ሲጠናቀቅ የተገልጋዮችን ቁጥር 
በሦስት እጥፍ እንደሚያሳድገው ተገለጸ።  

የዘውዲቱ መታሰቢያ ሆስፒታል ግንባታ ተቆጣጣሪ 
አርክቴክት ነጋሽ መሀመድ ለኢትዮጵያ ፕሬስ ድርጅት 
እንደገለጹት፤ የሆስፒታሉ ማስፋፊያ ግንባታው 
ሲጠናቀቅ አሁን ላይ ያለውን በቀን አንድ ሺህ ሰው 
የማስተናገድ አቅም ወደ ሦስት ሺህ ማሳደግ የሚያስችል 
አቅም ይፈጠራል። 

የሆስፒታል ማስፋፊያ ግንባታው በአገሪቷ 
ከሚከናወኑ የሜጋ ፕሮጀክቶች መካከል አንዱ ነው 
ያሉት አርክቴክት ነጋሽ፤ ማስፋፊያው በቦታ መጣበብ 
ምክንያት ያለውን የሕክምና አገልግሎት ችግር ለመቅረፍ 
ያስችላል ብለዋል። 

እንደ አርክቴክት ነጋሽ፤ በማስፋፊያ ግንባታ 
ፕሮጀክቱ መሠረት ተጨማሪ አምስት ዘመናዊ የቀዶ 
ጥገና ሕክምና ክፍሎች ይኖራሉ፤  ይህም በአገልግሎት 
አሰጣጡ ላይ ተጨማሪ አቅም እንደሚፈጥር ይታመናል።

የሕፃናት እና እናቶች ክፍል፣ ዘመናዊ የመድኃኒት 
ቤቶች እንዲሁም የሕክምና ባለሙያዎች ማረፊያና 
ሌሎች ለሕክምና አገልግሎቱ የሚያስፈልጉ ክፍሎች 
እየተገነቡ ይገኛሉ ሲሉ አስረድተዋል። 

የማስፋፊያ ግንባታው በ1ሺ 800 ካሬ ሜትር ቦታ 
ላይ ማረፉን የተናገሩት አርክቴክቱ፤ ማስፋፊያው 
በአጠቃላይ ባለ 10 ወለል ሕንፃ  እንዳለው ገልጸዋል።

የዘውዲቱ  ሆስፒታል ማስፋፊያ ሲጠናቀቅ የተገልጋዮቹ ቁጥር በሦስት እጥፍ ያድጋል

ሳሙኤል ወንደሰን 

አዲስ አበባ፦ ውስጣዊ ችግሮችን በራስ አቅም መፍታት ዘላቂ የኢኮኖሚ እድገት እንዲኖር እና 
የሕዝብ አንድነት እንዲጠናከር እንደሚያደርግ ምሁራን ገለጹ።

በባህር ዳር ዩኒቨርሲቲ የፖለቲካል ሳይንስና ዓለም አቀፍ ግንኙነት ረዳት ፕሮፌሰር ያየሁ ገነት 
ለኢትዮጵያ ፕሬስ ድርጅት እንደተናገሩት፤ ውስጣዊ ችግሮችን በራስ አቅም መፍታት ለችግሮች 
ዘላቂ መፍትሄ ከማምጣቱም ባሻገር አጠቃላይ ኢኮኖሚ እድገት እንዲመዘገብ እና የሕዝብ 
አንድነት እንዲጠናከር ያደርጋል።

የራስን ችግር በራስ አመራር ዘይቤ መፍታት ችግሮችን በዘላቂነት ለመፍታት ያስችላል ያሉት 
ፕሮፌሰር ያየሁ፤ ችግሮቹ በዘላቂነት እንዲፈቱ የሚያደርገው የመፍትሄ ሃሳቡ ከሕዝብና ከአመራሩ 
የመነጨ ስለሚሆን እና ከውጭ ጣልቃ ገብነት ነፃ ስለሚሆን ነው። ይህ ደግሞ በራስ የፖለቲካ 
ባህል እና የዳኝነት ሥርዓት የመመራት ዕድል ይሰጣል ብለዋል። 

ይህም የሕዝብን ክብር፣ አመለካከት፣ የመንግሥት አሠራር ከሌሎች አካላት ነፃ መሆኑን 
የሚያሳይ እንደሚያደርገው እና የራስን ችግር በራስ መንገድ መፍታት ዘላቂ የችግሮች መፍትሄ 
ከማምጣት ባለፈ የአገርን ክብርና ሉአላዊነት ከፍ የሚያደርግ የህልውና መሠረት የሚጥል እንደሆነ 
ተናግረዋል። 

የአፍሪካ ችግሮች ከሌሎች አህጉራት በባህሪያቸው የተለዩ በመሆናቸው የሚፈልጉት መፍትሄም 
እንደባህሪያቸው የተለየ ነው ያሉት ረዳት ፕሮፌሰሩ፤ ስለዚህ ለችግሮች ዘላቂ መፍትሄ ለማምጣት 
ከውጭ የሚመጣ መፍትሄ ሳይሆን ከራስ ከአፍሪካ የሚመጣ መፍትሄ ነው የሚያስፈልገው። 
የኢትዮጵያ ችግርም አፍሪካዊ መፍትሄ በማግኘቱ አሁን ላለንበት ጊዜ አድርሶናል ሲሉ ተናግረዋል። 

የፖለቲካል ሳይንስ መምህር ዶክተር ደጉ አስረስ በበኩላቸው፤ የራሳችንን ችግሮች በራሳችን 
መፍታት መቻል እንደአህጉር ጠንካራ አፍሪካ ለመገንባት የሚያስችል ሲሆን እንደአገር ደግሞ 
በራስ አቅም መተማመን የምትችል አገር ለመገንባት ያስችላል። ይህም አገራቱ ልክ እንደአውሮፓ 
ኅብረት የእርስ በእርስ ሽኩቻውን ትተው ለጋራ እድገት እንዲነሳሱ ያደርጋቸዋል ብለዋል። 

ከዚህም ባለፈ በዜጎች መካከል ያለውን ውስጣዊ አንድነት እንዲጠናከር በማድረግ ዘላቂ 
አገራዊ እድገት እንዲኖር ያደርጋል ሲሉ የፖለቲካል ሳይንስ መምህሩ ዶክተር ደጉ ተናግረዋል። 

የራሳችንን ችግሮች በራሳችን አቅም መፍታት እንደአገር ዘላቂ ኢኮኖሚያዊ እድገት እንዲኖር 
ያስችላል ያሉት ደግሞ የኢኮኖሚ ምሁሩ ዶክተር ቆስጠንጢንዮስ በርኽተስፋ ናቸው። 

እንደ ዶክተሩ ገለፃ፤ የራሳችንን ችግሮች በራሳችን አቅም መፍታት በኢኮኖሚያዊ እንቅስቃሴ 
ለሚያጋጥሙ ተግዳሮቶች አዳዲስ የፈጠራ ሀሳቦችና ቴክኖሎጂዎች እንዲፈበረኩ ያደርጋል። ይህም 
በኢኮኖሚ ራሳቸውን ከቻሉ አገራት ጋር ለመሰለፍ የመጀመሪያው ቁልፍ ጉዳይ ነው።  

የራስን ችግር በራስ መፍታት የውጭ ተጽዕኖ እንዲቀንስና አገሪቱ ተጽዕኖ ፈጣሪ እንድትሆን 
ያደርጋል። ሕዝብ ከሕዝብ ያለውን ትስስር እና አንድነት የሚያጠናክር ሲሆን ትውልድን ደግሞ 
በዕውቀት ለመገንባት ያስችላል። ከዚህም ባለፈ የአገርን ሉአላዊነትና ክብር በማጽናት ጠንካራና 
ተወዳዳሪ ኢኮኖሚ እንዲፈጠር ጉልህ ሚና ይኖረዋል ብለዋል።  

የቴክኖሎጂ ውጤቶች ከሚሰጡት ኢኮኖሚያዊ ጥቅም ባሻገር ለሌሎች ፖሊሲ ተገዢ 
የሚያደርግና የራስ የፈጠራ አቅምን እንዲቀንስ የሚያደርግ ነው። ከዚህም ባለፈ ለሚያመርቱት 
ቴክኖሎጂ ጥገኛ የሆነ ትውልድ ይፈጥራል ያሉት ዶክተር ቆስጠንጢንዮስ፤ የራስ የሆነን ማንኛውም 
ችግር መፍታት ከተቻለ ግን በሚያጋጥሙ ችግሮች የሚማር ትውልድ ለመፍጠር ያስችላል ብለዋል። 

ኢትዮጵያ በየጊዜው የሚያጋጥሟትን ችግሮች ያለማንም ጣልቃገብነት በራሷ የመፍታት ትልቅ 
ልምድ ያላትና በኅብረተሰቡ ውስጥ ያለውም ባህል ለዚህ ትልቅ አስተዋፅኦ ያለው መሆኑን ምሁራኑ 
ተናግረዋል፡፡ በመሆኑም ይህንን ባህል ማሳደግ  ለአገራዊ እድገት ትልቅ አቅም እንደሚሆን 
ጠቁመዋል፡፡

ችግሮችን በራስ አቅም መፍታት የኢኮኖሚ 

እድገትንና ሕዝባዊ አንድነትን ያጠናክራል
ታደሰ ብናልፈው 

አዲስ አበባ:-  እሴቶች ለሰላምና ለኢኮኖሚ ዕድገት መሠረት 
ሆነው እንዲቀጥሉ በስፋት መሥራት እንደሚገባ የባህልና ስፖርት 
ሚኒስቴር አስታወቀ።

የባህልና ስፖርት ሚኒስቴር ሚኒስትር አቶ ቀጀላ መርዳሳ 
‹‹ባህሎቻችን የአንድነታችን ካስማ በሚል›› መሪ ሀሳብ 14ኛው 
ከተማ አቀፍ የባህል ፌስቲቫል በትናንትናው ዕለት ሲካሄድ ባደረጉት 
የመክፈቻ ንግግር፤ እሴቶች ለሰላምና ለኢኮኖሚ ዕድገት መሠረት 
ሆነው እንዲቀጥሉ በስፋት እንደሚሠራ ጠቁመዋል።

ኢትዮጵያ ብዝሀ  ባህል፣ ቋንቋ፣  እምነትና በርካታ ብሔር፣ 
ብሔረሰቦችን ያቀፈች የአስደናቂ  ባህሎች  ባለቤት መሆኗን ገልጸው፤ 
እነዚህን ባህላዊ እሴቶች ሳይበረዙ በነባር ይዘታቸው ከትውልድ ወደ 
ትውልድ የማስተላለፍ ታላቅ ኃላፊነት አለብን ብለዋል።

በማህበረሰቡ መካከል የሚነሱ አለመግባባቶችን የሚፈቱ ባህላዊ 
የዳኝነት ሥርዓቶችን አጠናክሮ ማስቀጠል ይገባል ያሉት አቶ ቀጄላ፤ 
የአገርን ባህል ለዓለም የሚያስተዋውቁ ፌስቲቫሎች  ሲዘጋጁ ሚኒስቴር 
መሥሪያ ቤቱም ድጋፍ እንደሚያደርግ ገልጸዋል። 

የአዲስ አበባ ከተማ አስተዳደር ከንቲባ አዳነች አቤቤ በበኩላቸው፤ 
ፌስቲቫሉ በአገሪቱ ያለውን ብዝሀ ባህል ለዓለም ሕዝብ በማስተዋወቅ 
ማህበረሰቡ እርስ በእርስ እንዲተዋወቅ፤ ችግር ሲፈጠር ተቀራርቦ 
በሰላም እንዲፈታ እንዲሁም የውጭ ምንዛሬ ለማግኘት ይረዳል ሲሉ 
ተናግረዋል። 

ባህል የአንድ ማህበረሰብ ማንነት የሚቀዳበት ምንጭ በመሆኑ 
የማህበረሰቡን የባህል እሴት በማሳደግ ትውልዱ ማንነቱን እንዲያውቅ 
ማስተማር ይገባል፤ ማንነቱን በትክክል የሚያውቅ ትውልድ ባህሉን 
ያከብራል ሲሉ ከንቲባዋ አስረድተዋል።

ኢትዮጵያ ብዙ ባህል ያላት በመሆኗ ማንነቱን በትክክል የሚያውቅ 
ትውልድ  ያላትና  በብዝሀ ማንነት ተገንብታ  አንድነቷን ጠብቃ የኖረች 
አገር በመሆኗ ልንኮራ ይገባል ብለዋል።

የአዲስ አበባ ባህልና ቱሪዝም ቢሮ ኃላፊ ዶክተር ሂሩት ካሳው 
በበኩላቸው፤ ባህላዊ ዕሴቶች ለማህበራዊ ልህቀትና ለኢኮኖሚያዊ 
ዕድገት ትልቅ ሚና  አላቸው ብለዋል። 

መዲናዋ የአገሪቱን ብሔር ብሔረሰቦች የወከሉ ሕዝቦች 
የሚገኙባትና ሕዝቦቿም በፍቅርና በአንድነት የሚኖሩባት ከተማ 
መሆኗን ገልጸው፤ ፌስቲቫሎችን በማዘጋጀት ለማህበረሰቡ ተደራሽ 
እንዲሆኑ ተባብሮ መሥራት የሁሉም ዜጋ ኃላፊነት መሆኑን ጠቅሰዋል።

የከተማ አቀፍ የባህል ፌስቲቫሉ የኅብረተሰቡን ባህል ማስተዋወቅ 
እና አገሩን የሚወድ ትውልድ ለመፍጠር ትልቅ ሚና ይጫወታል 
ያሉት ኃላፊዋ፤ ነባር ባህሎች በዘላቂነት እንዲቀጥሉ ጠንካራ የባህል 
ተቋማትን መገንባት እንደሚያስፈልግም ጠቁመዋል።  

በአዲስ አበባ ከተማ ባህል፣ ኪነ-ጥበብና ቱሪዝም ቢሮ በየዓመቱ 
እየተዘጋጀ የሚከበረው የአዲስ አበባ ከተማ አቀፍ የባህል ፌስቲቫል 
ባህልን ጠብቆ ለዓለም ለማስተዋወቅ ተጠናክሮ እንዲቀጠል 

እሴቶች ለሰላምና ለኢኮኖሚ ዕድገት መሠረት ሆነው እንዲቀጥሉ 
በስፋት መሥራት ይገባል

ለማድረግና መዲናዋን በቱሪስት መስህብነት ይበልጥ ለማስተዋወቅ 
ተገቢውን ድጋፍ ማድረግ እንደሚገባ መልዕክት አስተላልፈዋል።

የከተማዋ ነዋሪዎች ልዩነት ሳይፈጥሩ በመከባበር፣ በፍቅርና 
በአብሮነት በመኖር የአገሪቱን ባህል እሴት ለትውልድ ለማስተላለፍ 
ፌስቲቫሉ ትልቅ ሚና አለውም ብለዋል።

ፌስቲቫሉ ከጥር 26 ቀን 2015 ዓ.ም ጀምሮ በግዮን ሆቴል 
እየተከበረ ሲሆን፣ ነገ ይጠናቀቃል ተብሎ ይጠበቃል።  በነዚህ ቀናትም 
የአገራችን የብሔር ብሔረሰቦች ባህልና እሴት እየተዋወቀበት ይቆያል።

ላለፉት ሦስት ወራት የማስፋፊያ ግንባታው 
ሲከናወን መቆየቱንና ከመሬት በታች የሚከናወነው 
የመሠረት ግንባታ እየተከናወነ መሆኑን  ጠቁመው፤ 
በግንባታው 300 ጊዜያዊ እና 200 ቆሚ ሠራተኞች 
እየተሳተፉ መሆኑን አርክቴክት ነጋሽ አስታውቀዋል። 

የግንባታ ፕሮጀክቱ አማካሪ አርክቴክት ቻፒ 
ታደሰ በበኩላቸው፤ የሆስፒታሉ ማስፋፊያ ለከተማዋ 
የሕክምና አገልግሎት መሻሻል አስፈላጊ በመሆኑ በሜጋ 
ፕሮጀክትነት ተይዟል። ይህም ለግንባታ ሥራው ትልቅ 
ትኩረት እንዲሰጠው አድርጓል ብለዋል።  

የማስፋፊያ ግንባታው ቅንጅታዊ አሠራር ስላለው 
ጥሩ አፈጻጸም እንደሚኖረውም ይታመናል፤ በተያዘለት 
የጥራትና የሕክምና ሕንፃ ደረጃ መሠረት እንዲገነባ 
አስፈላጊው ቁጥጥርና ክትትል እየተደረገ መሆኑን 
ገልጸዋል። 

የዘውዲቱ ሆስፒታል የግንባታ ፕሮጀክት ሥራ 

አስኪያጅ ማስተዋል ኃይለክርስቶስ በበኩላቸው 
ግንባታው በተያዘለት  አንድ አመት ከስድስት ወር  
ውስጥ እንዲጠናቀቅ አስፈላጊው ጥረት እንደሚደረግ 
ገልጸዋል። 

ግንባታው ለ24 ሰዓት እየተከናወነ መሆኑን 
ጠቁመው፤ የአካባቢው መሬት ውሃማነት፣ የኤሌክትሪክ 
ትራንስፎርመር በቦታው ላይ መኖር፣ የሲሚንቶ አቅርቦት  
እጥረትና ውድነት በግንባታው ፍጥነት ላይ  ተጽዕኖ 
ማሳደሩን አንስተዋል፡፡

ችግሮች ቢኖሩም ለግንባታ ሥራው የሚያስፈልጉ 
አቅርቦቶችን በማዘጋጀት ከአዲስ አበባ ከተማ አስተዳደር 
ጋር በጋራ እየሠራን ነው ሲሉ ፕሮጀክት ሥራ አስኪያጁ 
ገልጸዋል፡፡ 

የዘውዲቱ ሆስፒታል ምክትል ሥራ አስኪያጅ 
ጌታቸው መንግሥቱ እንደተናገሩት፤ ሆስፒታሉ ለረጅም 
ዓመታት የማዋለድ፣ የኤች አይ ቪ/ኤድስ ክትትልና 

ሕክምና፣ የተለያዩ ቀዶ ሕክምናዎች፣ የኩላሊት ዲያሊስስ 
ሕክምና፣ የቆዳና የውስጥ ደዌ፣ የአይን ሕክምና እና 
ሌሎች አገልግሎቶችን  ሲሰጥ መቆየቱን አስታውሰዋል።

አሁን ላይ የማስፋፊያ ግንባታው እየተከናወነ 
ቀድሞ ይሰጡ የነበሩ አገልግሎቶች በሙሉ እየተሰጡ 
ነው። ማስፋፊያው ሲጠናቀቅ ደግሞ አሁን ያሉትን 
400 የሕክምና አልጋዎች ቁጥር ወደ 800 ከፍ ማድረግ 
ያስችላል ብለዋል።

ግንባታው ሲጠናቀቅ ከተደራሽነት እና ከአገልግሎት 
ጥራት አንጻር የሆስፒታሉን አስተዋጽኦ የተሟላ እንዲሆን 
ያደርገዋል ሲሉ ተናግረዋል፡፡ 

አሁን ላይ በዘውዲቱ ሆስፒታል ለመገልገል የሚመጡ 
ሰዎች ከተቋሙ አቅም በላይ በመሆናቸው መጨናነቅና 
የሕክምና አገልግሎት መስጫ ጥበት ይስተዋላል። 
ማስፋፊያው ችግሩን በመቅረፍ የአገልግሎት አሰጣጡን 
እንደሚያሳድግ ይታመናል ሲሉ አስረድተዋል። 

አቶ ቀጀላ መርዳሳ

ከንቲባ አዳነች አቤቤ

ዶክተር ሂሩት ካሳው

የባለሥልጣኑ  የምግብ ተቋማት ኢንስፔክሽን 
ዳይሬክቶሬት አቶ በትረ ጌታሁን  በአዲስ አበባ እንዲሁም 
በክልል ከተሞች ምግብን ከባእድ ነገር ጋር በማቀላቀል 
ለገበያ የሚያቀርቡ ሕገወጦች  እየተበራከቱ መሆናቸውን 
ገልፀዋል። 

የኢትዮጵያ ምግብና መድኃኒት  ባለሥልጣን በከፊልና 
ሙሉ በሙሉ የተቀነባበሩ ምርቶችን የመቆጣጠር 
ስልጣን የተሰጠው ተቋም ሲሆን ሕገወጥ የምግብ ንግድና 

ሲሆን ከውጭ አገር ባለሀብቶች ይሳባሉ። ሀብታቸውን፣ 
እውቀታቸውን፣ ቴክኖሎጂ ይዘው ይመጣሉ ብለዋል። 

ዕድገት የበርካታ ተግባራት ውጤት መሆኑንም 
ነው ያመለከቱት። አገር በቀል ዕውቀትና ዕድገት 
በመመለስ አገራዊ ሀብትን ማልማት እንደሚያስፈልግም 
አመልክተዋል።  

ከውጭ ብድርን መቀነስ ይገባል ያሉት ዶክተር 
ዱጋሳ፤ በአገር ውስጥ የተጀመረው የሩዝ ምርት፣ የጤፍ 
ልማት፣ የስንዴ፣ አጃ እና የገብስ ልማትን ማስፋት 
ይገባል። ከውጭ የሚገባ ምርት የሚተካበት አሠራርን 
ማጠናከር ያስፈልጋልም ነው ያሉት።  

ዕደ ጥበብን ማበረታታት ይገባል ያሉት ዶክተር 
ዱጋሳ፤ የጎጆ ኢንዱስትሪን፣ አነስተኛ፣ መካከለኛና ሰፋፊ 
ኢንዱስትሪዎችን በማስፋፋት ዕድገትን እውን ለማድረግ 
መትጋት እንደሚገባም ነው የጠቆሙት። 

አገር በቀል መድኃኒትን ጥቅም ላይ በማዋል ከውጭ 
የሚገባውን መድኃኒት ማስቀረት እንደሚያስፈልግም 
አመልክተዋል።  

ሸንኮራ አገዳ የሚለማባት አገር ስኳር ከውጭ አገር 
ማስገባት ማስቀረት ይጠበቅባታል። የሲሚንቶ፣ የኖራ 
ድንጋይና የፖታሽ አገር ይዞ ሲሚንቶ ከውጭ አገር 
የማስገባት አካሄድ በመቀየር ከውጭ የሚገቡትን በአገር 
ውስጥ መተካት ይጠበቃል። ለዚህም ሳይንስና ቴክኖሎጂ 
ዩኒቨርሲቲዎች አገር በቀል እውቀትን ወደ ተግባር መቀየር 
ይጠበቅባቸዋል። 

ኢትዮጵያ በጀመረችው የአረንጓዴ አሻራ መርሃ 
ግብር በተከታታይ አራት አመታት ከፍተኛ ውጤት 
ተመዝግቧል። ተግባሩ ለመስኖ ልማት፣ ለአትክልትና 
ፍራፍሬ ልማት፣ ለኤሌክትሪክ ኃይል ምንጭና ለተለያየ 
ልማት ምቹ እንደመሆኑ ውጤቱን ማስቀጠል ይገባል።   

በተገቢው ሁኔታ ከተሠራ የኢትዮጵያ ዕድገት 10 
እና 15 ዓመታት በላይ አይፈጅም። ሥራ አጥነትንም 
ማጥፋት ይቻላል፣ ከውጭ የሚገባውን በአገር ውስጥ 
ምርት በመተካት የውጭ ምንዛሬን ማዳን፣ በአንጻሩም 
ወደ ውጭ በመላክም የውጭ ምንዛሬ ማግኘት ይቻላል። 
በትግበራውም አገራዊ ዕዳን መቀነስ ይቻላል።  

መንግሥት አገራዊ ዕዳን በመክፈል ከ60 ወደ 37 
ቢሊዮን ዝቅ ማድረግ መቻሉን በማስታወስም፤ ዕዳ 
መክፈልም ግዴታችን ነው። አበዳሪዎች ዕዳ እንዲሰርዙ 
በመጠየቅ በተቻለ መጠን መመለስ እንደሚያስፈልግም 
ነው የገለጹት። 

ኮሪያውያን ባህላቸው ለሥራ ቅድሚያ ይሰጣሉ ያሉት 
ዶክተር ዱጋሳ፤ የኮሪያን ተሞክሮም ማምጣት እንደሚገባ 
ተናግረዋል።     

በኢኮኖሚ ከኢትዮጵያ በታች የነበረችው ቪየትናም 
ቡና ልማት ላይ የተሰማራችው እአአ በ1967 ነበር፤ 
አሁን ሁለተኛ የቡና ላኪ አገር ሆናለች። ቡና የተገኘባት 
ኢትዮጵያ በዚህ ላይ ትኩረት ሰጥታ መሥራት 
እንዳለባትም ነው የጠቆሙት።

የአገርን ሀብት ባግባቡ መያዝ፣ በሀብት መኩራራት 
ያስፈልጋል፣ የአገር ሀብትን ማሳደግ ልዩ ትኩረት 
ሊሰጠው ይገባል። 

የኢኮኖሚ ስብራትና ያለመረጋጋት ተደማምሮ ብዙ 
ነገሮችን አበላሽቷል። የጠፋ ሕይወት፣ የወደመ ንብረት፣ 
የባከነ ጊዜ በገንዘብ አይተመንም። ሰላም መስፈኑ ትልቅ 
ዋጋ አለው ሲሉም ተናግረዋል። 

አሁን ሰው ተረጋግቶ ወደ ልማት ፊቱን እንዲያዞር 
አድርጓል። የሰው ኃይል ወደ ሰላማዊ ጦር ግንባር ፊቱን 
በማዞር ምርትና ምርታማነት ማሳደግ ላይ እንዲያተኩር 
አስችሏል። ለጦር መሣሪያ መግዣ የሚውለው ገንዘብ 

ሄለን ወንድምነው

አዲስ አበባ፡- በአዲስ አበባ በከተማ ግብርና 324 
ሺህ 769 ሰዎች እየተሳተፉ መሆኑን የአዲስ አበባ ከተማ 
አስተዳደር የአርሶ አደርና ከተማ ግብርና ልማት ኮሚሽን 
አስታወቀ። በከተማ ግብርና ሥራው 3ሺህ 468 ተቋማት 
እየተሳተፉ መሆኑም ተገልጿል።

በአዲስ አበባ አርሶ አደርና ከተማ ግብርና ኮሚሽን 
የምክትል ኮሚሽነር ተወካይና የአርሶ አደር ከተማ ግብርና 
ኮሚሽን የግብርና ዘርፍ አማካሪ ወይዘሮ ሰብለ ስማቸው 
ለኢትዮጵያ ፕሬስ ድርጅት እንደገለጹት፤ በመዲናዋ 
የተቀናጀ የከተማ ግብርና ሥራ እየተከናወነ ነው።

በከተማ ግብርና በተለይም በጓሮ አትክልት ሥራ 324 
ሺህ 769 ነዋሪዎች እየተሳተፉ ሲሆን፤ ከዚህ በተጨማሪ 
ባለፉት ስድስት ወራት 124 ሺህ 150 ሰዎችን በዶሮ 
እርባታ ሥራ እንዲሳተፉ ለማድረግ ታቅዶ 79ሺህ 853 
ሰዎች በቤተሰብ ደረጃ ተሳትፈዋል፡፡ 

በከተማ ግብርና ሥራው በ386 የሃይማኖት 
ተቋማት፣ በ584 ትምህርት ቤቶች፣ 524 የጋራ መኖሪያ 
ቤት ግቢዎች ፣ በ1ሺህ 76 ዕድሮች፣ 550 የመንግሥት 
ተቋማት እና በ348 የግል ተቋማት ላይ የጓሮ አትክልት 
ልማት ሥራዎች እየተከናወኑ መሆኑን ወይዘሮ ሰብለ  
ጠቁመዋል።

በተለይ በትምህርት ቤቶች ቅጥር ግቢ ላይ 
በሚከናወኑ የከተማ ግብርና ሥራዎች ተማሪዎች ስለጓሮ 
አትክልት ልማትና እንክብካቤ ተግባራዊ ልምምድ 
እንዲኖራቸው አግዟል ያሉት ወይዘሮ ሰብለ ይህም ቀጣዩ 

ትውልድ የከተማ ግብርናውን አጠናክሮ እንዲቀጥል 
ዕድል የሚፈጥር መሆኑን ጠቁመዋል። 

ወይዘሮ ሰብለ እንደገለጹት፤ ማህበረሰቡ በጓሮ 
አትክልትና እንስሳት እርባታ ሥራው የምግብ ፍጆታውን 
ከመሸፈን ባለፈ ተጨማሪ ገቢን እንዲፈጥር ያለመ ነው 
ብለዋል፡፡ 

በከተማ ግብርና የሥራ ዕድል ፈጠራ በስድስት ወራት 
ውስጥ ለ14 ሺህ 545 ሰዎች የሥራ ዕድል ለመፍጠር 
ታቅዶ ለ10ሺህ 370 ሰዎች ሥራ መፍጠር እንደተቻለ 
አስታውቀዋል፡፡

የከተማ ግብርና ገበያን ከማረጋጋት አንጻር ሰፊ 
ጠቀሜታ አለው ያሉት አማካሪዋ፤  ሁሉም ማህበረሰብ 
አትክልትን በተመጣጠነ ዋጋ ማግኘት እንዲችል እና 
አቅርቦትን በማሳደግ ረገድ ውጤታማ መሆኑን ገልጸዋል።  

እንደ ወይዘሮ ሰብለ ገለጻ፤ በከተማ ግብርና በተለይም 
በቲማቲም፣ ሰላጣ፣ ጎመን፣ ቆስጣ እና ሌሎች የጓሮ 
አትክልቶች ልማት ላይ የሚመረቱ ሲሆን ምርጥ ዘር እና 
ማዳበሪያ የሚያቀርበው ኮሚሽኑ መሆኑን ተናግረዋል፡፡

በተለይ አነስተኛ ገቢ ያላቸው ዜጎች የዶሮ 
ጫጩቶችንና የአትክልት ዘሮችን እንዲያገኙ በመደገፍ 
ምርታማነቱን ለማሳደግ እየተሠራ ይገኛል ሲሉ 
አስረድተዋል። 

ኮሚሽኑ ማህበረሰቡ እና ተቋማት በከተማ ግብርና 
ተጠቃሚ እንዲሆኑ እና ቀጣይነት እንዲኖረው  በትኩረት 
እየሠራበት ነው ያሉት ወይዘሮ ሰብለ፤ ሁሉም ማህበረሰብ 
በከተማ ግብርና ተሳተፊ እንዲሆን እና የሚመለከተው 
ባለድርሻ  አካላትም ድጋፍ እንዲያደርጉ ጥሪ አቅርበዋል። 

በመዲናዋ በከተማ ግብርና ከ324 ሺህ 
በላይ ሰዎች እየተሳተፉ ነው

ምግብን  ከባእድ ነገር ጋር የመቀላቀል ድርጊት...
ከ1ኛው ገፅ የዞረ ለውጭ የሚላኩ ምርቶችንም  ጥራት የመቆጣጠር  ሥራን 

ይሠራል።
እንደ አቶ በትረ ማብራሪያ፣ በኢትዮጵያ አምራቾች 

የማይታወቁ፣ አስፈላጊ መረጃዎችን ያልያዙ፣ ተመሳስለው 
የተመረቱ ሕገወጥ ምግቦች እየተበራከቱ ነው።

ቀደም ሲል ምግብን ከባእድ ነገር የማቀላቀል ወንጀል 
በአዲስ አበባ  ይበዛ እንደነበር የገለፁት አቶ በትረ፤ አሁን 
አሁን ግን ሕገወጦቹ በከተማዋ ቁጥጥር በመጠንከሩ 
በክልሎች ምግብን ከባእድ ጋር በማቀላቀል ወደ አዲስ 
አበባ  እያስገቡ መሆናቸውን ጠቁመዋል፡፡ 

ባለስልጣን መስሪያቤቱ በሕገ ወጥ ምግብ ለሕግ 
ካቀረባቸው 300 ግለሰቦችም 70ዎቹ ቅቤን ከባእድ ነገር 
ጋር ሲቀላቅሉ የተገኙ መሆናቸውን ተናግረዋል።

ማር ከስኳር በተጨማሪ ለምግብነት የማይውል 
ማእድን እየተፈጨ እንደሚጨመርበት ያነሱት አቶ 
በትረ፤ በርበሬን በተመለከት የተጣለ ልቅም በርበሬን 
በማስፈጨት ቀለሙን ለማሳመር ከቀይ ቀለም ጋር 
እያደባለቁ የሚሸጡም እንዳሉና ቀለሙ የሚይዘው 
አሲድ ለኩላሊት ህመም ትልቅ አደጋ ነው ብለዋል፡፡ 

 ሌላኛው ምርት ወተት ሲሆን ወተት ላይ ውሃ 
የሚጨምሩና የቧንቧ ውሃ እጥረት በመኖሩ ቆሻሻ 
ውሃን ሲቀላቅሉ የተያዙ መኖራቸውን ገልፀው፤ በዚህም 
አብዛኛው የወተት ምርት 30 በመቶ የሚሆነው ውሃ 

መሆኑን ባለሥልጣኑ ማረጋገጡን አመልክተዋል።
አቶ በትረ፣ ለነዚህ ምርቶች መበራከት 

ምክንያታቸውም የፍላጎትና አቅርቦት አለመጣጣም 
መሆኑን ተናግረው፤ በሌላ በኩል ደግሞ የሕግ  
አስፈፃሚው አካል በኪራይ ሰብሳቢነት  መሳተፍ፣ 
ኅብረተሰቡ ስለ ሕገወጥ ምግብ ግንዛቤ አለመኖር፣ 
በአቋራጭ መበልፀግ  የወንጀሎቹ የአፈፃፀም ስልት 
መቀያየር፣ እንዲሁም የሚያደርሰውን ጉዳት የሚመጥን 
አስተማሪ የሕግ እርምጃ አለመወሰዱ ዋናዎቹ ምክንያት 
መሆናቸውን ገልፀዋል። 

ኅብረተሰቡ ከሕገወጥ ምግቦች እራሱን እንዲጠብቅና 
ለባለሥልጣኑ ጥቆማ እንዲሰጥ እንዲሁም በሚገዛው  
ምርት ላይ ጥንቃቄ እንዲያደርግ አቶ በትረ አሳስበዋል።

«ውስን ሀብትንና ገደብ የሌለው ፍላጎትን...
ከ1ኛው ገፅ የዞረ

ልማት ላይ መዋሉ ምርትና ምርታማነትን ያሳድጋል። 
የዓለም አቀፍ የገንዘብ ድርጅት የ2023 እአአ ዕድገት 

ትንበያ 13 ነጥብ አምስት መሆኑን በማስታወስም፤ በሰሜን 
ኢትዮጵያ ግጭት ከመቀስቀሱ በፊት ትንበያው ያሳይ 
የነበረው አምስት ነጥብ ሰባት ነበር። አሁን ደግሞ የበፊቱ 
ውጤት ተገልብጦ ሰባት ነጥብ አምስት እንደሚገኝ 
ይጠበቃል፣ ይህ ትልቅ ለውጥ ነው ብለዋል። 

አይኤምኤፍ ትንበያ የራሱ መስፈርት አለው። ሰላም 
መስፈኑን እንደአንድ መስፈርት በመመልክት ሊሆን 
ይችላል። የመንግሥት ፖሊሲን በመውሰድ፣ ታዳሽ 
ኃይልን የምንጠቀም መሆናችንን፣ በግብርና ዘርፍ የሌማት 
ትሩፋትንም ሊያዩት ይችላል ብለዋል። 

ከፍተኛ ውጤት ያስመዘገበውን የአረንጓዴ ኢኮኖሚ 
ልማትም ለመስፈርቱ እንደግብአት ተወስዶ ሊሆን 
እንደሚችልም ግምታቸውን አስቀምጠዋል።  

ፕሮጀክት በጊዜ አለማለቅ ተግዳሮት ነበር። 
የፕሮጀክት መጓተት ደግሞ በግንባታ ዘርፉ ገንዘብን 
ይበላል። ፕሮጀክቱም ለታለመለት ዓላማ አይደርስም።

ከተያዘላቸው ጊዜ የሚቀድሙ፣ በጊዜያቸው 
የሚጠናቀቁም፣ ትንሽ ጊዜም አሳልፈው የሚጠናቀቁም 
አሉ። እነዚህ የግብአት ወጪን ያድናሉ። ከውጭ ምንዛሬ 
ጋር የሚገናኙ ፕሮጀክቶች ቀድመው ሲጠናቀቁ ሀብት 
ያድናል። ለሕዝቡም ርካታ ይሰጣል። 

የዓባይ ግድብ ፕሮጀክት ጥሩ እየተሠራ ነው። ሁለት 
ተርባይኖች ማመንጨት መጀመር ትልቅ ተስፋ ነው። ወደ 
ጂቡቲና ሱዳን ከተላከ የኃይል አቅርቦት ከፍተኛ የውጭ 
ምንዛሬ ግኝት ይኖራል። የዕዳ ስብራቱንም ይቀርፋል 
ሲሉም አክለዋል። 

13 ነጥብ አምስት ከመቶ እድገት ትልቅ ነው፤ አደጉ 
የሚባሉት ታይዋን፣ ሆንግ ኮንግ፣ ማሌዢያ፣ ቻይና 
አልደረሱበትም፤ ግምቱ ጥሩ ተስፋ ነው፤ ይሄ ባይሆን 
እንኳን ስድስት፣ ሰባትና ስምንት በመቶ እድገት ቢመዘገብ 
ትልቅ ግኝት ነው ብለዋል። 

በጋዜጣው ሪፖርተር

አዲስ አበባ፡- ከመደበኛው አገልግሎት በተጨማሪ 
ፕሪሚየም ‘ዋስትና’ በመክፈል የኢንሹራንስ አገልግሎት 
መስጠት መጀመሩን የኢትዮጵያ ፖስታ አገልግሎት ድርጅት 
አስታወቀ፡፡

የድርጅቱ ዋና ሥራ አስፈጻሚ ሃና አርአያሥላሴ 
ተቋማቸው ለአገር ዕድገትና ብልጽግና አስተዋጽኦ የሚያደርጉ 
አዳዲስ አሠራሮችን በመተግበር ቀልጣፋ አገልግሎት 
ለኅብረተሰቡ ለማዳረስ እየሠራ ይገኛል ብለዋል።

በዚህም በበጀት ዓመቱ የአገልግሎት፣ የፍጥነትና 
የደህንነት ችግሮችን በመቀነስ ትርፋማነቱን ማሳደግ መቻሉን 
ገልጸዋል፡፡

ተቋሙ ከዚህ በፊት ከሚሰጣቸው አገልግሎቶች 
በተጨማሪ አዳዲስ አገልግሎቶችን ለደንበኞች ለማድረስ 
እየሠራ መሆኑን ገልጸዋል፡፡

ከነዚህ መካከል ደንበኞች ከፍተኛ ዋጋ ያላቸውን ዕቃዎች 
ማንቀሳቀስ ሲፈልጉ ከመደበኛው አገልግሎት በተጨማሪ 
ፕሪሚየም በመክፈል የኢንሹራንስ አገልግሎት መስጠት 
መጀመሩንም አብራርተዋል፡፡

ፕሪሚየም ተጠቃሚዎች ትላልቅ ዕቃዎችን ማንቀሳቀስ 

ሲፈልጉ ከአደጋ ነፃና በንብረቱ ላይ የሚደርሰውን ስጋት 
በመቀነስ በልበ ሙሉነት እንዲገለገሉ የሚረዳ ነው ብለዋል።

በበጀት ዓመቱ የትራንዚት ኢ-ኮሜርስ አገልግሎትን 
ወደ ተለያዩ የአፍሪካ አገሮች ተደራሽ እያደረገ እንደሚገኝ 
አብራርተዋል፡፡

ባለፉት 2 ወራት ብቻ ወደ ስድስት የአፍሪካ አገራት 
ከ80ሺ በላይ ዕቃዎችን ለመላክ ሂደት ላይ መሆናቸውን 
ተናግረዋል፡፡

ሰዎች ወደ ፖስታ ቤት ቅርንጫፍ መምጣት 
ሳይኖርባቸው ባሉበት ቦታ መገልገል እንዲችሉ የኢኤምኤስ 
ወይም ኤክስፕረስ ሰርቪሶችን በመስጠት በኩል በርካታ 
ተግባራት ተከናውነዋል ነው ያሉት፡፡

በዚህም ባለፉት ስድስት ወራት ውስጥ በኢኤምኤስ 
(በዘመናዊ መልዕክት መለዋወጫ) ከተቀበላቸው መልዕክቶች 
መካከል 70 ከመቶውን ለደንበኞቹ ባሉበት ቦታ የማድረስ 
ሥራ ማከናወኑን ገልጸዋል ሲል የዘገበው ኢዜአ ነው፡፡

የኢትዮጵያ ፖስታ አገልግሎት ድርጅት በአገር አቀፍ 
ደረጃ ከ700 በላይ ቅርንጫፎች አሉት።

ድርጅቱ ላለፉት 129 ዓመታት ዓለም አቀፍ የፖስታ 
አገልግሎት በመስጠት ታሪክ ያለው አንጋፋ ተቋም መሆኑ 
ይታወቃል፡፡

ድርጅቱ የኢንሹራንስ አገልግሎት መስጠት 
መጀመሩን አስታወቀ

ዕጣ የወጣባቸውን የጋራ መኖሪያ ቤቶች ለዕድለኞች የማስረከብ ቁርጠኛ አቋም

ከአ.አ ከተማ አስተዳደር  ቤቶች ልማት ኮርፖሬሽን ጋር 
በመተባበር በየ15 ቀኑ  የሚታተም

ሶሎሞን በየነ

በአዲስ አበባ ቤቶች ልማት እና አስተዳደር ቢሮ 
የቤቶች ልማት ኮርፖሬሽን በ14 ኛ ዙር የ20/80 የቤት 
ልማት ፕሮግራም 18 ሺ 930 ቤቶች፣ በ3ኛ ዙር 
ደግሞ ስድስት ሺ 843 ቤቶች እንዲሁም ተጨማሪ 
18 ስቱዲዮ ቤቶች በድምሩ 25 ሺ 791 ቤቶችን ዕጣ 
የማውጣት መርሐ ግብር በቅርቡ ማካሄዱ ይታወሳል። 
በዚህም መሠረት ከጥር 1 ቀን 2015 ዓ.ም ጀምሮ መገናኛ 
በሚገኘው የቦሌ ክፍለ ከተማ አስተዳደር ቅጥር ግቢ 
ውስጥ በኮርፖሬሽኑ የአንድ ማዕከል አገልግሎት መስጫ 
የጋራ መኖሪያ ቤት የቤት ባለ ዕድለኞች ውል በመዋዋል 
ላይ ይገኛሉ።

ኮርፖሬሽኑም እነዚህን ዕጣ የወጣባቸውን ቤቶች 
በአጭር ጊዜ ውስጥ አጠናቆ ለቤት ዕድለኞች ለማስረከብ 
እያከናወነ ያለውን ሥራ አስመልክቶ የአዲስ አበባ ከተማ 
አስተዳደር ቤቶች ልማት ኮርፖሬሽን ምክትል ዋና 
ዳይሬክተር ኢንጅነር ቶማስ ደበሌ የሰጡንን ማብራሪያ 
እንደሚከተለው አቅርበናል። 

እንደርሳቸው ገለጻ፤ አጠቃላይ በግንባታ ዘርፍ 
ከምናስተባብራቸው በነባር በ2007 እና 2008 ዓ.ም  
በግንባታ ላይ ያሉ ቤቶች 139 ሺ ቤቶች ናቸው። ከነዚህ 
ውስጥ 90 በመቶ ያህል ቤቶች መሠረታዊ ሥራቸው 
ተጠናቆ ለቤት ዕድለኞች ተላልፈዋል። በቅርቡ ደግሞ 
በ14 ኛ ዙር የ20/80 እና በ3ኛ ዙር የ40/60 የቤት 
ልማት ፕሮግራም በድምሩ 25 ሺ 791 ቤቶችን ዕጣ 
የማውጣት መርሃ ግብር ተካሂዶ የቤት ዕድለኞች ውል 
በመዋዋል ላይ ይገኛሉ።   

እነዚህን ዕጣ የወጣባቸውን ቤቶች በአጭር ጊዜ 
ውስጥ አጠናቆ ለቤት ዕድለኞች ለማስረከብ ካለው 
የፋይናንስ ውስንነት አንጻር በተመረጡ ሥራዎች ላይ 
ትኩረት በማድረግ ሰው ወደ ቤቱ ገብቶ ሊያኖር በሚችል 
ደረጃ ላይ ቤቶቹን ለማድረስ የተጀመሩ ሥራዎች አሉ። 

አዲስ ዘመን   ቅዳሜ ጥር 27 ቀን 2015 ዓ.ም ገጽ 5

ስለዚህ ባለው ውስን የፋይናንስ አቅርቦት በዚህ በጀት 
ዓመት ከዚህ በፊት የተላለፉትን ቤቶች ጨምሮ አዲስ 
ዕጣ የወጣባቸው መሠረታዊ ሥራዎችን ሠርቶ ለነዋሪው 
ለማስረከብ እየተሠራ መሆኑን ይናገራሉ።

በቅርቡ ዕጣ የወጣባቸውን ቤቶች የጋራ መገልገያና 
መሠረታዊ መሠረተ ልማቶችን በማጠናቀቅ የቤት 
ዕድለኛው ወደ ቤቱ ገብቶ ለመኖር በሚያስችል ደረጃ 
ላይ ለማድረስ እየተሠራ እንደሚገኝ ኢንጅነሩ ጠቁመው፤ 
በዚህ በጀት ዓመት ለጋራ መኖሪያ ቤቶች ግንባታ 
ከባንክ የተመደበው አምስት ቢሊዮን ብር ነው። ሆኖም 
ይህ በጀት እስካሁን አልተለቀቀም። በጀቱ እንዲለቀቅ 
እየተሠራ ነው። ስለዚህ በቀጣይ የቅድሚያ ቅድሚያ 
የሚሠጣቸውን ሥራዎችን መርጦ በማከናወን በቀጣይ 
ስድስት ወራት ውስጥ ወይም እስከ ሰኔ 30 ድረስ 
የቤቶቹን መሠረታዊ ግንባታ በማጠናቀቅ ለቤት ዕድለኞች 

ለማስተላለፍ እቅድ ተይዞ እየተሠራ ይገኛል ብለዋል። 
ከዚህ ቀደም በነበረው አሠራር መቅደም ያለባቸውን 

የጋራ መገልገያ መሠረተ ልማቶችን ቀድሞ አጠናቆ 
ቤቶቹን ለቤት ዕድለኞች ማስረከብ ላይ እረዘም ያለጊዜ 
ይወስድ እንደነበር ኢንጂነሩ ገልጸው፤ የቤት ዕድለኛው 
ይህን ታሳቢ በማድረግ አሁንም ቤቶቹ ለቤት ዕድለኛው 
የሚተላለፍበት ጊዜ ይቆያል የሚል ስጋት በቤት 
ዕድለኛው ዘንድ አለ። ሆኖም በቅርቡ ዕጣ የወጣባቸው 
25 ሺ 791 ቤቶች በ2011 ዓ.ም ለቤት ዕድለኞች 
ከተላለፉት ቤቶች ጋር የግንባታ አፈጻጸማቸው አብዛኞቹ 
የተቀራረቡ ናቸው። በሕንፃ ደረጃ ግንባታው ያለቀ ነው። 
የተወሰነ ክፍተት ያለው ከመሠረተ ልማት አቅርቦት ጋር 
ተያይዞ ነው። ከዚህ አኳያ አንዳንድ ሕንፃዎች መሠረታዊ 
የተመረጡ ሥራዎችና የጋራ መገልገያዎችን በሚባለው 
ደረጃ ለማጠናቀቅ ከፍተኛ ወጪና ጊዜ የሚጠይቁ 
አሉ። ነገር ግን እስከሰኔ 30 ባለው ጊዜ ውስጥ ባለው 
ውስን ፋይናንስ መሠረታዊ የተመረጡ ሥራዎችና የጋራ 
መገልገያዎች ተብለው የተለዩትን መሠረተ ልማቶች 
(የፍሳሽ መስመር፣ የኤሌክትሪክ መስመር ዝርጋታ እና 
አጠቃላይ ከጣሪያ ጋር ተያይዞ የጋራ መጠቀሚያ የሚባሉ 
ቦታዎችን) በማጠናቀቅ የቤት ዕድለኛው ወደ ቤቱ ገብቶ 
ሊኖርበት በሚያስችል ደረጃ በማድረስ ቤቶቹን ለቤት 
ዕድለኛው ለማስተላለፍ እየተሠራ ነው። በተያዘው እቅድ 
ይጠናቀቃል ተብሎ ይታመናል።   

ስለዚህ ፍሳሽ፣ ውሃና መብራት አዲስ ዕጣ 
ለወጣላቸውም ሆነ ከዚህ በፊት ቤታቸውን ተረክበው 
እየኖሩበት ላሉ ሁሉ መሠረታዊ ጉዳይ ነው። ስለዚህ 
እነዚህ መሠረታዊ መሠረተ ልማቶችና የጋራ መገልገያዎች 
መሟላት ይገባቸዋል በሚል ቁርጠኛ አቋም ተይዞ 
እየተሠራ ነው። ለዚህም እነዚህን መሠረተ ልማት 
ለማሟላት የሚያስችሉ ግብዓቶችን ከፍተኛ ወጪ 
በማውጣት ከውጭ ጭምር በማስገባት መሠረተ 
ልማቶቹን የማሟላት ሥራ እየተሠራ ነው። ከዚህ ባሻገር 

ከባለድርሻ አካላት ጋር ጭምር በቅንጅት እየተሠራ 
ነው። እንዲሁም ባለድርሻ አካላት አንዱ አንዱን 
እየጠበቀ ሥራዎች እንዳይጓተቱ በተቻለ መጠን በአንድ 
ፓኬጅ ሥራው ሊመራ የሚችልበት የአሠራር ማዕቀፍ 
ተዘርግቷል። ስለዚህ ከዚህ በፊት ቤቶቹን ለዕድለኞች 
ለማስተላለፍ ሁለትና ሦስት ዓመት ይቆይ እንደነበረው 
የሚቆይበት ምንም ምክንያት የለም። በተቀመጠው 
እቅድ እስከ ሰኔ 30 ድረስ ቤቶቹ መሠረታዊ ነገር 
ተሟልቶላቸው እና የተመረጡ ሥራዎች ተጠናቀው 
ለቤት ዕድለኞች ይተላለፋሉ።  

 መንግሥት እራሱ ቤቶቹ እጁ ላይ በቆዩበት ልክ 
ዋጋ እየከፈለ ነው። ለአብነት ሥራ ተቋራጩ ቤቱን 
አስረክቦ ከወጣ በኋላ ቤቶቹ የመንግሥት እጅ ላይ ነው 
የሚቆዩት። ስለዚህ መንግሥት ቤቶቹን ቶሎ ለዕድለኛው 
ካላስተላለፈ ቤቶቹ ክፍት ይሆናሉ። በዚህም ሳይት 
ላይ የተጠናከረ ጥበቃና የጸጥታ ክፍተት ስላል ዝርፊያ 
አለ። ስለዚህ ቤቶቹን ቶሎ አጠናቆ ለማኅበረሰቡ 
ማስረከብ እንደመንግሥት ከተጨማሪ ኪሳራ መዳን 
ነው። እንዲሁም ኅብረተሰቡ በኪራይና በወለድ ክፍያ 
ለኢኮኖሚያዊ ቀውስ እየተዳረገ ስለሚገኝ ቤቶቹን 
በፍጥነት ማስረከቡ እንደአገር ዘርፈ ብዙ ጠቀሜታ 
አለው።

ሌላው ከመንግሥት በተጨማሪ ሥራ ተቋራጩ 
የግንባታ ግብዓቱንና አቅርቦቱን አሞልቶ ሥራውን 
የሚያከናውን በመሆኑ ሥራው በዘገየ ቁጥር የግብዓት 
ዋጋ እየናረ ስለሚሄድ ሥራ ተቋራጩ ቶሎ አስረክቦ 
መውጣቱ ተጠቃሚ ያደርገዋል። ሲዘገይ ደግሞ 
ለከፍተኛ ወጪ ስለሚዳረግ ፕሮጀክቱን አጠናቆ 
በቶሎ ማስረከብ ሥራ ተቋራጩንም፣ መንግሥትንም 
እንዲሁም ኅብረተሰቡን ከተጨማሪ ኪሳራ ማዳን 
ስለሆነ በተቀመጠው እቅድ መሠረት ቤቶቹን ለዕድለኞች 
ለማስተላለፍ በቁርጠኝት እየተሠራ መሆኑን ኢንጅነር 
ቶማስ ተናግረዋል።

ከአዲስ አበባ ከተማ ፕላንና ልማት ኮሚሽን ጋር በመተባበር 
በየወሩ የሚታተም           

በአዋጅ ቁጥር 74/2014 መሠረት ከተቋቋሙት 
አስፈፃሚ ተቋማት መካከል የአዲስ አበባ ከተማ 
አስተዳደር ፕላንና ልማት ኮሚሽን አንዱ ሲሆን፤ ሀገራዊ 
እና ዓለም አቀፋዊ ገጽታቸው የጎላ እንደ አዲስ አባባ 
ያሉ ከተሞች ከሚኖራቸው ኢኮኖሚያዊ፣ ማሕበራዊ፣ 
ከባቢያዊ እንዲሁም ፖለቲካዊ ፋይዳ አንጻር ከዘመኑ 
ጋር የተዛመደ ሁለንተናዊ የልማት አስተዳደርና የፖሊሲ 
ማዕቀፍን መተግበር እንዳለባቸው በእጅጉ ይታመናል። 
ከዚህ አንጻር በየደረጃው ከተዋቀሩና የነዋሪውን ዜጋ 
የልማትና የመልካም አስተዳደር ፍላጎቶችን በአግባቡ 
ለመምራት ተልዕኮ ከተሰጣቸው ተቋማት አንዱ ኮሚሽኑ 
ሲሆን፤ በከተማ ፕላን ምርምር፣ አቅም ግንባታና መረጃ 
ስነዳ ዘርፍ፤ በከተማ ፕላንና ልማት የፖሊሲ እና ማክሮ 
ኢኮኖሚያዊ ጥናትና ምርምሮች፣ በከተማ ፕላንና ልማት 
ጭብጥ ጉዳዮች ጥናትና ምርምር እንዲሁም በከተማ 
ፕላንና ልማት የአቅም ግንባታ ሥራዎች ዙሪያ በመሠረታዊ 
ጽንሰ ሀሳቦች፣ አስፈላጊነት ጋር በተያያዘ በዛሬው እትማችን 
ልናስነብባችሁ ወደድን፥ መልካም ንባብ፡፡

የከተማ ፕላንና ልማት ጥናትና ምርምር 
ሥራዎች፤ ምንነት እና አስፈላጊነት

«የከተማ ፕላን» ምንነት፡- የከተሞችን የመሬት 
ልማትና አጠቃቀምን /Land Development & 
Use/፣ የአካባቢ ጥበቃና አጠቃቀም /Environmental 
protection and use/፣ የነዋሪውን ደህንነት /Social 
welfare/ የመጠበቅ እንዲሁም ከከተማ ልማት  እና 
ዕድገት ጋር የሚዛመዱ የሥነ-ምሕዳር /Ecological/፣ 
የውሃ፣ የትራንስፖርትና መገናኛ ውስጣዊና ውጫዊ 
መስተጋብር እና ትስስርን የመንደፍ/ Technical/
architectural/ ሂደትን የሚያመለክት እንደሆነ 
ለመረዳት ይቻላል፡፡

«የከተማ ልማት» ከከተማ ፕላን ተነጥሎ 
የማይታይ ሆኖ ከተሞች  በጊዜ  ሂደት በኢኮኖሚ፣ 
በሳይንስና  ቴክኖሎጂ (ሥልጣኔ)፣ በማሕበራዊ 
መስተጋብር፣ በፖለቲካ፣ በሕዝብ ብዛት ወዘተ. 
የሚያሳዩትን ታሪካዊ ለውጥ እና ዕድገት የሚያሳይ 
ሰፊ እና ውስብስብ ሂደትን ያመለክታል። የከተማ 
ልማት ሲባል ከተሞች በመዋቅራዊ ፕላን ለዜጎች ለኑሮ 
ምቹ ከማድረግ (civic amenities) ጋር የተቆራኘ ሆኖ 
የከተሞችን ዕምቅ ሀብት በተቀናጀ የልማት ዕቅድ እና 
ፖሊሲዎች በመታገዝ ለዜጎች የኑሮ ደረጃ መሻሻል 
በኢኮኖሚያዊ፣ በማሕበራዊ፣ በተቋማዊ፣ በአካባቢያዊ፣ 
በመልካም አስተዳደር፣ ወዘተ. የልማት ዘርፎች የተሻለ 
ደረጃ ላይ የመድረስና ዘለቄታዊነቱንም የማስጠበቅ 
ሂደት ነውብሎ መውሰድ ይቻላል፡፡

የከተማ ፕላንና ልማት አመላካቾች (Urban 
Indicators)

በጥናትና ምርምር ዐውድ የአንድ ክስተት መጠናዊ 
ወይም ዓይነታዊ ሁኔታውን ማስረጃ (ማረጋገጫ) /
Evidence/ በጥሬ ወይም በተጠመረ /Raw or 
Processed data/ ሲገለጽ “አመልካች /indicator/” 
ብለን እንሰይመዋለን። ከዚህ አኳያም «የከተማ ፕላንና 
ልማት አመላካቾች» ሲባል የአንድን ከተማ አጠቃላይ 
ነባራዊ ሁኔታ፣ የዕድገትና ልማት አዝማሚያዎችን 
እና ፖሊሲ ነክ ጉዳዮችን ሁለንተናዊ በሆነ መንገድ 
ለመረዳት፣ ለመከታተልና ለመገምገም እንደ መሣሪያ 
የምንጠቀምባቸውና ማስረጃዎች የሚያመለክት ሲሆን፤ 
በአንድ ቁልፍ ጉዳይ(ክስተት) ዙሪያ የሚታዩ ተጨባጭ 
ምልከታዎች፣ አስተያየቶች፣ አመለካከቶች፣ የወደፊት 
ተጠባቂ ሁኔታዎችን ጠቅለል ባለ ሁኔታ በቁጥር ወይም 
ብዛት፣ በአማካዮች፣ መቶኛዎች፣ ወዘተ. ለዕውቀትና 

ለውሳኔ ሰጪነት እንዲረዳ የሚቀርብ የጥናትና 
ምርምር ዋነኛ መሣሪያ፣ ግብአትና ውጤት ነው።

የከተማ ፕላንና ልማት አመላካቾች ጥራት እና  
የአዘገጃጀት  ሂደት

የከተማ ፕላንና ልማት አመልካቾች በሚዘጋጁበት 
ወቅት ተገቢውን የመረጃ ጥራት ደረጃ መለኪያዎችን 
/Data Quality Standards/ ያሟሉ እንዲሆኑ 
ይጠበቃል። የመረጃ ጥራት ሲባልም በዋናነት፤ 

	 Accuracy (መረጃው ነባራዊ 
ሁኔታውን በተጨባጭ የሚገልፅና  ትክክል  
መሆኑ)፣ 
	 Consistency  (መረጃዎች  

ሁሌም  በተመሳሳይ አቀራረብ/ቅጽ መቅረባቸው)፣ 
	 Completeness (መረጃዎቹ 

ስለአንድ ሁኔታ/ክስተት በበቂ መግለፅ የሚችል 
መሆኑ)፣ 
	 Timeliness/Currency (የመረጃው 

ዕድሜ/የቆየ አለመሆን) እና Accessibility (መረጃው 
በተፈለገ ጊዜ በቀላሉ ለሁሉም መገኘት መቻሉ) 
የሚያመለክቱ ናቸው፡፡

ጠቅለል ባለ አገላለጽ ጥናትና ምርምር ስንል 
የአንድ ማሕበረሰብ ማሕበራዊ፣ ኢኮኖሚያዊ፣ 
ፖለቲካዊ ወዘተ. ችግሮች በተለያዩ ዘዴዎችና ተአማኒ 
በሆኑ መረጃዎች እየተዳሰሱ ተዛማጅ የመፍትሄ 
አማራጮች ለልማት ዕቅድ እና  ለፖሊሲ ውሳኔ 
በግብዓትነት የማቅረብ ሂደትን ያመለክታል፡፡ 
በሂደቱም የሚገኙ የጥናትና ምርምር መረጃዎች አዲስ 
እና ተጨማሪ ዕውቀትን የማስገኘትና በተጨባጭ 
ዕውነታዎች ላይ የተመሠረቱ እንዲሆኑ ይጠበቃል፡
፡ ምንም  እንኳን የ«ጥናት» እና «ምርምር» ጽንሰ 

ሀሳቦች የሚመሳሰሉ ቢመስሉም በሚከተለው አግባብ 
ልዩነታቸውን መረዳት ያስፈልጋል፡፡ 

«ጥናት»፤ ከነባራዊ መረጃዎች በመነሳት ዕውቀትን 
መማርና ማዳበር፣ በአንድ ርዕሰ ጉዳይ ላይ ቀደም ሲል 
የተዘጋጁ የዕውቀት እና የመረጃ ምንጮችን በመዳሰስና 
በመከለስ በተግባር ለማዋል የሚደረግ ሂደትን 
የሚያመለክት ሲሆን፤ 

«ምርምር» ደግሞ  ቀደም ሲል የማይታወቅና አዲስ 
የሆነ መረዳት፣ ዕውቀትና አሠራርን ለማግኘት የሚደረግ 
መሻት ነው፡፡ እንዲሁም ቀጣይነት ያለው፣ ስለአንድ 
ጉዳይ በስፋትና በጥልቀት የመጠየቅ፣ ዕውነታዎችን 
የማመዛዘን፣ ወዘተ. ሂደትን ያመለክታል፡፡

ምርምር እና ልማት
ሀገራዊ ልማት ያለ ዕውቀትና ክህሎት ዕውን ማድረግ 

አይቻልም፡፡ ማሕበረሰባዊ ክፍተቶች እና ጉድለቶችን 
በመለየት ለለውጥ እና ለላቀ ዕድገት ለመብቃት 
በችግሮች (ጉድለቶች) ዙሪያ በጥናትና ምርምር የተደገፈ 
በቂ ዕውቀትና መፍትሄ የማግኘት ክህሎት መያዝ 
ወሳኝ ጉዳይ ነው፡፡ ኮሚሽኑ ከተማዋ በማያቋርጥና 
በፍጥነት እንድታድግ በተግዳሮቶች የማይበገር የፍኖተ 
ብልፅግና የልማት ግብ በማቀድ የከተማዋ ነዋሪ 
ሁኔታ ምን እንደሚመስል፤ እንዴትስ ወደታለመው 
የዕድገት ደረጃ ራዕይ መድረስ እንደምትችል ለየትኛው 
ክፍለ ከተማ (ክፍለ ኢኮኖሚ) ምን ዓይነት እድገት 
እንደሚገባው፤ ነባራዊውን ማህበረ ኢኮኖሚ መሠረት 
እንዴት መጠበቅና ማስፋፋት እንደሚቻል፤ የከተማ-
ገጠር እንዲሁም ከባቢያዊ ሁለንተናዊ ትስስር ምን 
እንደሚመስል በማገናዘብ እንዲጣጣምና የነዋሪዎች 
የኑሮ ደረጃ እንዴት ሊጠበቅና ሊሻሻል እንደሚችል 
ተቋማዊ ተግባርና ኃላፊነቱን እየተወጣ ይገኛል፡፡

የከተማ ጥናት፣ ምርምርና አቅም ግንባታ ሥራዎች

ወቅታዊ እና ቃለ ምልልሶች

ጽጌረዳ ጫንያለው 

‹‹ሀገርን ከምክክርና ውይይት ውጪ የሚታደጋት 
ምንም ነገር አይኖርም››

አቶ ሰማነህ ታምራት
ከካናዳ የመጡ ዲያስፖራ

ቦታው ረግረጋማ ስለሆነ ውጤታማ ሊያደርገን የሚችለውን 
የሩዝ አይነት መርጠን ወደ ተግባር ገብተናል። ስኬታማም 
ሆነንበታል። እንደ ሀገር ተመራማሪዎች ሞክረውት ወደ 
ተግባር ይገባል ቢባልም የሀገራችን ተመራማሪዎች ሊቀበሉን 
አልቻሉም። እኛም ይተዉት ብለን፣ በድፍረት ከአርሶ አደሩ 
ጋር በመነጋገር ሥራውን ገባንበት። ለማሳመን ግን ፈታኝ 
እንደነበር አልረሳውም። ሆኖም ተቀብለውን በሄክታር 40 
ኩንታል እንዲያገኙ አስችለናቸዋል። 

መንግስት በባሕርዳር ከተማ የግብርና ጽሕፈት 
ቤት ኃላፊ አድርጎ ከቀጠረኝ በኋላም ቢሆን ይህንን 
ሥራ እዛ አካባቢ ሰፈራ ለሚያደርጉት ሰዎች እድሉን 
አመቻችተንላቸዋል። የሳሊኒ ፕሮጀክት ደግሞ በእጅጉ 
አግዞናል። በመስኖና በፓንፕ እየተጠቀሙ ሩዝን በአንድ 
ሺህ ሄክታር ላይ እንዲያመርቱ ሆነዋል። በዓመቱ ጥቅሙን 
ስለተረዱት ወደ 4ሺህ ሄክታር ከፍ አድርገውታል። አሁን 
የሩዝ ምርቱ በማይታመን ሁኔታ ጨምሯል። ይህ በመሆኑም 
እንደ አንድ ስኬታማ ባለሙያ የደስታ እንባ አንብቻለሁ። 
ለሀገሬ ይህንን በማድረጌም እረክቻለሁ። 

አዲስ ዘመን፡- ዲያስፖራው በተለያየ ዘርፍ 
አበርክቶ ሲያደርግ ነበር። በተለይም ከጦርነቱ ጋር 
በተያያዘ፤ ለዚህም መንግሥት እውቅና ሰጥቷል። 
በእናንተ በኩል የነበረው ምን ይመስል ነበር?

አቶ ሰማነህ፡- እኔ የመጣሁት ከካናዳ ዋና ከተማ፣ 
ከኦተዋ ነው። በካናዳ ውስጥ በርከት ያሉ አደረጃጀቶች 
አሉ። ከእነዚህ መካከል የእኛ አንዱ ነው። እኔ በኃላፊነት 
የምሠራባቸው ሁለት አደረጃጀቶች አሉ። ‹‹የኢትዮጵያ 
ካናዳውያን ኔትወርክ ለማኅበራዊ ድጋፍ›› እና ‹‹ጥምረት 
ለኢትዮጵያ ታላቁ የህዳሴ ግድብ›› የመጀመሪያው ላይ 
በምክትል ፕሬዚዳንትነት የማገለግል ሲሆን፤ በጦርነቱ 
የተጎዱ አካባቢዎችን በተለያየ መልኩ ያገዝንበት ነው። 
3 ነጥብ 5 ሚሊዮን የካናዳ ዶላር በማሰባሰብ ለተጎዱ 
አካባቢዎችና ወገኖች በቁሳቁስ ድጋፍ ማድረግ ተችሏል። 

በተለይም መድኃኒትና የሕክምና ቁሳቁሶችን በመደገፍ 
ከፍተኛ አስተዋፅዖ አበርክቷል። በተጨማሪም አጣዬ አካባቢ 
ለተፈናቀሉ ወገኖች ወደ ቀያቸው ሲመለሱ ቤት ሠርተው 
ካስረከቡት አደረጃጀቶች (አካላት) መካከል አንዱ ነው።  

ሁለተኛው ጸሐፊ የሆንኩበት ሲሆን፤ ዋና ሥራው 
ራስን በራስ ለመቻል በሚደረገው ፕሮጀክት ላይ መሳተፍ 
ነው። ይህም ታላቁ የኢትዮጵያ ህዳሴ ግድብ ስኬት ላይ 
እንዲደርስ ማገዝ ሲሆን፤ 400ሺህ የካናዳ ዶላር በመላክ 
ድጋፍ አድርገናል። 100ሺህ ዶላር ያህል በማውጣትም ቦንድ 
እንዲገዛ አድርገናል። አሁንም ቢሆን ይህንን ድርጊታችንን 
የምንቀጥል ይሆናል።

ሀገርን የማዳን ጉዳይ የአንድ ቀን ሥራ ብቻ 
አይደለም። ብዙ መልፋትና መተባበርን ይጠይቃል። 
በተለይም ተደራራቢ ችግሮች ሲያጋጥም ሀገርን 
ዳግም ወደ ነበረችበት ለመመለስ መተጋገዝን የግድ 
ይፈልጋል። ለዚህ ደግሞ ዲያስፖራው ትልቅ 
ኃላፊነት አለበት። በተለይም በመልሶ ግንባታው 
ዙሪያ ብዙ ርብርብ ሊያደርግ ይገባል። 
ምክንያቱም ብዙ የፈረሱ ተቋማት አሉ። 
በሥነልቦና የተጎዱ ዜጎችም እንዲሁ። የጤና 
እክል የገጠማቸውም ቀላል አይደሉም። 
ስለሆነም ዲያስፖራው ይህንን ለመጠገን 

ብዙ አቅም ያለው በመሆኑ ከመቼውም 
በላይ መትጋት አለበት። በእኛ 
አደረጃጀት በኩልም ያለው እሳቤ 
ይህ ነው። በመሆኑም በእውቀት፣ 
በገንዘብና በቁሳቁስ ያላሰለሰ ድጋፍ 
ያደርጋል። አሁን እውቅና በአገኘንበት 

ብቻ ሳይሆን ኢትዮጵያ በምትፈልገን 
ሁሉ “አለንልሽ!!!” እንደምንላት 

አምናለሁ። 
አዲስ ዘመን፡- ለዲያስፖራው 

የተሰጠውን እውቅና እንዴት አዩት? 
ምንስ አንድምታ አለው ይላሉ?

አቶ ሰማነህ፡- ብዙ መልዕክት አለው። 
በተለይ መንግሥት ይህንን ያህል ትኩረት ሰጥቶና 

ተዘጋጅቶ እውቅናን መስጠቱ ለዲያስፖራው ብዙ ትርጉም 
የሰጠው ነው። አንዱ ዲያስፖራው የበለጠ ተነሳሽነት 
እንዲኖረው ያደርገዋል። “እሸለማለሁ” ብሎ ባይሠራም 
“ያበረከትከው ይህ ተደርጎበታል” ሲባል አበርክቶውን 
ስለሚመለከተው ጨምሮ ለሀገሩ እንዲያደርግ ያግዘዋል። 
“ገንዘቤ አልባከነም” የሚል ስሜት እንዲሰማውም 
ያደርገዋል። 

በተመሳሳይ፣ለዚህ አይነቱ የመንግሥት እውቅና 
የተመረጡት ብዙ የዲያስፖራ አደረጃጀቶች መሆናቸው፣ 
ማለትም በአደረጃጀት መልኩ መሆኑ፣ አንዱ በአንዱ 
ሥራ መንፈሳዊ ቅናት እንዲያድርበት ያደርጋል። ከዚያም 
ሌሎችም ዘርፎች ላይ ሀገሩን ለመደገፍ ይሠራል። 
በተጨማሪም በዓለም ሀገራት ውስጥ ያሉ ኢትዮጵያውያን 
እርስ በእርስ እንዲተዋወቁ ዕድል ፈጥሮላቸዋል። በጋራ 
ለአንድ ዓላማ እንዲቆሙም አድርጓቸዋል። ከምንም በላይ 
በቀጣይ ተሳስረው እንዲሠሩ መግባባት ላይ የደረሱበት 
ነው። ምክንያቱም በሥራቸው ተዋውቀዋል። ስለሀገራቸው 
ቀድሞውንም አንድ አይነት አቋም ቢኖራቸውም ያንን 
አጠናክረው ፈተና የሆነባትን ነገር ለመፍታት እጅ ለእጅ 
ተያይዘውበታል። ሰላምን ከማረጋገጥ፣ ልማትን ከማፋጠንና 
የተጎዱ ወገኖችን ከመደገፍ አንጻርም በቻሉት ሁሉ ድጋፍ 
ያደርጉ ዘንድ ያስችላቸዋል። 

እውቅናው ከአውሮፓ እስከ አፍሪካና እስያ የዘለቀ 
ስለነበርም በትብብር መሥራት ምን ያህል ዋጋ እንዳለው 
የታየበትም ነው። በቀጣይ እኛ ጋር ምን አለ? ሌሎችስ 
ጋር የሚለውን በመለየት ሀገርን ለመደገፍ በር ይከፍታል። 
መተሳሰርን የፈጠረ በመሆኑም አኩራፊ ዲያስፖራ 
እንዳይኖር ያደርጋል። ዲያስፖራው ለሀገሩ የሚችለውን 
ሁሉ እንዲያደርግ መንግሥት በቁርጠኝነት እየሠራ እንደሆነ 
አሳይቷልና። አሁንም የተሰጠው ተስፋ ይህንኑ የሚያረጋግጥ 
ነው። 

ከእውቅና አሰጣጡ ጋር በተያያዘ ሌላው ያየሁት 

በዩኒሴፍ ለ14 ዓመታት አገልግለዋል። 
በተለይም አፍጋኒስታን በጦርነት ውስጥ ሆነው 
የፕሮጀክት ማናጀርና የሴኪዩሪቲ ኃላፊነታቸውን 
ለሰባት ዓመት ደከመኝ፣ ሰለቸኝ ሳይሉ፤ 
ሕይወታቸውን ጭምር አስይዘው ሠርተዋል። 
ሰብዓዊ መብት እንዲረጋገጥ ብዙ ለፍተዋልም። 
በካናዳ ፐብሊክ ሄልዝ ኤጀንሲ ውስጥ ማናጀር 
ሆነው ለ16 ዓመታት ጡረታ እስኪወጡ ድረስ 
አገልግለዋል። በእነዚህና ሌሎችም ትጋታቸው 
ሽልማትን አግኝተዋል–አቶ ሰማነህ ታምራት። 

በአንዳንዶች “ሰማነህ ጀመረ” ተብለው 
የሚጠሩት እኝህ ሰው በሀገራዊ ጉዳይ 
ላይ ታከተኝ ብለው አያውቁም። 
ሀገር በእውቀት፣ በገንዘብና በቁሳቁስ 
እንድትታገዝ የተቻላቸውን ሁሉ 
ያደርጋሉ። ለአብነት በሁለት ድርጅቶች 
ውስጥ በተለያዩ ኃላፊነቶች በመሳተፍ 
ብዙ ተግባራትን ፈጽመዋል። በዚህም 
ከምክትል ጠቅላይ ሚኒስትርና የውጪ 
ጉዳይ ሚኒስትር አቶ ደመቀ መኮንን 
የእውቅና ስጦታን ተቀብለዋል።

የእንቦጭ አረም ጣናን ባስቸገረበት 
ወቅት ካናዳውያንን በማስተባበር 260 
ሺህ የካናዳ ዶላር በመሰብሰብና ማሽን 
በማስገዛት እገዛ አድርገዋል። አሁን ገና 
ከጅምሩ አምስት ሺህ ሄክታር የሸፈነውን 
እንቦጭ በዚሁ ማሽን ወደ ስምንት መቶ 
ማውረድ ተችሏል። በጊዜ ሂደትም 
እንዲጠፋ እንደሚያደርገውም 
አምነዋል። የዚህ ምክንያቱ ደግሞ 
ማሽኑ ዛሬም መሥራቱ ነው። 

አቶ ሰማነህ ሌላም የሚጠቀሱበት ሥራ አላቸው። 
ይህም አዲስ የሥራ ልምድን ማስጀመራቸው አንዱ 
ሲሆን፤ ወረታ ላይ የሩዝ ምርት እንዲጀመር ካስቻሉ 
ኢትዮጵያውያን መካከል መሆናቸው ደግሞ 
ሌላኛው ነው። ይህንን ያደረጉት ደግሞ ከቻይና 
ተምረው ወደ አገራቸው ሲመለሱ የቀሰሙትን 
ልምድ ወደ ተግባር በመቀየር ነው። ለጊዜው ብዙ 
መሰናክሎች ገጥመዋቸው እንደነበር ያስታውሳሉ። 
ሆኖም ገበሬውን በማሳመን ለዛሬ የሩዝ አምራችነቱ 
መሠረት ጥለዋል። በተመሳሳይ ከሰላም አንጻር 
በካናዳ ውስጥ ለኢትዮጵያ ሞጋች ከሚባሉት 
ዲያስፖራዎች ውስጥ አንዱ እንደሆኑም ይነሳል። 
“ከግላቸው ባለፈስ፣ እንደ አንድ ኢትዮጵያዊ 
ዲያስፖራ ምን ምን ተግባራትን አከናውነዋል?” 
እና መሰል ጥያቄዎችን በማንሳት ዘለግ ያለ ቆይታ 
አድርገናል። 

አዲስ ዘመን፡- መጀመሪያ ስለእርስዎ ጥቂት 
እንበል?

አቶ ሰማነህ፡- እሺ፤ ደስ ይለኛል። በውጪ ብዙ ቦታ 
ተዘዋውሬ አገልግያለሁ። በካናዳ ብቻ በመንግሥት ሥራ ላይ 
ከ16 ዓመት በላይ ቆይቻለሁ። ይሁንና ከሁሉም ያስደሰተኝ 
ሀገሬ ላይ ሆኜ የሠራሁት ነው። ገና ከቻይና ተመርቄ 
እንደመጣሁ ያደረኩት ማለቴ ነው። ይህም ምሩቅነቴ 
በግብርናው ዘርፍ ስለሆነ “ሀገር ባላት ሀብት መጠቀም 
አለባት” በሚል ተነሳሽነት ለውጥ ለማምጣት የገባሁበት 
ነው። ከጓደኛዬ ጋር በመሆን የሩዝ ምርትን ለመጀመር ብዙ 
ርቀት ተጉዘናል። በዚህም መልካም ነገሮችን ማየት ችያለሁ። 
ምክንያቱም ሀገሬ ላይ መልካም ተክል እንደ ተከልኩ 
ተሰምቶኛል። 

ተግባሩን የጀመርነው ከደርግ መንግሥት በተሰጠን 
ተልዕኮ ሲሆን፣ ሥራው የተጀመረውም ወረታ ላይ ነው። 

ሀገርን የማዳን ጉዳይ የአንድ 
ቀን ሥራ ብቻ አይደለም። 
ብዙ መልፋትና መተባበርን 

ይጠይቃል። በተለይም ተደራራቢ 
ችግሮች ሲያጋጥም ሀገርን ዳግም ወደ 
ነበረችበት ለመመለስ መተጋገዝን የግድ 
ይፈልጋል። ለዚህ ደግሞ ዲያስፖራው 
ትልቅ ኃላፊነት አለበት። በተለይም 
በመልሶ ግንባታው ዙሪያ ብዙ ርብርብ 
ሊያደርግ ይገባል።

የዘመን እንግዳ 
ወቅታዊ እና ቃለ ምልልሶች

ነገር ኢትዮጵያዊ ዲያስፖራ ለሀገሩ ማንኛውንም ነገር 
ለማድረግ እንደሚችል ነው። የአባቶቹ ልጅ እንደሆነ በደንብ 
አይቼበታለሁ። ለዚህም አንድ ምሳሌ ማንሳት እችላለሁ 
፤በአንድ ወቅት ጠቅላይ ሚኒስትር ዶክተር ዐቢይ አሕመድ 
ያሉትን ‹‹ኢትዮጵያውያን ከኢትዮጵያ ሊወጡ ይችላሉ። 
ኢትዮጵያን ግን ከአዕምሯቸውና ከአስተሳሰባቸው ማውጣት 
አይችሉም። ማውጣትም አይቻልም።›› እናም ይህ እውቅና 
ይህንኑ አረጋግጧል። ዲያስፖራዎች በልባቸው አገራቸውን 
አዝለው የሚዞሩ ዜጎች እንደሆኑም አሳይቷል። 

አዲስ ዘመን፡- ዲያስፖራዎች ለአገራቸው 
ያላቸውን አጋርነትና ውግንና እንዴት እያሳዩ እንደሆነ 
ሊነግሩን ይችላሉ?

አቶ ሰማነህ፡- በብዙ መንገድ እያሳዩ ነው። ሰልፍ 
በመውጣት፣ ሀሳባቸውን ለፓርላማ ጭምር በማስረዳት፤ 
ለውጪው ዓለም የኢትዮጵያን እውነታ በመግለጥ፤ 
የተሳሳተውን አጀንዳ ተከራክሮና አሳምኖ በማስቀየር ከዚያ 
ባሻገር በእውቀት፣ በገንዘብና በሌሎች ውግንናቸውን 
አሳይተዋል። ለአብነት እንደ ካናዳ ዲያስፖራው ብዙ ነገር 
ሠርቷል። ኢትዮጵያን ለማጠልሸት በሚዘረጉ አጀንዳዎች 
ዙሪያ ፓርላማ ጭምር ገብቶ ሀሳብ የማስቀየር ሥራ 
ተሠርቷል። ለዚህም በቅርቡ የሆነውን ብቻ ልጥቀስ። 
የካናዳ መንግሥት ‹‹የኢትዮጵያ መንግሥት በትግራይ ላይ 
ጄኖሳይድ ፈጽሟል።›› በሚል ውሳኔ ለማስተላለፍ ተሰብስቦ 
ነበር። የኢትዮጵያ ዲያስፖራዎች ተመርጠንም ፓርላማ 
ገብተን እውነታውን አስረድተናል። 

የኢትዮጵያ መንግስት ጦርነት ገጥሞ ነበር። በጦርነት 
ደግሞ ሕይወት ማለፉ ግድ ነው። በትግራይ ብቻ ሳይሆን 
በአፋርና አማራ ላይም ይህ ሆኗል። እናም ትግራይ 
ብቻ ተመርጣ ልትታይ አይገባም በማለት ተሟግተናል፤ 
ማሳመንም ችለናል። በዚህም በሳምንቱ የካናዳ መንግሥት 
ሀሳቡ ወሬ እንደሆነ አረጋግጦ ውሳኔውን ቀልብሷል። ከዚያ 
በተጨማሪም ለካናዳውያንና ለውጪ ዜጎች “ኢትዮጵያ 
ማናት፣ አሁን ያለችበት ሁኔታ ምን ይመስላል?” እና መሰል 
ወቅታዊ ነገሮችን መሰረት በማድረግ የግንዛቤ ማስጨበጥ 
ሥራ እናከናውናለን። በተለይ የሚዲያ የውሸት ወሬን 
በመመከት በኩል በርካታ ሥራዎችን ሰርተናል። 

በሙያ የሚሟገቱና የሚያሳምኑ ሰዎችን ወደ 
ዓለምአቀፉ ሚዲያ ቀርበው ስለኢትዮጵያ ያለውን እውነታ 
እንዲያደርሱ እናደርጋለን። አለፍ ሲልም መጽሔትና ጋዜጦች 
ላይ በመጻፍ፤ የተለያዩ ብሮሸሮችን በማዘጋጀትና ካናዳውያን 
እንዲያነቧቸው በማድረግ የሐሰት ወሬዎችን እንዲቃወሙ 
አድርገናል። ዓለም አቀፉ ጫናን ጭምር ስንመክት ነበር። 

የሰላም ስምምነቱ እንዲሳካም እንዲሁ ብዙ ለፍተናል። 
በተለይም የካናዳ መንግሥትና ሕዝብ ከኢትዮጵያ 
መንግሥት ጎን እንዲሰለፍ በማንቃትና ዲፕሎማሲያዊ ሥራ 
በመሥራት፣ በሥነልቦና ዝግጁ እንዲሆኑም በማስተማር፤ 
ስምምነቱ ከተከናወነ በኋላም ቢሆን አልተኛንም። 
ስለተግባራዊነቱ፣ ምን ፋይዳ እንዳለው በማሳየትም ጭምር 
ድጋፍ በሚያስፈልገው ሁሉ ለመተጋገዝ የሚያስችል ሥራ 
እያከናወንን እንገኛለን። 

የህዳሴ ግድብን በተመለከተም በዓረብ ሚዲያዎች 
ሳይቀር በመቅረብ በባለሙያዎች ትንታኔ ስንሰጥ ነበር።  
የኢትዮጵያን ትክክለኛነት አስረድተናል። በተጨማሪ ከካናዳ 

አከፋፈል ሥርዓት ማስተካከል ግድ ነው። ምክንያቱም 
የበለጠ መክፈል የሚችለው የበለጠ ሠርቶ ተገቢውን ክፍያ 
ሲጠየቅ ነው። ለዚህም ካናዳ የተሻለ ተሞክሮ አላትና ድጋፍ 
ማድረግ እንችላለን። 

አዲስ ዘመን፡- የተማረው ኃይል ከፖለቲካው 
አስተሳሰብ አንጻር የሚጠበቅበትን አድርጓል ብለው 
ያምናሉ?

አቶ ሰማነህ፡- ሁል ጊዜ የሚያሳስበኝ ጉዳይ ቢኖር ይህ 
ነው። ኢትዮጵያን መጥቀምና ከፍ ማድረግ ሲኖርበት ባልተገባ 
የፖለቲካ አስተሳሰብ ውስጥ የገባው ምሑር ቀላል አይደለም። 
ኢትዮጵያን ችግር ውስጥ የከተታትም ይህ አስተሳሰቡ ነው። 
ማሠራት ሲችል ኅብረተሰቡን መስመር ያስታል። ስለዚህም 
ይህ ኃይል የሚጠበቅበትን ሳይሆን የማይጠበቅበትን እየሠራ 
ነው የሚል አመለካከት አለኝ። ሕዝቡ የነበረውን አብሮነት 
ይዞ እንዲቀጠል እንኳን አላደረገውም። በቀይ ሽብር ከ66ቱ 
አብዮት ጀምሮ ሲፈትነን የቆየ ነው ብሎ መውሰድ ይቻላል። 

አሁን ደግሞ ነገሩን ቀይሮ በዘር ማዕቀፍ ውስጥ ሕዝቡን 
አስገብቶታል። ተሰሚነቱን ተጠቅሞ ሰፈርተኛ እንዲሆንም 
እያደረገው ይገኛል። ለዚህም ማሳያው እነርሱ ያልደረሱባቸው 
ቦታዎች ላይ ቢኬድ አሁንም ሕዝቡ ኢትዮጵያዊነቱን 
እንደያዘ ነው። የዘር ቆጠራ የሚባለውን አያውቀውም። ሁሌ 
ለሥራው ደፋ ቀና ሲል ነው የሚታየው። እናም እንደ ሀገር 
የምሑራኑ ሚና ታይቷል ለማለት እቸገራለሁ። ለአብነት 
ከሀገር ውጪም ይህ አስተሳሰብ ሲንጸባረቅ ተመልክቻለሁ። 

ሰሜን አሜሪካ ውስጥ “ፒፕል ቱ ፒፕል” የሚባልና 
257 ምሑራንን ያቀፈ ስብስብ አለን። ከፍተኛ ውይይት 
የምናደርግበት ነው። በተለይም ስለ ሀገራችን ጉዳይ። 245ቱ 
በተለያየ መስክ ዶክተሮች ናቸው። እናም ከእነዚህ ውስጥ 
አንዳንዶች የሚያነሱት ሀሳብ እጅግ ያሳፍራል። በቅርቡ 
በነበረን የቪዲዮ ውይይት ላይ አንዱ ተነስቶ “ለኢትዮጵያ 
ብሔራዊ ቋንቋ መሆን ያለበት እንግሊዝኛ ነው” ሲል 
ተደምጧል። ብዙዎችንም ያናደደም ነበር። ለዚህ አቋሙ 
ምክንያት አማርኛ ነው። እርሱን ጠላ ቢባል እንኳን ሌሎች 
የአገሪቱ ቋንቋዎች እንዳሉ ግን አልታሰበውም። እናም ይህ 
ነገር መገራት እንዳለበት ይሰማኛል። 

የተማረው በአስተሳሰብ ጭምር የተሻለ ካልሆነ 
ብዙ ነገሮችን ያጠፋል። ይህ ማለት ግን ለሀገር ለውጥ 
እውቀታቸውን ብቻ ሳይሆን ሕይወታቸውን የሚሰጡ የሉም 
ማለት አይደለም። በሙያቸው ብቻ የሚከራከሩና ሀሳቦችን 
የሚያስቀይሩ ብዙ ናቸው። ነገር ግን ምን ያህል ሰው 
ይከተላቸዋል፤ ይጠቀምባቸዋልስ ከተባለ መልሱ “ጥቂት” 
የሚል ነው የሚሆነው። ስለዚህ ጽንፍ የያዘ አስተሳሰብ 
ውስጥ ያለውን ተሐድሶ እንዲወስድ ማድረግ ያስፈልጋል። 
ከእውቀት ውጪ እንዳይከራከር ማድረጉ ላይም መሥራት 
ይኖርብናል። ምክንያቱም ያወቀ ሰው ሕዝብን ድህነት ውስጥ 
የሚከት ሥራን አይሠራም። ለሕዝብ ዋጋ ያለውን ሰላም 
አያናውጥም። እናም በጉዳዩ ላይ መንግሥትና ምሑራኑ 
ተቀራርበው መሥራት አለባቸው። 

ባለፉት ጊዜያት ጠቅላይ ሚኒስትሩ እንዳደረጉት 
ውይይቶች ዓይነት ያስፈልጋሉ። ሁለቱም መደማመጥ 
ይኖርባቸዋል። ጠያቂና መላሽ አይነት አካሂድ ሳይሆን 
በመንግሥት በኩል መመለስ ያለባቸው ነገሮች በየደረጃው 
መፈታትና ምሑራንም የሚጠበቅባቸውን ማድረግ 
ይኖርባቸዋል። ውይይቶች ለቴሌቪዥን ፍጆታ ብቻ ሳይሆን 
መሬት ላይ ወርደው ለሕዝብ ጥቅም በሚውሉበት መንገድ 
መቃኘት አለባቸውም። 

አዲስ ዘመን፡- የሀገራዊ የምክክር ኮሚሽኑን ሥራ 
እንዴት ይመለከቱታል?

አቶ ሰማነህ፡- ሀገር ከምክክርና ውይይት ውጪ 
የሚታደጋት ምንም ነገር አይኖርም። ምክንያቱም 
በመቀራረብና በመወያየት ችግሮች በሙሉ መፍትሔ 
ያገኛሉ። ምክንያታዊ ሀሳቦች ከምንጩ ይፈልቃሉ። ወደ 
አንድ አስተሳሰብ መምጣትም ይቻላል። አንድ መሆን 
ባለመቻላችን የትናንቱን፣ የአባቶቻችንን ብርቅዬ ገድሎች 
መፈጸም አልቻልንም። እናም ይህ ኮሚሽን ይህንን የሚፈጥር 
ሥራ ይሠራል ብዬ አስባለሁ። በተለይም ከሰፈርተኝነት 
አስተሳሰብ ያላቅቃል ብዬ አምናለሁ። 

በኮሚሽኑ በኩል በሚደረግ ምክክር አንድነት 
ይጠነክራል፤ አዳዲስ ሀሳቦች ይመነጫሉ፤ ዝምድና 
ይዳብራል፤ አለመረዳቶች በእውቀት ይቀየራሉ። ቁስሎችና 
ቅሬታዎች ገሀድ ስለሚወጡ ይታከማሉ። ይህ ማለት 
ደግሞ ጫና ፈጣሪዎች ጥጋቸውን ይይዛሉ። አጣልተው 
ገንዘብ የሚሰበስቡም ቦታቸውን ይቀይራሉ። ምክንያቱም 
አስተሳሰቦች ሁሉ ልማትና እድገት ላይ ይሆናሉ። ሀገርም 
ያሰበችው የብልጽግና ደረጃ ላይ ትደርሳለች። በሰላም 
የሚፈቱ ነገሮች ስለሚበራከቱ መገፋፋትና ግጭቶች 
ይቆማሉ። እድገት መሪ ይሆናል ብዬ አስባለሁ። 

አዲስ ዘመን፡- ስለሰጡን ማብራሪያ እጅግ 
አድርገን እናመሰግናለን። 

አቶ ሰማነህ፡- እኔም አመሰግናለሁ። 

ሕዝብን ጭምር መያዝ ሲቻል ነው። መሰማትም የሚመጣው 
እውነተኛ መረጃዎችን ስንይዝ ብቻ ነው።

ስለ ኢትዮጵያና ሕዝቦቿ ብሎ የሚሠራ ሁሉ እድሎችን 
አፈላልጎ የሀገሪቱን ሚዲያ በመጠቀም ስለ ኢትዮጵያ ነባራዊ 
እውነታ ማስረዳት ይገባዋል። የዚያን ጊዜ ተቀባዩና ስለ 
ኢትዮጵያ ሰላም የሚጮኸው ብዙ ይሆናል። ተቃዋሚዎች 
ዋጋ ያጣሉ። መጫን የሚፈልጉ ሁሉ ቅስማቸው ይሰበራል።  

ለአብነት ካናዳ በኢትዮጵያ ጉዳይ ላይ በተደጋጋሚ 
ጣልቃ ትገባለች። ምክንያቱም የአደጉት ሀገራት አጋር ነች። 
ስለዚህም ውሳኔ ጭምር ልታስተላልፍ ትችላለች። ይህንን 
ውሳኔ ማስቀየርና ማስቀየስ ኃላፊነት ያለብን እኛ ብቻ ነን። 
ታክስ ከፋይ ኢትዮጵያዊ ዲያስፖራው። ስለዚህ ይህንን 
እያደረግንም ነው። በየሀገሩም ይህ መሆን አለበት።

አዲስ ዘመን፡- እንደ ዲያስፖራ በኢትዮጵያ 
ጉዳይ ላይ ስትሠሩ የሚያጋጥማችሁ ችግር አለ፤ ካለስ 
ምንድን ነው?

አቶ ሰማነህ፡- በዋናነት ፈተና የሆነብን የዜጎቻችን 
የአስተሳሰብ ክፍተት ነው። ሥራዎች ሁሉ ሲከናወኑ 
ፖለቲካውን ለመደገፍና ሥልጣን ለመፈለግ ይመስላቸዋል። 
ነገር ግን ይህ አይደለም። ኢትዮጵያ ለእኛ መኖር ብዙ ዋጋ 
ከፍላለች። አስተምራን የምንፈልገውን ቦታ ሰጥታናለች። 
ለእርሷ ደግሞ ብዙ ያልከፈልነው እዳ አለብን። ስለዚህም 
የተከፈለልንን ለመክፈል እንጂ ሌላ ዓላማ ኖሮን አንሠራም። 
የአሁኑ ተግባራችን እዳ የመመለስ ጉዳይ ነው። ስለሆነም 
ሰዎችም ማሰብ ያለባቸው ይህንኑና በዚሁ መንገድ ነው። 

አዲስ ዘመን፡- እንደ ሀገር ሰላምን ለማረጋገጥ 
ምን አስቻይ ነገር አለ ይላሉ?

አቶ ሰማነህ፡- ብዙ ነገር ያለ ይመስለኛል። አንዱና 
ዋነኛው የሕዝቡ ማንነትና ለሀገሩ ያለው ፍቅር ነው። 
ሰላምን ከምንም በላይ አጥብቆ ይፈልጋል። መጠቀምና ወደ 
ልማት መቀየር ነው። እናም  ሰላምን በሚያሰፍኑ ተግባራት 
ላይ ትኩረት አድርጎ መሥራት ነው። ሰላምን ያረጋግጣሉ 
ተብለው የሚታመንባቸው ተቋማት ከመቼውም በላይ 
ሊሠሩ ያስፈልጋል። ለአብነት ከጸጥታ አካሉ ባሻገር 
የሃይማኖት ተቋማት ለሰላም መስፈኑ መታገል አለባቸው። 

በሙያዬ አግሪካልቸራል ኢኮኖሚስት ነኝ። እናም 
ከኢኮኖሚው አንጻር ስመጣ ኢትዮጵያ ያለችበትን ሁኔታ 
ተናገር ብባል፣ ጥናት ባላደርግም፣ ኢኮኖሚው በከፍተኛ 
ሁኔታ እየተንቀሳቀሰ ነው ብሎ መውሰድ ይቻላል። በቻይና 
ማኦ ከሞተ በኋላ የነበረው የኢኮኖሚው ሞቅታ በዚህ 
መልኩ የቀጠለ ነው። እኛም ይህንን ያህል ጦርነት አካሂደን 
ኢኮኖሚያችን እንደጨመረ የሚያስረዱ ነገሮች አሉ። 
በ2023 የዓለም ባንክ ባወጣው መረጃ መሠረትም ኢትዮጵያ 
ከኬንያ የሚበልጥ የኢኮኖሚ እድገት እንደምታስመዘገብ 
አስቀምጧል። ይህንንም “13 በመቶ” ሲል ነው የገለፀው። 
እናም ሰላሙ ተጠብቆለት ሕዝቡ መሥራት ቢችል ምን ያህል 
ኢትዮጵያን ከፍ ማድረግ እንደሚቻል እረዳለሁ። እናም 
አስቻዩ ነገር ሕዝቡና የመሥራት አቅሙ ነው። 

አዲስ ዘመን፡- የኢትዮጵያ ዋነኛ ፈተና ምንድን 
ነው ይላሉ?

አቶ ሰማነህ፡- ትልቁ የኢትዮጵያ ፈተና ድህነት ነው። 
ለዚህ ደግሞ መሠረታዊ ችግሩ ወጣቱን በሥራ ማሰማራት 
አለመቻሉ ነው። አምራች ኃይሉ ቁጭ ብሎ የሰው እጅ 
ይጠብቃል። ከአጣ ደግሞ ተቃዋሚ ይሆናል። ስለዚህም 
የሥራ እድል ሊፈጥር የሚችል ቴክኖሎጂን ማምጣት 
ከምንም በላይ አስፈላጊ ነው። የተጀመሩ ፕሮጀክቶችን 
በጊዜ ማጠናቀቅና ወደ ሥራ ማስገባት ያስፈልጋል። ለምሳሌ 
በደብረማርቆስ የተከፈተው የዘይት ፋብሪካ ለብዙዎች የሥራ 
እድል መፍጠር ቢችልም፤ በአቅራቢያው ግባት የሚያቀርቡ 
ገበሬዎች ቢኖሩም ሥራው በመቆሙ ምክንያት ዜጋው 
የሚሠራበት እንዲያጣ ሆኗል። ስለዚህ እንደነዚህ አይነት 
ተግዳሮቶችን መንግሥት በመነጋገር መፍታት ይኖርበታል። 

 በመምራትና የተሻለ ነገርን በመፍጠር ልዩ የሆኑ 
ተቋማት አሉን። አየር መንገድና ቴሌ እንዲሁም ሌሎች 
ተቋማት በዚያ ልክ ሠርተው እንዲለውጡ ማድረግ ከምንም 
በላይ ያስፈልጋል። መንግሥት ይህንንና መሰል የመፍትሔ 
ሀሳቦችን አምጥቶ መሥራት ከቻለ ድህነት ታሪክ መሆኑ 
አይቀርም። 

አዲስ ዘመን፡- የኅብረተሰቡን ንቃተ ሕሊና 
እንዴት ተመለከቱት?

አቶ ሰማነህ፡- እኔ ብቻ ሳልሆን ልጄ ጭምር 
የተመለሰችው ተገርማ ነው ። በተለይ ወጣቱ ያለውን 
የቴክኖሎጂ አጠቃቀም እጅግ አድንቃለች። ለልማት 
ማዋል ላይ ግን ብዙ ይቀራል የሚል እምነት አለን። ይህንን 
ደግሞ በአሠራር መፍታትና ተሳታፊ ማድረግ ያስፈልጋል። 
ምክንያቱም ወጣቱ የሥራ እድሉ የሰፋ ስላልሆነ እንደ 
ውጪው ሁሉ ማንኛውንም ሥራ ሠርቶ ኑሮውን ለማሸነፍ 
ይሞክራል። ወጣቱ ነቃ ማለት ደግሞ ሕዝቡ ተለወጠ 
ማለት ነው። ሥራ ሳይፈታ የተገኘውን ሁሉ ሲያደርግም 
አገሩን ያነቃል። ስለሆነም መንግሥት  ይህንን አስቦ መሥራት 
ይገባዋል። ከዚያ ባሻገር ሕዝቡ ያማረረውን የታክስ 

ከተሞች ጋር የኢትዮጵያ ከተሞች ትስስር እንዲኖራቸው 
እየሠራን ነው። ጅማሯችንንም በደብረማርቆስ ለማድረግ 
ወስነናል። በዚህ ደግሞ ብዙ ካናዳውያን ደስተኛ ናቸው። 
ስለዚህም ዲያስፖራው በሠራው ሥራ ካናዳውያን 
በኢትዮጵያ ልጆች እንዲኮሩ ሆነዋል። በኢትዮጵያ 
መንግሥት ላይም አመኔታን ማሳደር ችለዋል። ለዚህ ደግሞ 
የኢትዮጵያ ኤምባሲ ትልቅ ድርሻ ነበረው። ትክክለኛና 
ወቅታዊ መረጃዎችን በማቀበል አግዞናል። አሁንም በዚህ 
ሁኔታ እንቀጥላለን። ምክንያቱም ሥራችን ኢትዮጵያን 
የማዳን ጉዳይ እንጂ ፖለቲካ አይደለም። 

ኢትዮጵያን የማሻገር ጉዳይ መቼም ቢሆን የፖለቲካ 
ውግንና ተደርጎ ሊወሰድ አይችልም። ቤተሰብም ሆነ ራስን 
ማኖር የሚቻለው ሀገር ስትኖር ብቻ ነው። ስለሆነም 
ዲያስፖራው ያንን ስለሚረዳ ፖለቲከኛ ባይሆንም 
በፖለቲካው ጭምር ገብቶ ትክክል ያልሆነውን ነገር 
ይቃወማል። ልማትን ለማረጋገጥ ድህነትን ለማጥፋት 
ይተጋል። ሀገሩ የነገ መኖሪያው እንድትሆን ይሠራል። 
ለዚያም ሲል የማይከፍለው ዋጋ የለም።

አዲስ ዘመን፡- የሰላም ሥራ የሁል ጊዜ ተግባር 
እንደሆነ ይታመናል። እንደ ዲያስፖራ ሰላም 
እንዲረጋገጥ ከማድረግ አንጻር ምን ምን ሥራዎች 
መሠራት አለባቸው ብለው ያስባሉ፤ እንደ ሀገርስ ምን 
መሠራት አለበት ይላሉ?

አቶ ሰማነህ፡- ሰላም በአንድ አካል ሥራ የሚረጋገጥ 
አይደለም። ከሁሉም በኩል ቀና አስተሳሰብን ይጠይቃል። 
ከዚያ ባሻገር ሕዝብ ላይ አመኔታ መጣልን ይፈልጋል። 
ምክንያቱም በተለይ የኢትዮጵያ ሕዝብ በምንም መልኩ 
ጠብን አይፈልግም። ሥራውን የሚያደናቅፍበት አካልንም 
አይታገሰውም። እናም እንደ መንግሥት ሰላምን ለማረጋገጥ 
ሕዝብ የሚለውን መስማት፣ እስከዛሬ የነበረበትን መተጋገዝ 
ማጎልበት፣ ለፖለቲካ ጥቅም ሳይሆን ለሕዝብ ጥቅም 
ቅድሚያ መስጠት ግዴታ ነው። እናም ሕዝብን ተጠቅሞ 
ችግሮችን ለማለፍ መሞከር የመንግሥት ዋነኛ ሥራ መሆን 
አለበት እላለሁ። 

ሕዝብ የተከፋፈለና ጸብ ፈላጊ ቢሆን ኖሮ አሁን 
ባለችበት ሁኔታ አገር አትቀጥልም ነበር። ምክንያቱም የዘር 
ፖለቲካው ሰፍቷል። ሰፈር ውስጥ የገባ ሰው ተበራክቷል። 
ሆኖም እንደ ማኅበረሰብ ከዚህ ይልቅ ሰላምን የመረጠ 
በመሆኑ የከፋ ችግር ሳይገጥመን ቀርቷል። ስለዚህ ሕዝብ 
የመረጠውን ሰላም ለማረጋገጥ ጥቂት ተማርን ብለው 
ያልተማሩ ግለሰቦችን፣ ጽንፈኛ ቡድኖችን ሀይ ማለት 
ያስፈልጋል። መስመራቸውን እንዲያስተካክሉ ማድረግም 
ይገባል። የውጪ ጣልቃ ገብነቱንም በተለያዩ ስልቶች 
መመከት ተገቢ ነው። አንዱ በዲፕሎማሲያዊ መንገድ 
ነገሮችን መፍታት ሲሆን፤ ሁለተኛው ዲያስፖራው ለአገሩ 
አምባሳደር ሆኖ እንዲሠራ ማበረታታት ነው። 

ዲያስፖራው ጎትጓች መፈለግ የለበትም። ሌት ተቀን 
መረጃዎችን በማነፍነፍ ሞጋች መሆን ይገባዋል። በተለይም 
ዜጋ የሆኑበት አገር ላይ ተሰሚነት አላቸውና እድላቸውን 
መጠቀምና ለአገራቸው ዘብ መሆን አለባቸው። ከዚያ 
ባሻገር ላሉበት የማኅበረሰብ ክፍል ስለአገራቸው ነባራዊ 
ሁኔታ በሚገባ ማስረዳትና መልካም እይታ እንዲኖራቸው 
ማድረግም ይኖርባቸዋል። ምክንያቱም ኃይል የሚገኘው 

ማህደረ ጤና  
ማህበራዊ

አፍላ ወጣትነት  ከ10 እስከ 19 ዓመት የእድሜ 
ክልል ሲሆን፤ ይህ ጊዜ ፈጣን እድገት የሚታይበት 
ከመሆኑ ባሻገር በህፃንነት ዘመን የተከሰተን 
የምግብ ሥርዓት አለመመጣጠን ለማስተካከል 
የሚቻልበት ነው። ከመጀመሪያው አንድሺህ ቀናት 
ቀጥሎ ሁለተኛው አመቺና ወሳኝ ጊዜ እንደሆነም 
ይታመንበታል። ይህ ወቅት አፍላ ወጣቶች በተለይ 
የልጃገረዶችን የአመጋገብ ሁኔታ ማስተካከል ፣ 
የትምህርት ተሳትፏቸውን ማረጋገጥ ፣ የጤና 
እንክብካቤ ተጠቃሚነትን መጨመር ፣ ያለእድሜ 
ጋብቻና ወሊድን በመከላከል ሙሉ አቅም 
ያላቸውን አገር ተረካቢ ወጣቶችና ቀጣይ ትውልድ 
ለማፍራትም የሚረዳ ነው። 

በሌላ በኩልም ይህ እድሜ ብዙ አይነት 
ተጽዕኖዎች የሚፈጠሩበት ብሎም ፍላጎቶች 
የሚንጸባረቁበት ከመሆኑ ጋር በተያያዘ በአግባቡና 
በሥርዓቱ መመራት ካልተቻለ ብዙ አካላዊ፣ 
ሥነ ልቦናዊ፣ ማህበራዊና ኢኮኖሚያዊ ችግሮችን 
የሚያስከትል ነው። በተለይም የሥነ ተዋልዶ ጤና 
እውቀታቸውን እያዳበሩ እንዲሄዱ የሚያስችሉ 
መንገዶች ካልተመቻቹላቸው ኤች አይ ቪ ኤድስን 
ጨምሮ ያለእድሜያቸው በርካታ ሥነ ተዋልዷዊ 
ችግሮችን እንዲያስተናግዱ ይገደዳሉ። 

አቶ እዮብ ጌታቸው በጤና ሚኒስቴር የአፍላ 
ወጣቶች ጤና ቴክኒካል አማካሪ ሲሆኑ፤ አፍላ 
ወጣትነት ብዙ እድሎችም ችግሮችም ያሉበት 
ነው ይላሉ።  በጤና ስትራቴጂያችን ላይ ወጣቶች 
በማለት ጠቅለል ተደርጎ የተቀመጠው የእድሜ 
ክልል 10 እስከ 24 ዓመት ሲሆን፤ የተለያየ ክፍል  
ያለው ነው። አፍላ ወጣት የሚባሉት ከ10 እስከ 19 
ዓመት ያሉ ናቸው።  ይህ እድሜ ደግሞ ከልጅነት 
ወደ አዋቂነት የሚሄዱበት በመሆኑ ከፍተኛ 
ጥንቃቄን ይጠይቃል። በዚህም ልጆቹ አካላዊ፣ 
አዕምሯዊ፣ ሥነልቦናዊና ማህበራዊ ለውጦች 
በስፋት የሚስተዋልባቸው ስለሆነ አዋቂዎች የተለየ 
ድጋፍና ትኩረት ሊሰጧቸው እንደሚገባ ይናገራሉ።

አብዛኛው የህብረተሰብ ክፍል ወጣትነትን 
ከጤናማነት እና ከጉልበታምነት ጋር ያያይዘዋል። 
ነገር ግን በተጨባጭ ያለው ሁኔታ ይህንን አያሳይም። 
በዚህ የእድሜ ክልል ውስጥ ያሉ በርካታ  ወጣቶች 
በተለያዩ ህመሞች ይጠቃሉ። ከዚያም ሲያልፍ 
ደግሞ ለሞትና ጉዳት በከፍተኛ ደረጃ ይጋለጣሉ። 
የዓለም የጤና ድርጅት ሪፖርትም እንደሚነግረን 
በዓለም ላይ በየቀኑ ከ3ሺህ በላይ የሚሆኑ ታዳጊ 
ወጣቶች  ልንከላከላቸው በምንችላቸው ምክንያቶች 
ሕይወታቸውን ያጣሉ። ይህ ለመሆኑ ብዙ 
ምክንያቶች አሉ።  ከእነዚህ ውስጥ የሥነ ተዋልዶ 
ጤና ችግሮች በግንባር ቀደምትነት ይጠቀሳል። እንደ 
አገርም መወሰድ ያለበት ነው ሲሉ ያብራራሉ።

ወጣቶች በዚህ እድሜያቸው ላይ አካላዊና 
ማህበራዊ ለውጦችን የሚያሳዩበት እንደመሆኑ  
መጠን በቂ መረጃን ማግኘት ይኖርባቸዋል። 
በቂ መረጃ ማግኘት ባልቻሉ መጠን አውቀውም 
ይሁን ሳያውቁ እንዲሁም በባህልና በአቻ ግፊቶች 
ምክንያት  ለተለያዩ ችግሮች የመጋለጥ ሁኔታቸው 
ከፍ ያለ ይሆናል። ለምሳሌ፡- አንዱ የአፍላ 
ወጣትነት እርግዝና ነው። ይህ ሁኔታ ደግሞ 
ዓለምአቀፋዊ ይዘት አለው። የዓለም ጤና ድርጅት 
ጉዳዩን አስመልክቶ እኤአ በ2019 ባወጣው መረጃ 
እንዳመላከተው በየዓመቱ 21 ሚሊዮን የሚሆኑ 
እድሜያቸው ከ 10 እስከ 19 ዓመት የሆናቸው አፍላ  
ወጣቶች እርግዝና ይፈጠርባቸዋል። 

ከዚህ ቁጥር ውስጥ ደግሞ ችግሩ ጎልቶ 
የሚታየው በሳሃራ አፍሪካ ያሉ አገራት ኢትዮጵያን 
ጨምሮ ነው። ይባስ ብሎም በየዓመቱ ከ3 ሚሊዮን 
በላይ የሚሆኑት ደግሞ ከሚፈጠርባቸው እርግዝና 
ጋር ተያይዞ ጥንቃቄ የጎደለው ጽንስ የማቋረጥ 

ተግባር ውስጥ ይገባሉ። ይህ ደግሞ ለበርካታ 
አካላዊ፣ ጤናዊና ማህበራዊ ጉዳቶች እንዲዳረጉ 
መንገድ ይከፍታል እንደ አቶ እዮብ ማብራሪያ።

     የኢትዮጵያ ሥነ ሕዝብ ፖሊሲ  እኤአ 
በ2016  ባደረገው የዳሰሳ ጥናት እንዳስቀመጠው፤  
በአገራችን ያለው ሁኔታ 13 በመቶ የሚሆኑ ትዳር 
የመሰረቱ አፍላ ወጣቶች አርግዘው እንደሚወልዱ 
ያሳየናል።  ይህም አፍላ ወጣትነት የምንለው አሁን 
ባለበት ደረጃ 13 በመቶ ነው። ይህን ደግሞ በክልል 
ደረጃ ስንከፋፍለው በርካታ ልዩነቶች ይኖራሉ። 
ለምሳሌ፡- አፋር ክልል ከፍ ያለ ቁጥር  ሲይዝ አዲስ 
አበባ ሦስት በመቶውን ይሸፍናል።  እዚህ ላይ በአፋር 
ክልል ሁኔታው በዚህን ያህል ለመጨመሩ ዋናው 
ምክንያቱ የጎጂ ልማዳዊ ድርጊቶች ናቸው። በዚህ 
ክልል ላይ አንዲት ታዳጊ ሴት ትዳር እንድትመሰርት 
የሚፈለገው በለጋነት እድሜዋ ነው። በዚህ 
እድሜዋ ተድራ ደግሞ በዓመቱ ልጅ እንድትወልድ 
ይጠበቃል።  ከዚህ የተነሳ በ 14 እና 15 ዓመቷ 
ትዳር ከመሰረተች በ17 ዓመቷ ልጅ ትወልዳለች 
ማለት ነው። ይህ ደግሞ ባህልና ሃይማኖቱ ተዳምሮ 
የግንዛቤው ክፍተት ሲጨመርበት የሚከሰት ችግር 
ነው።     

   በከተሞች አካባቢ ደግሞ  በተለይም በዚህ 
ጊዜ የሱስ ተጠቃሚ ወጣቶች ቁጥር ከእለት 
እለት እየጨመረ በመሆኑ ወጣቶች ላይ በርካታ 
ሥነ ተዋልዷዊ ችግሮች እንዲከሰት አድርጎታል። 
በተለይም ሱስ አስያዥ የሆኑ ነገሮች እንደ ጫት፣ 
ሲጋራና አልኮል እንዲሁም ሌሎች የአዕምሮን 
የማሰብ፣ የማገናዘብ አቅም የሚያዳክሙ ነገሮችን 
መውሰዳቸው ልቅ የሆነ ወሲባዊ ግንኙነት 
እንዲያደርጉ ያስገድዳቸዋል። ይህ ደግሞ ላልተፈለገ 
እርግዝና ያጋልጣል። ወጣቶቹ ከገቡበት ችግር 
ለመውጣት በማሰብም ደህንነቱ ወዳልተጠበቀ 
የጽንስ ማቋረጥ እርምጃ ይገባሉ ሲሉም አቶ እዮብ 
ይናገራሉ።

አፍላ ወጣትነት እርግዝና ከጤናው ዘርፍ 
ባሻገር  ማህበራዊና ኢኮኖሚያዊ የህክምና ችግሮችን 
ያስከትላል። ማህበራዊ ችግሮቹን ስንመለከት አንዱ 
15 እና 16 ዓመት እድሜ ክልል ላይ ያለች ወጣት 
ከእሷ የሚጠበቀው ዛሬ ላይ በደንብ ተምራ ነገዋን 
ማሳመር ቢሆንም  ወዳልተፈለገ እርግዝና ስትገባ 
እሱን ተከትሎ የትምህርት ማቋረጥ ይከሰትባታልⵆ 
እሷና መሰሎቿ በዚህ ሁኔታ ትምህርታቸውን 
እያቋረጡ በሄዱ መጠን ደግሞ በትምህርት ሴክተሩ 
ላይ መጠነ ማቋረጥን ያሰፋል። ትምህርት አቋረጡ 
ማለት ደግሞ ስራ አጥነት ይበራከታል። ለራሷም 
ለልጇም መሆን የማትችል  በምትሆንበት ጊዜ 
ደግሞ እንደ አገር ድህነት ይሰፋልⵆ ይህም በአገር 
ኢኮኖሚያዊ እድገት ላይ የሚያስከትለው ተጽዕኖ  
በቀላሉ የሚገለጽ አይሆንም። ወደ ጤናው ዘርፍ 
ስንመጣ አፍላ ወጣቶች በልጅነታቸው በመጸነሳቸው 
ለደም ግፊት፣ ለደም ማነስ፣ ያለጊዜ ምጥ መምጣት፣ 
ለተራዘመ ምጥ እንዲሁም  ለፊስቱላ የመጋለጥ 
እድላቸው ይጨምራል።

    በሌላ በኩልም ከግብረ ስጋ ግንኙነት 
ጋር ተያይዞም ለሚመጡ የመራቢያ አካላት 
ኢንፌክሽኖች የመጋለጥ እድላቸውን ከፍ ያደርጋሉ። 
የማህበራዊና ኢኮኖሚያዊ ችግሩም ሰፋ ስለሚል 
ችግርን ለማምለጥና ኢኮኖሚያቸውን ለማገዝ  ሲሉ 
የወሲብ ንግድ ውስጥ ሊገቡ ይችላሉ።  ለመኖር 
ሲሉም ሌሎች ወንጀል ነክ ተግባራትን ለመፈጸምም 
ይሞክራሉ። 

እንደ አቶ እዮብ ማብራሪያ፤ እነዚህ ወጣቶች 
በተለይም ለሞት የሚያጋልጣቸው አንዱና ዋናው 
ችግር ጥንቃቄ የጎደለው ጽንስ የማቋረጥ ሂደት 
ነው። ጉዳዩ በጣም ስለሚያስጨንቃቸው በአቻ 
ግፊት በመገፋፋት ያልተገቡ ነገሮችን ያደርጋሉም። 
ለአብነት ወደ ማህጸን ተገቢ ያልሆኑ ነገሮችን 

መውሰድ ያስፈልጋል። የአቻ ግፊትን ምክንያት 

አድርጎ ወጣቶች በማይመጥኗቸው ቦታዎች ላይ 

ሲገኙ ፣ አልኮል ሲጠጡ ሌሎች ሱስ አስያዥ 

ነገሮችን ሲጠቀሙ በአግባብ እርምጃ መውሰድ 

ይገባል።  ከአቅም በላይ ከሆነ ለሕግ አካል በማሳወቅ 

ወጣቶቹን ከችግር መታደግ ይኖርብናልም ይላሉ።

   ለምሳሌ፡- አፍላ ወጣቶች አልኮል እንዲጠጡ 

በፍጹም አይበረታታም። ነገር ግን ግሮሰሪዎች ላይ 

አንድ አፍላ ወጣት አልኮል ገዝቶ ሲሄድ ያየ ግለሰብ 

ጉዳዩን በቸልታ ማለፍ የለበትም ለሚመለከተው 

አካል  መጠቆምና  ማሳወቅ ይገባል።  በመሆኑም 

ህብረተሰቡ እንደ ግለሰብም፣ እንደ ቤተሰብም 

ወጣቶቹ ችግር ውስጥ እንዳይገቡ ስለሁኔታው 

ማሳወቅ፣ ማስተማር አለበት። 

     አቶ እዮብ እንደሚሉት፤ አፍላ ወጣቶች 

ከዚህ ሁሉ ነገሮች አልፈው ችግር ውስጥ ከገቡ 

በጊዜ ወደ ጤና ተቋማት ሄደው የሚረዱበት 

መንገድ ማመቻቸት ያስፈልጋል።  ለምሳሌ፡

- በጤና ሚኒስቴር የነጻ የስልክ መስመር  952 

በመደወል ተገቢውን መረጃ ማግኘትና መደገፍ 

ይቻላል። ከግለሰብ ወጣ ስንል ደግሞ ተቋማት፣ 

ማህበራት በሙሉ የሚሰሩትን ስራ ወጣት ተኮር 

መሆን ይኖርበታል። የግንዛቤ ማስጨበጫ ስራ 

ሥልጠናዎችን ማድረግ ላይ አጠናክሮ መስራት 

ተገቢ ነው። እንደ ጤና ሚኒስቴርም የህክምና 

ተቋማት ለወጣቶች የተመቻቸ  አገልግሎት 

መስጠት እንዲችሉ ባለሙያዎችን በማሰልጠን፣  

ተቋማቱን  ወጣቶቹን የሚስቡ በማድረግ፣ ግብዓትን 

በማሟላት፣ ለብቻቸው የምክር አገልግሎት 

የሚያገኙበትን ሁኔታ በመፍጠርና ሌሎችንም 

ስራዎች  በስፋት እየተሰራ ይገኛል። 

    በጠቅላላው የወጣቶችን ጤና ማሻሻል የጤና 

ሴክተሩ ኃላፊነት ብቻ ሳይሆን የሌሎች ሴክተሮችም  

ነውና  ጤና ሚኒስቴር በቅንጅት በርካታ ስራዎችን 

እየሰራ ነው። በተለይም ከትምህርት ሴክተሩ፣ 

ከሴቶችና ማህበራዊ ጉዳይ ሚኒስቴር እንዲሁም 

ከሌሎቹ ጋር ጥሩ የሥራ አጋርነት ተፈጥሯል ይላሉ 

አቶ እዮብ።  በሌላ በኩልም  እንደ አገር  በየዓመቱ 

በመስከረም ወር  ትልቅ የወጣቶች ጤና ፎረም 

ይዘጋጃል።  በተለይም የአፍላ ወጣትነትን እርግዝና 

ለመከላከል የሚያስችሉ ስራዎች ምን ይመስላሉ 

የሚለውን የመወያየትና  የግንዛቤ ማስጨበጫ 

የንቅናቄ ስራዎች ይሰራሉ።

ግንዛቤ ማስጨበጥ እንዲሁም ጤና ተቋማቱን 

ለእነሱ ምቹ ማድረግ ብቻውን በቂ ስላልሆነ ጤና 

ሚኒስቴር በዋናነት የአገቡ ወጣቶች ላይ ትኩረት 

በማድረግና  "የብልህ ጅምር " በሚል በሁሉም 

ክልሎች  የመመካከሪያ  ዘዴን በመቀየስ በጤና 

ኤክስቴንሽን ፕሮግራሙ በመተግብር እየከወነ 

ይገኛል።  በተለይም በገጠር አካባቢ ያሉ ትዳር 

የመሰረቱ አፍላ ወጣቶች ወደ ልጅ መውለድ 

ከመሄዳቸው በፊት ሊያደርጉት የሚገባውን ዝግጅት 

፤ ሳይዘጋጁ በመውለዳቸው በእናቲቱም ሆነ 

በልጁ ላይ የሚያስከትለውን ችግር በሚገባቸውና 

ከሕይወታቸው ጋር በተገተናኘ መንገድ ለማስረዳት 

እየተሰራ ነው። ይህ ደግሞ  ኑሯቸውን አውቀው 

በምን መልኩ ልዘጋጅ፣ ልጅ ከመውለዴ በፊት 

ምን ያህል ጊዜ ልውሰድ የሚለውን እንዲወስኑ 

አስችሏል።  ይህ ስራም የአፍላ ወጣትነት እርግዝናን 

በመከላከል በኩል ትልቅ ሚና መጫወቱን 

አንስተዋል አቶ እዮብ።

ትኩረት የሚሻው  የአፍላ ወጣቶች ጤና
እፀገነት አክሊሉ

መክተት፣ አደገኛ የሆኑ መድሃኒቶችን መዋጥና 
መጠጣት በዋናነት ይጠቀሳሉ። በዚህም ከአካላዊ 
ጉዳት እስከ ሞት የሚያደርስ ችግር እንዲደርስባቸው 
ይሆናሉ።  

    የአፍላ ወጣትነት እርግዝና በምትወልደው 
ሴት ላይ ብቻ ሳይሆን በሚወለዱት ህጻናት ላይም 
የሚኖረው ተጽዕኖ በቀላሉ የሚታይ አይደለም። 
አንደኛው ህጻናቱ ሲወለዱ በጣም ዝቅተኛ 
የውልደት ክብደት ይዘው መውጣት ሲሆን፤ ይህ 
ደግሞ ተደጋግሞ ለሚከሰት ኢንፌክሽን የመጋለጥ፣ 
በሕይወት አለመወለድ በሕይወት ቢወለዱ እንኳን 
የአምስት ዓመት ልደታቸውን ሳያከብሩ መሞት 
ያጋጥማቸዋል።  

   በየአራትና አምስት ዓመቱ ብናስበው ዛሬ አፍላ 
ወጣት ይባሉ ነበር። በመሆኑም ተከታታይነት ያለው 
የሥነ ተዋልዶ ጤና ትምህርትና በእድሜያቸው 
የተመጠነ መረጃ መስጠት ያስፈልጋል። ይህንን 
ደግሞ ከትምህርት ሴክተሩ ጋር በመቀናጀት 
የምንሰራቸው ሥራዎች ሲሆኑ፤ ለምሳሌ፡- 
የትምህርት ቤት የጤና ፕሮግራም የሚባል አለ 
ይህንን  ጤና ሚኒስቴር ከትምህርት ሚኒስቴር ጋር 
አቅዶና ተቀናጅቶ በመተግበር በስፋት እየሰራ ነው 
ይላሉ አቶ እዮብ። 

    በሌላ በኩል ደግሞ የሥነ ተዋልዶ ጤና 
ትምህርትን መረጃ በካሪኩለም ውስጥ አካቶ 
ለተማሪዎች መስጠት የሚለው ሲሆን፤ ትምህርቱን 
እንዲያገኙ እየተመቻቸ ነው። ይህ ብቻ በቂ ነው 
ብሎ ለማለት ግን ይከብዳል። በመሆኑ በክበባት፣ 
በፕሮጀክቶች በእድሜያቸው የተመጠነ ደረጃውን 
የጠበቀ የሥነ ተዋልዶ ጤና ትምህርትና መረጃ 
መስጠት ያስፈልጋልና በአሁኑ ወቅት ይህ እየተሰራ 
ነው። ሆኖም አሁንም ተደራሽነቱ ላይ ብዙ ችግሮች 
አሉ። ከፍላጎቱ አንጻርም እየተሰራ ያለው ስራ በቂ 
አይደለም ። ለዚህ ምክንያቱ ደግሞ የግብዓትና 
የገንዘብ ውስንነት ነው። ይህም ቢሆን ግን ጤና 
ሚኒስቴር አጋሮቹን በማስተባበር ሰፋፊ ሥራዎችን 
ለማከናወን እየሞከረ እንደሆነ ያነሳሉ አቶ ኢዮብ። 

    ጤና ሚኒስቴር ከአጋሮቹ ጋር ከሚሰራው 
ስራ በተጓዳኝ ከግለሰብ እስከ ማህበረሰብ ድረስ 
በጉዳዩ ላይ በያገባኛል ስሜት ሰፊ ኃላፊነት ወስዶ 
መስራት ይጠይቃል። አፍላ ወጣቶች በቤታችን፣ 
በጎረቤታችን፣ በትምህርት ቤት በመንገድ በሁሉ 
ቦታዎች ላይ አሉ። በመሆኑም እዚያ ጋር የምናየውን 
ነገርና የሚያደርጉትን እንቅስቃሴ እንደ ግለሰብ 
ተከታትሎ በጎ ያልሆነውን ማስቆም ፤ መልካሙን 

አቶ እዮብ ጌታቸው በጤና ሚኒስቴር የአፍላ ወጣቶች ጤና 
ቴክኒካል አማካሪ

ነፃ ሃሳብ
አዲስ ዘመን    ቅዳሜ ጥር 27 ቀን 2015 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።   

(በጌታቸው በለጠ /ዳግላስ ጴጥሮስ)

gechoseni@gmail.com 

 “አለባብሰን አርሰን በአረም ተመለስን”
አልወደቅንም ብለን አንዋሽም፤

የዘንድሮው የልጆቻችን የአሥራ ሁለተኛ 
ክፍል መልቀቂያ ብሔራዊ ፈተና ውጤት ላለፉት 
ረጅም ዓመታት አውቆ የተጨፈነው የሀገሪቱ ዓይን 
እንዲበራ፣ሆን ተብሎ የተደፈነው ጆሮዋ እንዲከፈትና 
እውነቱን ይፋ ላለመግለጥ የተሸበበው አንደበቷም 
እንዲፈታ የትምህርቱን ዘርፍ ከሚመራው ሚኒስቴር 
መ/ቤት ፍርጥርጥ ተደርጎ የቀረበው ሪፖርት “ለሀገራዊ 
ፈውሳችን” መልካም አጋጣሚ የፈጠረ ይመስለናል። 
“አለባብሰን አርሰን ዳግም በአረም እንዳንመለስም” 
የማንቂያ ደውሉ በግልጽነት ተደውሎልናልና ትምህርት 
ሚኒስቴር መሥሪያ ቤታችን ሆይ! “አሹ!” በማለት 
እናመሰግናለን።

መቼም ትዝታ አያረጅምና፡- “ወንድሜ ያዕቆብ 
ተኛህ ወይ! ደውል ተደወለ ተነሳ!” እያልን በልጅነታችን 
እየዘመርን ወደ ትምህርት ቤታችን እንገሰግስበት 
የነበረውን ጥንታዊ የተውሶ መዝሙር በትዝታ መለስ 
ብለን እናስታውስ። ይህንን መዝሙር እኛ ወላጆች 
እንደገና አድሰነው (የሙዚቃ ባለሙያዎቹ Remix 
እንዲሉ) የያዕቆብን ስም በኢትዮጵያ ስም እየለወጥን 
“ደውል ተደወለ ተነሱ!” እንድንባባል ጊዜው ግድ ያለን 
ይመስላል። በልጆቻችን የፈተና ውጤት ምክንያት 
ከተደናገጥንበትና በኃዘን ካቀረቀርንበት ቀና በማለት 
የሰለለውን ድምጻችንን በአንድ አስተባብረን ለኅብረ 
ዝማሬ አብረን ብንሰለፍ ልጆቻችንም በማጀቡ ሳያግዙን 
አይቀሩም። 

“የፈሰሰ ውሃ አይታፈስም፤ የሞተም አይመለስም” 
እንዲሉ ጎፈነነም ጎመዘዘ በትምህርት ሥርዓቱ ላይ ሆን 
ተብሎ ለዓመታት የተዘራው “እንክርዳድ” ፍሬ አፍርቶ 
እነሆ ነዶውን ለመታቀፍ ግድ ብሎናልና ተደናግጠን 
ተስፋ ልንቆርጥ አይገባም። ለሀገራዊ ፈውሳችን ሊረዳን 
ስለሚችልም የውጤቱን ሪፖርት በአሜንታ መቀበሉ 
ሳይሻል አይቀርም። ነፍሰ ኄሩ ደራሲያችን ከበደ 
ሚካኤል “መርዝም መድኃኒት ነው ሲሆን በጠብታ” 
እንዳሉት መሆኑን ልብ ይሏል። 

ጉዳዩን በጥልቅ እንመርምረው ካልን በብሔራዊው 
ፈተና “በገፍ” የወደቁት ተማሪዎቻችን ብቻም አይደሉም። 
ሀገርም ልክ እንደ ተማሪ ልጆቿ በአስደንጋጩ ውጤት 
ሸብረክ ብላ እንደተደነቃቀፈች ቢመርም ልትውጠው፣ 
ቢያንገሸግሽም ልትጎነጨው ይገባል። መንግሥትም 
ሆነ ዜጎች ከትምህርት ሥርዓታችን ጋር አልወደቅንም 
ብለን አንዋሽም፤ እንደወደቅን እንቀራለን ብለንም 
ተስፋ አንቆርጥም። የሚሻለው ውድቀታችንን አምነንና 
ውጤቱን በፀጋ ተቀብለን ከገባንበት አረንቋ ለመውጣት 
መተባበር ብቻ ነው። 

ይህንን ጠነን ያለ አስተያየት በድፍረት ለመሰንዘር 
የተዳፈርኩት ከመማር ማስተማሩ ጋር በተያያዘ የግል 
ተሞክሮዬ ግድ ስለሚለኝ ብቻም ሳይሆን እንደማንም 
ወላጅና ዜጋ የትምህርታችን ውድቀት በሁለንተናዊ 
መልኩ የሀገርም ውድቀት እንደሆነ ስለሚያሳስበኝና 
ስለሚያስቆዝመኝ ጭምር መሆኑን አስቀድሜ በትሑት 
መንፈስ ለመግለጽ እወዳለሁ።

ምን ማለቴ ነው?፡- ይህ ጸሐፊ የዕውቀት አቅሙ 
የፈቀደውን ያህል በሀገሪቱ የመማር ማስተማር ሂደት 
ላይ የጠብታ ያህልም ቢሆን አሻራውን ለማሳረፍ 
ተደጋጋሚ እድል አጋጥሞታል። ከዘመነ የኮሌጅ 
ተማሪነቱ ጀምሮ በአንጋፋው የተፈሪ መኮንን ትምህርት 
ቤት የአንድ ዓመት የማስተማር ልምምድ አድርጓል። 
አሜሪካን ሚሽን እየተባለ ይጠራ በነበረው የልጃገረዶች 
ት/ቤት፣ በጄኔራል ዊንጌት የኮንስትራክሽን ኮሌጅና 
በአንዳንድ ኮሌጆች ውስጥ በትርፍ ሰዓት (Part Time) 
መምህርነት  ለበርካታ ዓመታት ያህል አገልግሏል። 

አደራውን በሚገባ መወጣት አለመወጣቱ 
እንደተጠበቀ ሆኖ ከትምህርት ሚኒስቴር የፈተናዎች 

ኤጀንሲ “የፀረ ኩረጃ የበጎ ፈቃድ አምባሳደር” የሚል 
“እቅደ ቢስ” ማዕረግ ተሰጥቶት ለተወሰኑ ጊዜያት ተፍ 
ተፍ ለማለት ሙከራ ማድረጉ አልቀረም። “አደራህን 
በሚገባ አልተወጣህም” የሚባል ከሆነም ሰበቡን ወደ 
ጎን ትቶ ኃላፊነቱን በግሉ ለመውሰድ አያመካኝም። 

ልጆቻችን ከ5ኛ - 8ኛ ክፍሎች እየተማሩባቸው 
ባሉት የሥነ ዜጋና ሥነ ምግባር መጻሕፍት ዝግጅት 
ላይም ከአዘጋጆቹ አንዱ በመሆን አስተዋፅዖ አድርጓል። 
መጻሕፍቱ በልጆቻችን ሕይወት ውስጥ ይህ ነው 
የሚባል የበጎ ሰብዕና ለውጥ ያለማምጣታቸውን 
ሲያስብም በተደረገው ፍሬ አልባ ድካምና ጥረት 
መጸጸቱ አይቀርም።

አገልግሎት እየሰጡ ላሉት እጅግ በርካታ 
የተማሪዎችና የመምህሩ መምሪያ መደበኛ መጻሕፍት 
ላዘጋጀው የሀገር ውስጥ የግል ኩባንያም የፕሮጀክቱ 
አስተባባሪና በመጻሕፍት አዘጋጅነትም የአቅሙን 
ድርሻ ተወጥቷል። የዚህም ድካም ፍሬ ያስከተለው 
ለውጥ የሚጠበቀውን ያህል ባለመሆኑ ሳያስተክዘው 
አልቀረም።

በግሉም በርከት ያሉ የተማሪ መርጃ መጻሕፍትን 
አዘጋጅቷል። በዚሁ አንጋፋ ጋዜጣ ላይም ቀደም ባሉት 
ዓመታት የትምህርት ሥርዓታችንን እየፈተኑ ባሉ 
ተግዳሮቶች ላይ የግሉን አስተያየት ደጋግሞ ለማንጸባረቅ 
ሞክሯል። ስለዚህም ድምጸቱ ይጠንክርም ይላላ በዚህ 
ርእሰ ጉዳይ ላይ አስተያየት ለመስጠት የሞራል ድጋፍ 
የሆነው የዘረዘራቸው ውሱን ተሞክሮዎቹ ናቸው። 

የዚህ ዓመቱ የብሔራዊ ፈተና ውጤት በዝርዝር 
በቀረበበት መልኩ ከአሁን ቀደም በግልጽነት ሪፖርት 
ቀርቦ ስለመሆኑ እርግጠኛ አይደለሁም። “ቢሆን 
ኖሮ ግን” የዛሬው ውደቀታችንን ጥቂትም ቢሆን 
ባለዘበልን ነበር። አጠቃላዩን የውጤቱን ይዘት ለአብነት 
እናስታውስ። 

በመላው ሀገሪቱ ለፈተናው ይቀመጣሉ ተብለው 
ከተገመቱት 908,256 ተማሪዎች መካከል በሥነ 
ምግባር ጥሰት፣ ባልተገመቱ ልዩ ልዩ ምክንያቶችና 
በፀጥታ መደፍረስ ምክንያት የሚቀነሱት ተቀንሰው 
በአጠቃላይ ወደ 896,500 ያህል ተፈታኞች ለፈተና 
መቀመጣቸው ከእነ ዝርዝር ውጤቱ ለሕዝብ ተብራርቶ 
መቅረቡ ይታወሳል። 

ከእነዚህ ተፈታኞች መካከል በለስ ቀንቷቸው 
50% እና ከዚያ በላይ የድካማቸውን ውጤት ያገኙት 
ተማሪዎች ቁጥር 29,909 ወይንም (3.3%) ብቻ መሆኑ 
ምን ያህል እንዳስደነገጠ ሀገር ምስክር ነው። አንድም 
ተማሪ ያላሳለፉ ትምህርት ቤቶችን ጉዳይ በተመለከተም 
በ“ዝም አይነቅዝም” ይሉኝታ የተላለፈ ቢመስልም 
ውሎ አድሮ ጉዳቱ በቀላሉ የሚታይ አይሆንም። “ስም 
ይወጣል ከቤት፤ ይከተላል ከጎረቤት” ይባል የለ። 

የአኃዛዊ ትንተናው እንደተጠበቀና “ኃላፊነቱን 
ማን ይውሰድ?” የሚለው መጠቋቆም እንዳለ ሆኖ 
በሚሊዮኖች በሚቆጠሩ ዜጎች ሥነ ልቦና ላይ ያደረሰው 
ጉዳት ይህ ልኩ የሚባል ዓይነት አይደለም። ጉዳዩን 
ጥቂት እናፍታታው፡- ውጤት ሳይቀናቸው ቀርቶ 
የስሜት ስብራት በደረሰባቸው ተፈታኝ ልጆቻችን 
ቁጥር ላይ የወላጆቻቸውን፣ የእህት፣ የወንድም፣ 
የአክስት፣ የአጎት፣ የቤተዘመድ፣ የጓደኞቻቸውን ወዘተ. 
አኃዝ ስንደማምር ሚሊዮን ቁጥሩ ምን ያህል ወደ ላይ 
እንደሚያሻቅብ መገመት አያዳግትም። 

ይህ ሁሉ ዜጋ ተሳቋል፣ ተሸማቋል። ውጤት 
አልባ ሆነው አንድም ሆነ ጥቂት ተማሪዎችን ለማሳለፍ 
የተሳናቸውና እንደነገሩ ተፍገምግመው አንድና 
ጥቂት ልጆቻቸውን ለኮሌጅ ያበቁ የየትምህርት ቤቱ 
መምህራንና የአስተዳደር ሠራተኞች የልብ ኃዘን 
ሲታከልበትማ ቁጥሩ የትዬለሌ ሊሆን እንደሚችል 
አይታበልም።

ከሥነ ልቦና ጉዳቱ ጎን ለጎን በኢኮኖሚው ላይ 
የደረሰው ክስረትም በቸልታ የሚታለፍ አይደለም። 
ሀገር የራሷን ድርሻ በጅታ፣ ቤተሰብ ከኑሮው ውጣ 
ውረድ እየታገለ ልጆቹን ያስተማረበት ወጭ፣ ዓለም 
አቀፎቹ የተራድኦና አበዳሪ ተቋማት ለኢትዮጵያ 
የትምህርት ድጋፍ ሆጨጭ አድርገው የዘረገፉት ሀብት 
በስሌቱ ውስጥ ቢታከል ከአንድም ሁለት፣ ከሁለትም 
ሦስት ምናልባትም ከዚያ በላይ የህዳሴን ያህል ግድቦች 
የሚያሠራ ገንዘብ እንደፈሰሰ ማሰቡ አይከብድም። 
ምንም አንኳን የጸሐፊው ግምት በሙያ የተደገፈ 
ባይሆንም።

“የእኛስ የቤት ጉድ ነው፤ መዘዙ የባዕዳን ነው” 
እንዲል ብሂላችን፤ ከትክክለኛ ምንጭ የሚጠቀስ አንድ 
ዘለላ አብነት ብቻ ላስታውስ። የኢትዮጵያን አጠቃላይ 
የትምህርት ሥርዓት ጥራት ለማስጠበቅ በዓለም ባንክ 
ዋና አስተባባሪነት IDA-International Development 
Association, FTI-CF - The Fast Track Initiative 
Catalytic Fund, The Netherlands, DFID, Italian 
Development Cooperation and Finland etc., 
ከተባሉ ዓለም አቀፍ ተቋማት በሁለት ዙሮች Gen-
eral Education Quality Improvement Program, 
GEQIP በሚል ፕሮግራም የተደረገው የገንዘብ ድጋፍ 
(ምናልባትም ከፊሉ ብድር ሊሆን ይችላል) በቢሊዮን 
ዶላር የሚሰላ ነው። 

በኖቬምበር 2013 (Project ID P129828) 
529.76 ሚሊዮን ዶላር እና በዲሴምበር 2017 (Pro-
ject ID P163050) 582.50 ሚሊዮን ዶላር በድምሩ 
ከአንድ ቢሊዮን ዶላር በላይ ገንዘብ ለትምህርቱ ሥርዓት 
ማሻሻያ እንደተገኘ ይታመናል። በእነዚህ አኃዞች ላይ 
ለምናልባቱ ልዩነት ካለና የሚታረም ሃሳብና ቁጥር ካለ 
የትምህርት ሚኒስቴር ተገቢውን ማረሚያ ሊያክልበት 
ይችላል። መረጃው የተገኘው ከዓለም ባንክ ኦፊሴላዊ 
ሳይት ላይ መሆኑን ማሳወቁም አግባብ ነው።

ይህ ጸሐፊ ቀደም ሲል ለመግለጽ እንደሞከረው 
የተማሪዎች ቴክስት መጻሕፍትና የመምህራኑ መምሪያ 
በሀገር ውስጥ ተዘጋጅቶ በውጭ ሀገር ሊታተም የቻለው 
ከዚሁ የዓለም ባንክ በተገኘው የፕሮጀክት ገንዘብ 
አማካይነት ነበር። ከአሁን በፊት በሌላ ጽሑፌ ለመጥቀስ 
እንደሞከርኩት ለሕትመት ወደ ውጭ የፈሰሰው የዶላር 
መጠን የሀገር ውስጥ አሳታሚዎችን አቅም አጎልብቶ 
ገንዘቡ እዚሁ እንዲቀር ቢደረግ ኖሮ ጥቅሙ “በአንድ 
ድንጋይ ሁለት ወፍ” ይሉት ብጤ ይሆን ነበር። 

ያለመታደል ሆኖ ግን ከዚሁ በልመናና በተማጽኖ 
ከተገኘው ሀብት ላይ ምን ያህሉ በትክክል ሥራ ላይ 
ውሏል? ምን ያህሉ ባክኗል? እጃቸው ባደፈ ሕሊና 
ቢስ የፕሮግራሙ አስተባባሪዎች ምን ያህል ገንዘብ 
ተዘርፏል? ባክኗል? ወዘተ. ፍርድ ቤት ድረስ ያጓተቱ 
አንዳንድ ጉዳዮች እንዳሉ ስለሚታወቅ ግልጽ ሪፖርት 
ቢቀርብልን እውነቱ አፍጦ ይገለጥ ነበር።

የሆነውስ ሆነና ለወደፊቱ ምን ይደረግ? ምላሽ 
ማግኘት የሚገባው ይህ መሠረታዊ ጥያቄ በትምህርት 
ሥርዓቱ ባለድርሻ አካላት አጥብቆ ሊጠየቅ ይገባል። 
በዚህ ጸሐፊ እምነት ከ50% በታች ያገኙት የተወሰኑ 
ተማሪዎች በየዩኒቨርስቲው ተመድበው ለአንድ 
ዓመት በልዩ ፕሮግራም የማጠናከሪያ ትምህርት 
እንዲሰጣቸውና ፈተናውን ካለፉ አቅማቸውን 
አበርትተው በቀጣዩ ዓመት ባስተማራቸው ዩኒቨርስቲ 
ውስጥ በመጀመሪያ ዓመት ተማሪነት እንዲቀጥሉ 
መታቀዱ ትልቅ እፎይታ ይሰጣል።  

ይህንን “የጭንቅ ቀን መፍትሔ” አመንጭቶ 
የብዙዎች ተስፋ እንዲለመልም በማድረጉ ረገድ 
ትምህርት ሚኒስቴርን ደግመን ማመስገኑ ተገቢነት 
ይኖረዋል። ውጤቱን በተለመከተ ግን እንዲህ ነው 
ብሎ ከመተንበይ ይልቅ ለወደፊቱ በይደር ማስተላለፉ 

ይበጃል። 
ይህ የታሰበው የዩኒቨርስቲ መሸጋገሪያ የትምህርት 

ፕሮግራም የቀድሞ የልዑል በእደ ማርያምን የላቦራቶሪ 
ትምህርት ቤት ያስታውሰኛል። ልዩነቱ የልዑል በእደ 
ማርያም ተማሪዎች ከየክፍለ ሀገሩ በጉብዝናቸው እንደ 
ከዋክብት ደምቀው በከፍተኛ ውጤታቸው ለተመረጡ 
ጎበዞች የተዘጋጀ ፕሮግራም ሲሆን (ከዩኒቨርስቲ 
እንደተመረቁ በቀጥታ ወደ ማስተማር ሙያ 
መመደባቸው ሳይዘነጋ)፤ ለእኛዎቹ ለዛሬ ልጆቻችን 
ግን ይህ ፕሮግራም የሚዘጋጅላቸው በትምህርታቸው 
ደክመው የጎበጡትን ለማቅናት ታስቦ ነው። ገበያው ፊት 
ነስቶት አልሸጥ ብሎ ቅቤውን ወደ ቤት ይዞ የተመለሰ 
ባለ ሀገር “ችግር በቅቤ ያስበላል!” ብሎ እንደተረተው 
መሆኑ ነው።

የትምህርት ሥርዓቱ ከተዘፈቀበት አረንቋ 
እንዴት መውጣት እንደሚገባው የሚመለከታቸው 
ባለድርሻ አካላት በሚገባ እንዳሰቡበት ይገባኛል። 
የተለያዩ ፖሊሲዎችና ስትራቴጂዎችም እንደሚተገበሩ 
አይጠፋኝም። ቢሆንም ግን አንዳንድ ሃሳቦችን 
ልፈነጣጥቅ። 

በሌሎች ሀገራት እንደተለመደው የትምህርት 
ሥርዓቱን እግር በእግር እየተከታተሉ የሚያበረታቱ፣ 
የሚሄሱ፣ አዳዲስ ሃሳቦችን በማፍለቅ የሚያግዙ፣ 
ምክረ ሃሳቦችን የሚያቀርቡ ከፖለቲካና ከመሳሰሉ 
ፍረጃዎች ነጻ የሆኑ ምሑራን የሚሰባሰቡባቸውና 
የሚመካከሩባቸው የቲንክ ታንክ ቡድኖች እንዲቋቋሙ 
መንግሥት ሊያበረታታና ሊደግፍ ወቅቱ ግድ እያለ 
ነው።

ከዚህ ዓመቱ የፈተና ውጤት ለማየት እንደተቻለው 
የተሻለ ውጤት ያመጡት ት/ቤቶች አብዛኞቹ 
ተማሪዎችን በአዳሪነት ተቀብለው የሚያስተምሩ 
ወይንም በየዩኒቨርስቲው ሥር የተቋቋሙ የኮሚዩኒቲና 
ሞዴል የሚባሉ ት/ቤቶች እንደሆኑ ከሪፖርቱ መገንዘብ 
ተችሏል። ይህ ስትራቴጂ አበረታች ከሆነ ተጠናክሮ 
እንዲስፋፋ ልዩ ትኩረትና ክትትል ሊደረግበት ይገባል።

ቀደም ባሉት ዘመናት ሲተገበር እንደነበረው 
በተለያዩ የትምህርት ዘርፎች ተማሪዎች ከተለያዩ 
ትምህርት ቤቶች ተውጣጥተው እንዲወዳደሩና 
እንዲፎካከሩ ማድረጉ የተማሪውን ሞራል ከፍ የማድረግ 
አቅም ስላለው ታስቦበት ቢተገበር አይከፋም። ከዚሁ 
ጎን ለጎንም ተማሪዎች በትምህርታቸው ላይ ብቻ 
እንዲያተኩሩ እንጂ የፖለቲካ ጣጣ ውስጥ እንዲዘፈቁ 
ማስገደድና ማባበል ጉዳቱን በተለያየ መልኩ ስላየነው 
ፖለቲከኞች እጃቸውን እንዲሰበስቡና መምህራንም 
ከማስተማር ዋነኛ ተግባራቸው የሚያዘናጋ የፖለቲካ 
ጣጣ ውስጥ ገብተው ማስተማሩን ቸል እንዳይሉ 
አጥብቆ መከታተል ያስፈልጋል። 

ከገጠር እስከ ከተማ ለቀበሌም ሆነ ለማንኛውም 
ማኅበራዊና ፖለቲካዊ ጉዳዮች ፈጥኖ ዐይን 
የሚጣልባቸው መምህራን ናቸው። የግል የፖለቲካ 
መብታቸው እንደተጠበቀ ሆኖ ከዋናው ተልዕኳቸው 
እንዳያዘናጋቸው ግን መጠንቀቅ ይገባል። ሀገሪቱን ዛሬም 
ቢሆን በከፍተኛ ሥልጣን እየመሩ ያሉት ከመምህርነት 
ሙያ የወጡ መሆናቸውን ዘንግቼ አይደለም። ገደብ 
ይበጅለት፣ ከመጠን አልባ መጎተትም መምህራኑ ይረፉ 
የጸሐፊው ጽኑ ሃሳብ ነው።

የወላጆች ኃላፊነትም መጠኑ ከ እስከ ተብሎ ገደብ 
እንደማይበጅለት ሊታወቅ ይገባል። ልጅን ትምህርት 
ቤት ልኮ እንደፍጥርጥሩ ይሁን ብሎ መሰላቸት ጉዳቱ 
በግልጽ ስለታየ ሊደገም አይገባም። በተለይም ወላጆች 
ልጆቻቸው ምርኮኛ ለሆኑለት የማኅበራዊ ሚዲያ 
አጠቃቀም ተገቢውን ክትትል በማድረግ ሊታደጓቸው 
ይገባል። በዚህ ርዕሰ ጉዳይ ላይ ዳግም ለመመለስ ቀጠሮ 
ይዣለሁ። ሰላም ለሕዝባችን፤ ለዜጎችም በጎ ፈቃድ።   

ተናጋሪው ዶሴ
ፖለቲካና ወቅታዊ

ገጽ 10

አስመረት ብስራት

ለፍቶ አዳሪዋ ወጣት ሰብለ
ወጣትነት ውበት፤ ወጣትነት ተስፋ፤ ወጣትነት 

ጉጉት ነው ይሉት ነገር በግልፅ የሚታይባት ሰብለ ንጉሴ 
ፈጣን፤ ተጫዋች አይነት ሴት ናት። በሥራዋ ታታሪ 
የሆነችው ወጣት ማልዳ ወጥታ እስከ ምሽት ስትሠራ 
ትቆያለች። ኑሮን በወጣትነት ጉልበት እየታገለች ለማሸነፍ 
የምትታትረው ወጣት ውሃ አጣጯንም ካገኘች  በኋላ 
የነገ ኑሩዋን በፀና መሰረት ላይ ማስቀመጠን ግቧ አድርጋ 
በሴቶች ፀጉር ቤት ስራዋ ላይ ተግታ ስትሠራ ትውላለች።

የፍቅር አጋሯ ዳግማዊ አራጋው ከንጋት እስከ ሌሊት 
ድረስ በስራ ላይ መቆየቷ ለሱ ጊዜ ለመከልከል እየመሰለው 
ብዙም ደስታ አይታይበትም ነበር። ሁልጊዜ “ለምን 
በጊዜ አትገቢም?” በሚል መነሻ ሲጨቃጨቁ ይውሉ 
ነበር። ቀናት ቀናትን እየወለዱ ትኩረት ተነፈኩ የሚለው 
የዳግማዊ ንትርክ እየቀጠለ ሄደ።

ፀቡ ከንትርክ አልፎ ለዱላ መጋበዝን ማስከተል 
መጀመሩ ሰብለን ቢያሳስባትም ጨክኖ ጉዳት ያደርስብኛል 
የሚል ሃሳብ አልነበራትም። እንደ አመሏ በስራ ሰትታትር 
ቆይታ ቤቷ ስትደርስ በኩርፊያ የሚቀበላትን የፍቅር 
ጓደኛዋን አቅፋ አባብላ የሚያስደስተውን አድርጋ ወደ 
አልጋዋ ትሄዳለች። በስራ ስትባዝን ስለምትውል እንቅልፍ 
የሚወስዳት ጎኗ አልጋ እንደነካ ነበር ። 

ዳግማዊ ግን በተቃራኒው የሷ ያለ ሃሳብ መተኛት 
እያናደደው ለእሱ ትኩረት አለመስጠቷ ከስራ ብዛት 
ሳይሆን ከፍቅር ማጣት እየመሰለው ውስጡ በክፋት ሃሳብ 
እየታመሰ ሳይተኛ ያነጋ ነበር። ታህሳስ 30/2014 ዓ.ም ላይ 
ግን ጭንቅላቱን የሞላው ያለመፈለግ ስሜት ከእንቅልፉ 
ቀሰቀሰው…
ፍቅርና ስጋት እንቅልፍ የነሳው …

ከልጅነቱ ጀምሮ ያለመፈለግ ስሜት ሲያሰቃየው 
እንደኖረ ወዳጆቹ ይናገራሉ። ሁልጊዜ “ማንም 
አይወደኝም” የሚል ቃል ከአፉ አይለየውም። “ እኔ 
ማንም የሌለኝ ብቸኛ ሰው ነኝ…” የሚለውም ንግግር 
ሌላው የዳግማዊ መለያው ነው። በዙሪያው በርካታ ሰዎች 
ቢኖሩም ከሱ የሚፈልጉትን ለማግኘት እንጂ ወዳጅነቱን 
ብለው የመጡ አይመስለውም።

ይህ አስተሳሰቡ ደግሞ ዳግማዊ አራጋው ብቸኛ 
እንዲሆን አድርጎታል። ጓደኞች ቢያገኝም ይህ የጥርጣሬ 
መንፈሱ መልሶ እንዲያጣቸው አድርጎታል። ከእለታት 
አንድ ቀን ነው፤ አንድ ከሴቶች ፀጉር ቤት ጎን የሚገኝ 
የጀበና ቡና መሸጫ ቤት ውስጥ ቁጭ ብሎ አንድ አይን 
የምትገባ ወጣት እየሳቀችና እየቀላለደች ቡና ስትጠጣ 
ይመለከታታል።

በወቅቱ በፈገግታ ሲያያት ቆይቶ ከቡና መጠጫው 
ቢወጣም ከልቡ ግን ሊያወጣት አልቻለም ነበር። 
ፈገግታዋና የማያቋርጭ ቀልዷ በጆሮው እያቃጨለ 
እንቅልፍ ይነሳዋል። እሱ የተለየ የቡና ፍቅር ባይኖረውም 
ወጣቷን ያየበት ቡና መሸጫ ደንበኛ መሆን ግን ግዴታው 
ሆኖ ነበር።

እርሷም ምንም እንኳን ስራ ቢበዛባትም በምሳ ሰአት 
አንድ ሲኒ ቡና ሳትጠጣ አትቀርም ነበር። ልማደኛው 
አፍቃሪዋም ከቡና ሱስ እኩል እሷን ማየት የሚናፍቀው 
እግሩ እያመላለሰው ለወራት ያለማቋረጥ ተያይተዋል።

በአይን መለማመዳቸው የአንገት ሰላምታ መሰጣጠትን 
አስጀምሮ በድንገት ወደ ፍቅር ግንኙነት ተሸጋግረዋል። 
ለወራትም ደጅ ደጁን ሲገናኙ ቆይተው ሁለቱም የመኖሪያ 
ቤት ተከራይተው ስለሚኖሩ በአንድ መጠቃለላቸው ወጪ 
እንደሚቀንስላቸው ተስማምተው በአዲስ አበባ አራዳ 
ክፍለ ከተማ ወረዳ 04 ሳሬም ሆቴል ጀርባ አካባቢ ባለ 
ሁለት ክፍል መኖሪያ ቤት ተከራይተው አብረው ይኖሩ 
ጀመር።

የኑሯቸው መጀመሪያ አካባቢ በሞቀ ፍቅር የተሞላ 
ነበር። ስራ በዝቶባት ስታመሽም ስራ ቦታዋ አካባቢ ቆሞ 
ጠብቆ ወደ ቤት ይዟት እየገባ፤ በፍፁም መተባበርና 
መተጋገዝ ይኖሩ ነበር። ቀናት ቀናትን እየወለዱ ሲሄድ 
ወጣት ዳግማዊ ከጎኔ አትራቂ በማለት ስራ መሄዷን ትታ 
ቤት እንደትቀመጥ ያስገድዳት ጀመር።

ስራውን ባትተይው እንኳን ማምሸቱ ይቅር በማለት 
ዘወትር የሚጨቀጭቃት ፍቅረኛዋ ጭቅጭቅ ሰብለንም 
እየሰላቻት መጥቷል። ለኑሮዋ ደፋ ቀና የምትለው ይህች 

ቢቆይም በደረሰባት ጉዳት የተነሳ በተፈጠረ ኢንፈክሽን 
የሰብለ ሕይወት ሊያልፍ ችሏል።
የፖሊስ ምርመራ

ፖሊስ በቦታው እንደደረሰ በሕግ ጥላ ሰር ያቆየው 
ተከሳሽ የወንጀል ድርጊት አፈጻጸሙን በተመለከተም 
ሲያብራራ ተከሳሽ በዕለቱ በፍቅር ግንኙነት አብራው 
የምትኖረውን ሟች ሰብለ ንጉሴን በመካከላቸው በተፈጠረ 
አለመግባባት በእጁ ይዞት በነበረው የቤት ቁልፍ ደጋግሞ 
ግንባሯ ላይ እንዲሁም ፊትዋንም በጥፊ በመምታቱ ጉዳት 
ሊያደርስባት ችሏል። 

ከዚህም በተጨማሪም በቢላ የግራ እግሯ የታችኛው 
ክፍል ወይም መርገጫዋን እና የቀኝ እጅዋን ትንሽዋ 
ጣቷ ላይ በመውጋት ጥልቀት የሌለው የቆዳ መቆረጥ 
እንዲደርስባት ካደረገ በኋላ ሳኒታይዘር ሰውነትዋ ላይ 
በማርከፍከፍ ክብሪት ለኩሶ ፊትዋ፣ አንገትዋ፣ የደረት 
ሶስተኛ ክፍሏ፣ ሆዷ፣ እጆቿ እና እግሮቿ በእሳት 
እንዲቃጠል ማድረጉንም የወንጀል አፈጻጸም ድርጊቱ 
ያስረዳል። 

በደረሰባት አደጋ ምክንያትም የተቃጠለው ሰውነትዋ 
ኢንፌክሽን ፈጥሮ ወደ ሳምባዋ እና አእምሮዋ ተዛምቶ 
የደም ዝውውሯና የእስትንፋስ ሥርዓቷ ተቋርጦ 
ሕይወትዋ ሊያልፍ ችሏል።

    ይህንን የወንጀል አፈፃፀም በሰውና በሰነድ 
ማስረጃ ያጠናቀረው ፖሊስ ወደአቃቤ ሕግ ልኮ ክስ 
እንዲመሰረትበት አድርጓል።
የፍርድ ቤት ክርክር

   በፍትህ ሚኒስቴር የጠቅላይ ዐቃቤ ሕግ ዘርፍ 
በሴቶችና ህጻናት ላይ የሚፈጸሙ ወንጀል ጉዳዮች 
ዳይሬክቶሬት ዐቃቤ ሕግ ዳግማዊ አራጋው በተባለው 
ግለሰብ ላይ በፈጸመው ከባድ የግድያ ወንጀል በፌዴራል 
ከፍተኛ ፍርድ ቤት ልደታ ምድብ 1ኛ የሰው ግድያና ከባድ 
ውንብድና ወንጀል ችሎት ክስ መስርቶ የክርክር ሂደቱን 
ሲያካሂድ ቆይቷል።

 ተከሳሽ ታህሳስ 30 ቀን 2014 ከሌሊቱ በግምት 
ከ9፡00 እስከ 10፡00 ሰዓት ባለው ጊዜ ውስጥ፤ በአዲስ 
አበባ ከተማ አራዳ ክፍለ ከተማ ወረዳ 04 ሳሬም 
ሆቴል ጀርባ ባለው መኖሪያ ቤት ውስጥ ነው የወንጀል 
ድርጊቱን የፈጸመው ሲል ዐቃቤ ሕግ በክስ ዝርዝሩ ላይ 

ውሳኔ
 
በክሱም መሰረት ተከሳሽ ተከላከል 

በተባለበት የወንጀል ድንጋጌ ስር ክሱን 
ማስተባበል ባለመቻሉ ጥፋተኛ ነህ በማለት 
የፍርድ ውሳኔውን አስተላልፏል።

በዕለቱ የተሰየመው የፌዴራሉ ከፍተኛ 
ፍርድ ቤት ልደታ ምድብ 1ኛ የሰው ግድያና 
ከባድ ውንብድና የወንጀል ችሎትም በከሳሽ 
ዐቃቤ ሕግ የቀረቡ ማስረጃዎችን እና 
በተከሳሽ የቀረቡ የመከላከያ ማስረጃዎች 
መዝኖ ተከሳሹ ጥፋተኛ መሆኑን የዐቃቤ 
ሕግ ማስረጃ በበቂ ያስረዳ በመሆኑ ተከሳሽ 
በሞት እንዲቀጣ ሲል የቅጣት ውሳኔውን 
ማስተላለፉን ከፍትሕ ሚኒስቴር ድረ ገፅ 
ያገኘነው መረጃ ያመላክታል፡፡

 

ወጣት ከልቧ ያነገሰችው ፍቅረኛዋ ጊዜ ከለከልችኝ በሚል 
ምክንያት መውጫ መግቢያ ማሳጣቱ ግራ አጋብቷታል።

በተረጋጋ መንፈስ ስትናገረው ጥፋቱን አምኖ ይቅርታ 
ቢጠይቃትም ሁለት ሶሰት ቀን ቆይቶ ደግሞ ዳግም ወደ 
ጭቅጭቁ ይመለሳል። የእለት ከእለት ድግግሞሽን አንዴ 
በፍቅር ሌላ ጊዜ ደግሞ በቁጣ ልታስቆመው ብትፈልግም 
አለመቻሏ እያበሳጫት ነው። ለውጥ አለመኖሩ 
ቢያናድዳትም ከልቧ ስለምትወደው በትእግስት ማለፍን 
ምርጫዋ አድርጋለች።

እሷ መፍትሄ ያላችውን ብትሞክርም ዳግማዊ 
ግን እሷን የማጣት ፍርሃቱ ሰቅዞ ይዞት የታህሳስ ወር 
የመጨረሻዋን ቀን እንድታልፍ አልፈቀደላትም ነበር….
ክፉዋ ሌሊት

ታህሳስ 30 ቀን 2014 ዓ.ም በግምት ከሌሊቱ ከ9፡
00 እስከ 10፡00 ሰዓት ባለው ጊዜ ውስጥ ነው። በድካም 
የዛለችው ወጣት ሀገር ሰላም ብላ እንቅልፏን ትለጥጣለች። 
የእሷ እንዲህ ራስን ጥሎ መተኛት የሱ እንቅልፍ ማጣት 
ብስጭቱን ከፍ እያደረገው ሲሄድ ከጉኖ በሰላማዊ 
እንቅልፍ ውስጥ የነበረችውን ሰብለን ይቀሰቅሳታል። 
ከእንቅልፏ ነቅታ በእርጋታ ልታዳምጠው ብትሞክርም 
እሱ በትእግስት ማጣትና በጩኸት ምንም መግባባት 
እንዳይኖር ያደርግ ጀመር። 

ያኔ ድካሙ የማያልቀው ጭቅጭቅ ያሰለቻት ወጣት 
ሰብለ ብድግ ብላ ወደደጅ ለመውጣት ስትሞክር በጥፊ 
ይመታና ይጥላታል።  በአዲስ አበባ ከተማ አራዳ ክፍለ 
ከተማ ወረዳ 04 ሳሬም ሆቴል ጀርባ ባለው መኖሪያ ቤት 
ውስጥ ፤ በፍቅር የሳለፏቸውን ዓመታት አስረስቶ እንዲህ 
በጭካኔ እንዲመታት የደረገው ነገር ግራ ቢያጋባትም 
እንዲረጋጋ እየተማፀነች ለማምለጥ ወደ በሩ ተጠጋች።

ይህ ድርጊቷ ይበልጡኑ ያናደደው አፍቃሪ ያለምንም 
ርህራሄ የተለያዩ ጉዳቶችን ያደርስባት ጀመረ። በዚህ 
መካከል ጥቃቱን መቋቋም ያቃታት ወጣት የድረሱልኝ 
ጩኸት ማሰማት ጀመረች። ጩኸቷን የሰሙት ጎረቤቶችም 
የተቆለፈውን በር ገንጥለው ሲገቡ ሰብለን በአሰቃቂ ሁኔታ 
ከባድ ጉዳት ደርሶባት ይመለከታሉ።

ይህን ያዩት ጎረቤቶች ፖሊስ በመጥራት ጥቃት 
አድራሹን ለሕግ በማቅረብ፤ ሰብለን ወደ ህክምና ቦታ 
ያደርሳሉ። ተጎጂዋም የህክምና እርዳታ ሲደረግላት 

ሳኒታይዘርን ለግድያ

አስቀምጧል።
 አቃቤ ሕግ በመሰረተው ክስ መሰረት ተከሳሽ ክሱ 

ተነቦለት ‹‹የወንጀል ድርጊቱን አልፈጸምኩም›› በማለት 
ክዶ የተከራከረ በመሆኑ፤ ዐቃቤ ሕግ የወንጀሉን መፈጸም 
ያስረዱልኛል ያላቸውን ሰው ምስክሮች አቅርቦ ለፍርድ 
ቤቱ ያሰማ ሲሆን፤ በተመሳሳይም የሰነድ ማስረጃዎችን 
ከክስ መዝገቡ ጋር አያይዞ አቅርቧል።

የዐቃቤ ሕግ ማስረጃ ከተሰማ በኋላ ተከሳሽ 
እንዲከላከል ብይን ተሰጥቶ 5 የሰው ምስክር ያሰማ ሲሆን፤ 
ከዚህ በተጨማሪም ተከሳሽ ሟች ወንጀሉ ከመፈጸሙ 
በፊት እራሴን አጠፋለሁ የሚል የጹሁፍ መልዕክት 
ልካልኛለች በማለቱ፤ የሰነድ ማስረጃው ከኢንፎርሜሽንና 
መረጃ ደህንነት አስተዳደር እንዲቀርብለት ጠይቋል።

    የሰነድ ማስረጃውን ውጤት ለመጠባበቅ ፍርድ 
ቤቱ ለታህሳስ 13 ቀን 2015 ቀጠሮ በሰጠው መሰረት፤ 
የኢንፎርሜሽንና መረጃ ደህንነት አስተዳደር በበኩሉ 
ጉዳዩን በተመለከተ ምንም አይነት የመልዕክት ልውውጥ 
አለመገኘቱን ለፍርድ ቤቱ በላከው ማስረጃ ላይ 
አመላክቷል።



 በጋዜጣው ሪፖርተር

 አዲስ አበባ፡-  በአረብ- እስራኤል ግጭት ምክንያት 
ግንኙነታቸው ሻክሮ የቆየው እስራኤል እና ሱዳን የሰላም 
ስምምነት ሊፈራረሙ መሆኑ የእስራኤል የውጭ ጉዳይ 
ሚኒስቴር አስታወቀ፡፡

አገራቱ የሰላም ስምምነቱን ለመፈራረም የተስማሙት 
የእስራኤል የውጭ ጉዳይ ሚኒስትር ኤሊ ኮኸን ካርቱምን 
መጎብኘታቸውንና በቆይታቸው ከሌተናንት-ጀነራል ቡርሃን 
መምከራቸውን ተከትሎ ነው ተብሏል፡፡

ሁለቱ አገራት ፊርማቸውን የሚያኖሩበት የመጨረሻ 
ነው የተባለለት ሰነድ መዘጋጀቱም ነው የተገለጸው፡፡

ለበርካታ ዘመናት ለእስራእል እውቅና ሳትሰጥ የቆየችው 
ሱዳን እንደፈረንጆቹ 2020 አሜሪካ የተጫወተችውን 
የአደራዳሪነት ሚና ተከትሎ እውቅና ለመስጠት ቃል 
መግባቷ አይዘነጋም፡፡ ምንም እንኳን ስምምነቱ እስካሁን 
ሳይተገበር ቢቆይም፡፡

በአሜሪካ እውቅና በተካሄደው የውጭ ጉዳይ 
ሚኒስትሩ የካርቱም ጉብኝቱ ስምምነቱ ተፈርሞ ወደ 
ተግባር ወደ ሚለወጥበት ምዕራፍ የሚያሸጋግር መሆኑ 
እየተነገረ ነው፡፡

ማረፊያ/ ትዝብት  
መዝናኛ
አዲስ ዘመን  ቅዳሜ ጥር 27 ቀን 2015 ዓ.ም ገጽ 11

ዓለም አቀፍ 

ቦጋለ አበበ

ወዳጄ ዘንድሮ እንደ ዘይት ተፈልጎ የሚታጣ ነገር 
አለ ይሆን። አሁን በባለፈው ሰሞን በመስሪያ ቤት 
ዘይት መጥቷል ውሰዱ ሲባል የነበረው ግርግርና ሽኩቻ 
የዚህ የምግብ ንጥረ ነገር ከኢትዮጵያ ምድር ለመጥፋት 
እየተመናመነ መሆኑን እንድረዳ ነው ያደረገኝ። ድሮ ድሮ 
ዘይትና ሽንኩርት ሳይሆን ብርቅዬ እንስሳዎቹ እነ “ዋሊያና” 
መሰል የዱር እንስሳት እንዳይጠፉ ነበር ስጋታችን። አሁን 
ጭራሽ የምግብ ሸቀጥ ብርቅዬ እየሆነ መምጣቱ ትንሽ 
ግርምትን እየጫረብን ነው። መቼም እናንተ ይሄን ስል 
“አንተ ግርምት ነው የጫረብህ እኛ ላይ ደግሞ ስጋት ነው 
የለቀቀብን እንደምትሉ አልጠራጠርም። ለነገሩ ልክ ናችሁ 
እኔ ያው ብዬው ብዬው ተስፋ ቆርጬ እንጂ ይሄው ነግቶ 
ሲመሽ እንደናንተው ስጋት እየጫረብኝ ነው።

መቼም ብርቅዬውን ዘይት እንደ ምሳሌ በመግቢያዬ 
ላይ አነሳሁት እንጂ ብርቅዬ ያልሆነ ሸቀጣ ሸቀጥ የምግብ 
ፍጆታም ያለ አይመስለኝም። አሁን በባለፈው ሰሞን 
በዓል እነ ዶሮና ፍየል ለመሸጥ ሳይሆን እንደ አንበሳ ግቢ 
የዱር እንስሶች ለመጎብኘት አውደ ርእይ አስፋልት ላይ 
የወጡ ነበር የሚመስሉት። 

ይሄን ስል አንድ ነገር ትዝ አለኝ፣ አንድ ጓደኛዬ 
አይደርስ መስሎት ባለፈው ዓመት የግንቦት ልደታ ግዜ 
ለሚስቱ “ጉደኛ ሙክት ፍየል ነው የምገዛልሽ” ብሎ 
ምራቋን አስውጦ ቃል ይገባላታል። ሚስት ሆዬ ደግሞ 
አንዴ እንደ ካርቦን ቃል የገባላትን ጉዳይ ኮፒ አድርጋ ይዛ 
ቀን ቆጥራ የዘንድሮ ግንቦት ልደታ ሲደርስ “ነፍስ ውጪ 
ነብስ ግቢ” ፍየሏን ካላመጣህ ብላ ስንጉን ይዛ አላፈናፍን 
ትለዋለች።

 ባል የሚይዘው የሚጨብጠው ጠፍቶት “አነስ 
ቢልም ሙክት ነው ብዬ እሸመጥጣለሁ ብሎ” ጠቦት 

ፍየል ለመግዛት ከገበያ ይወጣል። ታዲያ በዚያ ውጥረት 
በበዛበት ገበያ መሃል እየተንጎማለለ የፍየሎቹን ማጅራትና 
ወገብ እየዳበሰ ዋጋ መጠያየቅ ይጀምራል። በዚህ ጊዜ 
ነጋዴዎቹ ዋጋውን ሲያረዱት (ሲነግሩት የሚለው ቃል 
እራሱ አሁን ብርቅዬ ሆኗል) እንደ መብረቅ ጭንቅላቱን 
ወቅሮት ወደ እኔ ዘንድ ይመጣል። እኔም ሃሳቡና ጭንቀቱ 
ገብቶኝ “ለመሆኑ ስንት ብለውህ ነው እንዲ አዝነህ 
የመጣኸው” ብዬ ብጠይቀው ድምፁን ስልል አድርግ 
“አስራ ሁለት ተኩል” አለኝ። እኔም ደንገጥ ብዬ ማወራው 
ሲጠፋኝ “እና ትተኸው መጣህ” አልኩት “ አይ አስራ 
ሁለት ተኩል ሲሉኝ ሰአት የነገሩኝ መስሎኝ ስድስት 
ተኩል ላይ እመጣለሁ ብዬ ተመለስኩ” በማለት በፌዝ 
መልክ ገላመጠኝ።

 ይሄ ጓደኛዬ ታዲያ ግንቦት ልደታን ለሚስቱ ቃል 
የገባውን ሙክት ፍየል ሳይሆን እራሱን በጭንቀት 
እየፎከተ እኔን በሽምግልና መልክ ይዞ ገብቶ ነው 
ንፍሮውን እንደነገሩ ቀማምሶ በዓሉን ያሳለፈው።

 እንዲያው ነገሩን በምሳሌና በፌዝ እናውራው ብለን 
እንጂ የኑሮ ውድነቱን ሰማይ የሰቀሉ ብዙ አሳዛኝ ጉዳዮች 
እያስተናገድን መሆኑን አገር ያወቀው ነው። ታዲያ ሁሌም 
ገበያ ውስጥ የምንሰማውና በመገናኛ ብዙሃን የምንሰማው 
መረጃ ለየቅል ነው። በገበያ አንድ ኪሎ ሽንኩርት በፍየል 
ሙክት ዋጋ  እየገዛን በራዲዮንና የቴቪዥን የምንሰማው 
“መንግሥት የኑሮ ውድነቱን ለማረጋጋት ይሄን ያህል 
ኩንታል ሽንኩርት፤ ያን ያህል ጥራ ጥሬ አስገባ” የሚል 
ዜና ነው።

 መንግሥት ‹‹ምርት አለ፣ ገበያው እንዳይረጋጋ 
የሚያደርጉት ደላሎች ናቸው፣ ገበያውን ለማረጋጋት 
በየሸማች ማህበሩ ምርቶች በየጊዜው አስገባለሁ፣ 
የገበያ ሰንሰለቱ አጭር እንዲሆን እየሰራሁ ነው›› እያለ 
በተደጋጋሚ ቢነግረንም ጠብ የሚል መፍትሄ ሳይሆን 

ይቀራል፡፡ ዛሬ መንግሥት ገበያውን ለማረጋጋት እርምጃ 
የወሰደበት ሸቀጥ ነገ አይነቱን ቀይሮና ዋጋውን አግዝፎ 
ከች ይላል፡፡ ለዚህ ማሳያው ከሆነ ጊዜ ወዲህ በዘይት 
ላይ ከፍተኛ እጥረት ነበር፣ የዘይት አቅርቦቱ ላይ መሻሻል 
ሲታይ ስኳር ቀጠለ፡፡  

 እስቲ ደግሞ ከሆዳችን ጉዳይ እንውጣና ወደ 
ኮንስትራክሽኑ ዘርፍ እንግባ።  መቼም ባሳለፍነው ወራት 
የሲሚንቶ ጉዳይ ምን ያህል መነጋገሪያ እንደሆነ አሁንም 
ለቤት ሰሪው “ብርቅዬ ዋሊያ” እንደሆነበት የሚዘነጋ 
አይደለም። ታዲያ አሁንም ይሄን የሲሚንቶ ውድነት 
በአጠቃላይ የኑሮ ውድነት እየረበሹና ዋጋ እያናሩ ያሉት 
ደላሎች መሆናቸውን መንግሥትም ደጋግሞ ነግሮናል። 
ይሄን ችግር ለመቅረፍ ደግሞ በራሱ የሽያጭ ማእከል 
ሲሚንቶ ስም እየመዘገበ ከማከፋፈል ዋጋ እስከ መተመን 
መድረሱን ሰምተናል፡፡ ታዲያ ምን ዋጋ አለው ገበያ 
የሚያረጋጉት እራሱ ለደላሎቹ እንደሚሸጡት ሳይውል 
ሳያድር መታወቅ እየጀመረ ነው። ጭራሽ ሲሚንቶ እንደ 
ባቢሌ ብርቅዬ ዝሆኖች እየተመናመነ እየጠፋ መጣ። 
ገንዘቡ ያላቸውም ደላሎችን እያደኑ በውድ ዋጋ አሁንም 
ድረስ ይገዙ ጀምረዋል። ታዲያ መፍትሄው ምን ይሆን?

 መፍትሄው መቼም በምስኪን ሸማች እናቶችና 
አባቶች እጅ አይደለም። አቅሙም ሥልጣኑም 
መንግሥት እጅ ነው። ባይሆን ሕብረተሰቡ መተባበር 
ይችላል። ስለዚህ ሆን ብለው ዋጋውን የሚያንሩ 
በመንግሥት ጉያ ውስጥ የተሸሸጉ ደላሎችን መንግሥት 
“አንድ” ይበልልን። የገበያ ሰንሰለቱ ይጠር። ገበሬው 
ከተጠቃሚው ጋር ይገናኝ። እርሱም ይጠቀም እኛም 
ባለችን ጥሪት በልተን ነፍሳችንን እናቆይ። እነ በርበሬ፣ 
ዘይት፣ ሽንኩርት ከብርቅዬነት ጎራ ወጥተው በቀላሉ 
ገበያ ውስጥ የሚደፈሩ ሸቀጦች እንዲሆኑ መንግሥት 
ሆይ አሁንም በድጋሚ ደላሎቹን አንድ በልልን። ሰላም!

በጋዜጣው ሪፖርተር

አዲስ አበባ፡- ትውልደ ሶማሊያዊቷ ከአሜሪካ  ምክር 
ቤት ቁልፍ ከኮሚቴ አባልነት መባረራቸውን ቢቢሲ 
ዘግቧል።

የሜኔሶታ ግዛት ተመራጭ የተከበሩ የምክር ቤት አባል 
ኢልሃን ኦማር ወሳኝ ከሚባል ከውጭ ጉዳይ ቋሚ ኮሚቴ 
አባልነት  የተባረሩት ከዓመታት በፊት በእስራኤል  ላይ 
በሰነዘሩት ጠንካራ ትችት መሆኑም ታውቋል። ክብርት 
ኢልሃን ኦማር ላይ የተወሰደው እርምጃ በሪፐብሊካኖች 

ጫና እንደሆነም ተነግሯል። 
በአማካይ ዘመን የአሜሪካ ምርጫ በድጋሚ ያሸነፉት 

ኢልሃን ኦማር የሕግ መምሪያ ምክር ቤት አባል ናቸው።
ሪፐብሊካኖች ኢልሃን ከውጭ ጉዳይ ቋሚ ኮሚቴ 

መባረራቸው ‘ጸረ አይሁድ’ ለሆኑት ሁሉ ትምህርት 
የሚሰጥ ነው ብለዋል።

ዴሞክራቶች በሰጡት ምላሽ ይህ እርምጃ ከሁለት 
ዓመት በፊት ዴሞክራቶች በምክር ቤቱ አብላጫ 
መቀመጫ በነበራቸው ሰዓት ሁለት የሪፐብሊካን 
እንደራሴዎች በተመሳሳይ ከቋሚ ኮሜቴ አባልነት 

መባረራቸውን ለመበቀል የተወሰደ ነው።
ኢልሃን ኦማር በበኩላቸው እርምጃው አንድም 

ሙስሊም ሴት በመሆኔ፣ እንዲሁም ወደ አሜሪካ 
ምድር በስደተኝነት በመምጣቴ የተቃጣብኝ ጥቃት ነው 
ብለዋል።

በአማካይ ዘመን ምርጫ ሪፐብሊካኖች ከምክር ቤቱ 
መቀመጫ አብላጫውን መያዝ ችለዋል። በአሁኑ 
ጊዜ የሪፐብሊካን እንደራሴዎች በታችኛው ምክር 
ቤት 222 መቀመጫን ይዘዋል። የዴሞክራቶች 
ቁጥር 212 ነው።

ሊበጠስ ያልቻለው የደላሎች ሕገ ወጥ ሰንሰለት

ኢልሃን ኦማር ከአሜሪካ ምክር ቤት የኮሚቴ አባልነት ተባረሩ

የእስራኤል የውጭ ጉዳይ ሚኒስትር ኤሊ ኮኸን “የሱዳን 
ወታዳራዊ ኃይል የሽግግር ሂደት አካል ሆኖ ለሚቋቋመው 
የሲቪል መንግሥት ሥልጣን ካስረከበ በኋላ የፊርማ ሥነ 
ሥርዓቱ ይፈጸማል ተብሎ ይጠበቃል” ብለዋል፡፡

በሁለቱ አገራት መካከል የሚደረሰው የሰላም ስምምነት 
ለቀጠናው ሰላም እና መረጋጋት ትልቅ ፋይዳ እንዳለውም 
ተናግረዋል ሚኒስትሩ፡፡

የፊርማው ሥነ-ሥርዓት የሚከናወነው  ለስምምነቱ 
ከፍተኛውን ሚና በተወጣችው ዋሽንግተን ዲሲ ውስጥ 
እንደሚሆንም ነው ሮይተርስ የዘገበው፡፡

እስራኤል ይህን ትበል እንጂ የሰላም ስምምነቱን 
በተመለከተ በካርቱም በኩል እስካሁን የተባለ ነገር የለም፡
፡ የተባበሩት አረብ ኢሚሬትስ፣ ባህሬን እና ሞሮኮ ባለፉት 
ጥቂት ዓመታት ከእስራኤል ጋር ያላቸውን ግንኙነት ያሻሻሉ 
አገራት ናቸው፡፡

ግብጽ እንደፈረንጆቹ በ1979 እንዲሁም ጆርዳን 
በ1994 ላይ ደግሞ ጆርዳን ለእስራኤል እውቅና የሰጡ 
አገራት መሆናቸውም ይታወቃል፡፡

ይህ በእንዲህ እንዳለ የአረቡ ዓለም ሀገራት ከእስራኤል 
ጋር ወዳጅነት ለመፍጠር ወይም የአብርሃም ስምምነት 
ተብሎ የሚታወቀውን ሰነድ ለመፈረም እየወሰዱት ያለውን 

እስራኤል እና ሱዳን “የሰላም ስምምነት” ሊፈራረሙ ነው

ሁኔታ ያስቀምጡ ነበር፡፡

ሳኡዲ አረቢያ፣ ኢራን፣ ኢራቅ እና ሶሪያ አሁንም ድረስ 

ለእስራኤል እውቅና ለመስጠት ፈቃደኛ ያልሆኑ አገራት 

ናቸው፡፡

እርምጃ ፍልስጤማውያንን ሊያስቆጣ ይችላል እየተባለ 

ነው፡፡ ምክንያቱም የአረብ አገራት ከዚህ ቀደም ለእስራኤል 

እውቅና የምንሰጥ ከሆነ “መጀመሪያ አገሪቱ ከፍልስጤም 

ጋር ያላትን አለመግባባት መፍታት አለባት” የሚል ቅድመ 

ዛሬ መንግሥት ገበያውን 
ለማረጋጋት እርምጃ 
የወሰደበት ሸቀጥ ነገ 

አይነቱን ቀይሮና ዋጋውን አግዝፎ 
ከች ይላል፡፡ ለዚህ ማሳያው ከሆነ 
ጊዜ ወዲህ በዘይት ላይ ከፍተኛ 
እጥረት ነበር፣ የዘይት አቅርቦቱ ላይ 
መሻሻል ሲታይ ስኳር ቀጠለ፡፡  

ኢልሃን ኦማር

መጋቢ አዕምሮ
ማህበራዊ

ይቤ ከደጃች.ውቤ

ሸማችነት ሰዎች በዘመናቸው የሚከተሉት፣ 
የሚከተላቸው የሕይወት ክስተት ነው። አንዳንዴም 
እንደ ጥላ በሉት። ስንሸሸው ሲከተለን፤ ስንከተለው 
ሲሸሸን ዓይነት ነገር ፤ በሕይወታችን የማይነጠለን 
ማለት እንችላለን።  ሰው በዘመኑ፤ ምግብ፣ ልብስ፣ 
መጠለያ ይሻል። ይህንን የመጀመሪያ ደረጃ ተማሪ ሳለን 
አውቀናል። ግን ብላቴና ሳለን ቢያንስ ምግብና ልብስ፤ 
ሲርበንም ሲበርደንም እንደሚያስፈልገን ሳንማርም 
በደመነፍስ ተረድተናል። ሰው በደህናው  ጊዜ  ሸማች፤ 
በችግር ጊዜ ደግሞ ዘማች የሚሆንበት ጊዜ አለ። ጦርነት 
ሲኖር ሰው  ሸመታውን አቁሞ ለአገሩ ይዘምታል። 
ሕይወቱንም እስከ መስጠት የደረሰ መስዋዕትነትን 
ይከፍላል። 

 በተመሳሳይም  በችግርም ሳይሆን  ደግሞ፤ ዘማችም 
ሸማች የሚሆንበት ጊዜው ብዙ ነው። በሌላ አነጋገር 
ዘማቾች ሁሉ ሸማቾች ናቸው። ሸማቾች ግን አልፎ 
አልፎ ዘማቾች ይሆናሉ። ወረራ ሲመጣ ደግሞ ሸማቾች 
ዘማቾች ሊሆኑ ይገደዳሉ። ወደው ፈቅደው ዘማች 
የሚሆኑ እንዳሉ ሁሉ በተፃራሪው ተገደውም ዘማች 
የሚሆኑ አሉ። ሸማች በተርታ ዘማች በገበታ ስንልም 
ሸማች ሰው በሕይወት መሥመር ውስጥ የሚያገኘው 
ሲሆን፤ ዘማች በገበታ ስንልም ደግሞ ሰው አልፎ አልፎ 
የሚያጋጥመው አልያም የሚመርጠው ማለታችን መሆኑ  
ይሰመርበት።

ሕይወታችን በሙሉ በሸመታና በዘመቻ የተሞላ 
ነው። ኑሮ ተወደደ፤ የሸቀጥ ዋጋ ናረ፤ የብር ዋጋ ወደቀ 
የሚሉና መሰል ስሞታዎች ሰርክ የሚነሱት ሸማቾች 
ስለሆንን ነው። ዘመቻም የሕይወታችን አንዱ አካል 
ነው። የትምህርት ዘመቻ፤ የእናት አገር ጥሪ ዘመቻ፤ 
የጽዳት ዘመቻ፤ ወዘተ ሁልጊዜም ሲዘምቱብን የኖሩ 
ናቸው። ሕይወት እስካለ ድረስም ዘመቻ ይቀጥላል።

ሸማች የሚለውን ቃል የአማርኛ መዝገበ ቃላት 
ሲፈታው እህልን ለንግድ ሳይሆን ለምግብነት፤ የሚገዛ 
በላተኛ  ይለዋል። በላተኛ ደግሞ አባወራ እማወራ ብቻ 
ሳይሆን ከቤተሰቦቻቸው ተነጥለው  የሚኖሩ ላጤዎች፣ 
ኮረዳዎች፣ ባልቴቶች ጭምር ናቸው። እህል የማይሸምት 
ጎረምሳም ቢኖርም ፤ ከምግብ ቤት ምግብ  በሳህን ነገር 
አልያም የታሸገ ገዝቶ ይበላል። የበሰለውን ምግብ ገዝቶ 
ሸመተ በላ ማለት ነው። ለመሸመት ደግሞ ከነጋዴ ጋር 
ግንኙነት ይኖራል። ነጋዴ በተራው ሸማች ሆኖ ቀለብ 
የሚገዛበትም ጊዜ አለ።

ሸመተ የሚለውን የአለቃ ኪዳነ ወልድ ክፍሌ 
የአማርኛ መዝገበ ቃላት ሲፈታው ገዛ ገበየ (ብዙውን 
ጊዜ እህልን) እንዲሁም ያዘ ፣ አተረፈ ፤ ጥንቃቄ 
ባለማድረጉ በሽታ ሸመተ ይለዋል። እናም ቃሉ 
አዎንታዊም አሉታዊም ፍቺ አለው። በመሥራት ፤ 
በመሸመት ራስንና ቤተሰብን የወር በሉት የዓመት 
አስቤዛ እየገዙ ለማኖር የሚደረግ ጥረት አለ። ተማረ 
ሲባልም ዕውቀት ጨበጠ ፣ያዘ ወይም ሸመተ ይሆናል። 
ይህም አዎንታዊ ነው።  በአሉታዊ ስንፈታው በሽታ 
ሸመተ የሚለው ቃል ይገልፀዋል። ሰው በዘመኑ በውጣ 
ውረድ ሕይወቱን ለማኖር  ሲጥር መቼም ገበያ ሄዶ 
በገንዘብ በሽታን አይሸምትም። ሳያውቀው ሳያስበው 
በሽታ ከያዛቸው ሰዎች ጋር ፤ በጨዋታ፣ በሰላምታ በሉት 
በመኝታ ተገናኝቶ፤ ሊይዘው ይችላል።  በዚህም በሽታ 
ሸመተ ይባላል። ድንገት በሽታ ያዘው እንጂ መቼም አስቦ 
አልሞ ከገበያ በሽታ ሸመተ አይባልም።

ሰዎች በአካል በብርና በምግባር እየጠነከሩ ሲሄዱ  
ሸማች ሊሆኑ ይገደዳሉ።  ሸማች የሚለውን ቃል 
ከአባወራ እና እማወራዎች ጋር ብቻ የማያያዝ ልምድ 
አለ። ነገር ግን ከእናትና አባታቸው ርቀው የሚኖሩ 
የራሳቸው ገቢ ያላቸው ላጤዎች ባልቴቶች (ባል ፈቶች፣ 
ያረጡ ሴቶች) ሸማቾች ናቸው። ወዛደሩ ፣ወታደሩ፣ 
መምህሩ፣ አርሶ አደሩ፣ አርብቶ አደሩ፣ ባልቴቱ፣ 
መበለቱ  ሸማች ነው። አርሶ አደሩ ደግሞ እያመረተ ምን 
ይሸምታል? የሚሉ ይኖራሉ፤ መቼም ከዘራውም ሆነ 
ከጎተራው አተር ፣ባቄላ ሸጦ ምስር፣ በቆሎ ሸምቶ የሚገባ 
ገበሬ አይጠፋም። ሰው ራቅ ያለ ቦታ ለትምህርት ስት/ሲ/

ሄድ በተለምዶ  እ/ሱ/ሷ  ኮ ዕውቀት ለመሸመት ሄደ/ች 
ዓይነት ንግግሮች እንሰማለን። መጽሐፍትን በተለያየ 
ጊዜ የሚሸምትም ዕውቀትን የሚሸምት ነው ብንል 
የሚቃወመን አይኖርም። 

ከመንግሥት ጀምሮ በየተዋረዱ ያሉ ኃላፊዎች  
ከአለቃ እስከ ምንዝር ሁሉ ሸማቾች ናቸው። 
ለራሳቸው፣ ለቤተሰባቸው የወር አስቤዛ መግዛታቸው፣ 
ማስገዛታቸው የማይቀር ነው። የወር አስቤዛ ካልበዛ 
ያላቸው በአንዴ በጅምላ የመንፈቅም ሆነ የዓመት 
አስቤዛ ይገዛሉ፤ የሌላቸው ደግሞ በችርቻሮ የየዕለቱን 
ሳምንቱን ይሸምታሉ።

መንግሥትም ሸማች ሆኖ ዜጋውን ይቀልባል፣ 
ይመግባል። ሰላሙንና ፀጥታውን ይጠብቃል። ልማቱን 
ያሳልጣል።  ቢያንስ በቀጥታ እህል ባይሸምትም 
በተዘዋዋሪ ለቀጠራቸው ለፀጥታ ተቋማት ፣ ለጤና 
ማዕከላት ሠራተኞች፣ ለመሠረተ ልማት ድርጅት ለሲቪል 
ሰርቫንት ሁሉ ደመወዝ ሲከፍል ሸማች ሆነ ማለት ነው። 
ሰላምና ፀጥታ በማስከበር፤ ዜጎችን በማስገበር፤ ሰዎች 
ዘርተው እንዲቅሙ፣ ወልደው እንዲስሙ ያደርጋል። 
ፀጥታን ሲያስከብርም  በዘማች ወታደሩ፣ ጦሩና ፖሊሱ  
ለዜጎቹ ሰላምን ሸማች ሆነ ማለት ነው። ይህንን ስናስበው 
መንግሥት በአንድ ጊዜ ለዜጎቹ ዘማችም ሸማችም 
የሚሆንበት መንገድ ሰፊ እንደሆነ ማስተዋል ይቻላል። 

መከላከያው እና ፖሊስ የሕዝብና የአገርን ሰላምና 
ደህንነት የሚጠብቁት፣ የሚዋደቁት  (ዘማች የሚሆኑት) 
መንግሥት ስለሚቀልባቸው (ስለሚሸምትላቸው) 
ነው። ደመወዛቸውንም ሲከፍላቸውም በተዘዋዋሪ 
እየሸመተላቸው ነው። በአዲስ አበባ ያለውን የትምህርት 
ምገባ ስናይም መንግሥት እየሸመተ ለተማሪዎች 
የሚመግበው ነው። ተማሪውም ሲማር ዕውቀት ሸማች 
ይሆናል ፤መምህሩም ራቅ ብሎ ወገኖቹን ለማስተማር 
ሲጓዝ ዘማች ይሆናል። መቼም መምህሩ ዕውቀት 
ሳይሸምት ዘማች ሊሆን አይችልም። አስቀድሞ ከዕውቀት 
አባቶቹ ተምሮ ዕውቀት ሸማች ሆኖ ብቁ ሲሆን ድንቁርናን 
የሚያጠፋ ዕውቀትን የሚያስፋፋ ዘማች ይሆናል። 
መምህር ሕዝብን ለማንቃት፣ ለማብቃት የሚተጋ 
ነው። ስለዚህ ትምህርት ቤት ዘማችና ሸማች ዕውቀት 
የሚገበያዩበት አንድ ዐውድ  ነው ማለት እንችላለን። 

ዘማች ፤ ዘመቻ ለመሄድ በዝግጅት ላይ ያለ ፤ 
ወይም የዘመተ ሰው ነው። በግእዝ ዘሚት፣ በትግርኛ 
ዘማቲ  ይባላል። በአፋን ኦሮሞ ዘማች Duulaa ፤ ዘመቻ 
ደግሞ Dula  ይባላል። ዘማች አዎንታዊም ሆነ አሉታዊ 
ትርጓሜ አለው። በአሉታዊው አገሩን ዳር ድንበሩን 
ለማፈራረስ የሚተጋ ‹‹ የውጭ  አልጋ የቤት ቀጋ ›› የሆነ 
ዜጋ፣ አገሩን ለማፍረስ  ‹‹የሚተጋ››  ባንዳ ዘማች ነው። 
ማለትም ለባዕድ አድሮ ባንዳ ሆኖ እናት አገሩን የሚዋጋ 
ጭንጋፍ ዜጋ ማለት ነው። 

ብሔራዊ የውትድርና ዘመቻ ዜጎች ዕድሜያቸው 
ከፈቀደ የግድ የሚዘምቱበት ነው። የደርግ መንግሥትን 
መሃይምነት የማጥፋት ዘመቻንም እናስበው። ሰዎች 
ማንበብና መፃፍ እንዲችሉ የተደረገ ዘመቻ ነበር።  ዘማች 
ለመሆን ሀሞተ ኮስታራ ማለትም ጀግና ቆፍጣና ሰው 
ይመረጣል። ሀሞተ ቢስ ዘማች ሆነ ማለት በጠላት ድል 
ሆነ እጅ ሰጠ ማለት ነው። ይህ ደግሞ ‹‹ሳያውቅ የተረተ፣ 
ሳይዘራ ያመረተ›› እንደሚባለው ብሂል  የተገላቢጦሽ 
ነገር  ተፈጸመ ማለት ነው። ነፍስ ሔር ጥላሁን ገሰሰ  
በአንድ ሙዚቃው ስለ ዘማች ሲያቀነቅን በዘፈኑ እንዲህ 
ብሎ ነበር። 

‹‹…ዘማች ነኝ ቆራጥ ነኝ ለሀገሬ
አልሻም ማየት ተደፍራ ድንበሬ
አልሳሳም ጭራሽ ምንም በሕይወቴ
ለእናቴ ሲፈልጉ ላካላቴ
 ይኸው ልሰዋ ለውዲቷ እናቴ …››
    በአዎንታዊው ስናየው ዘማች የአገር ዳር ድንበር 

የሚያስከብር፣ ዜጎቹን ከወራሪ ጠላት የሚጠብቅ ፤ 
ለጠላት ባዳና ለባንዳ እጅ ከመስጠት አንገት መስጠት 
የሚሻ ፤ደሙን አፍስሶ አጥንቱን ከስክሶ የሚዋደቅ 
ዜጋውን የሚታደግ  ወታደር ዘማች ነው። ፖሊሱና 
ወታደሩ የሰላም ዘማች፣  ሸማች  ነው። ዘማች ሆኖ ሰላም 
ሸማች ወይም ሰላምን የሚያመጣ የሚሸምት ማለታችን 

ነው። ሠራዊቱ በሰሜኑ የአገራችን ክፍል ያካሄደው 
ዘመቻ ዜጎችን ከጥፋት፤ የሕዝብና የመንግሥት ሀብትን 
ንብረትን ከውድመት ለማዳን ነው። እናም ዘማቹ 
የዘመተው ሰላምንና ልማትን ለመሸመት ነው። በዚህም 
ዘማቾቹ ሰላምን በመስዋዕት በመሸመት፤ ወደ ሸማቾች 
ጎራ ሊቀላቀሉ ይገደዳሉ። ዘማች ለአገሩ ለሕዝብና ለራሱ 
ሰላም ሸማች ሆነ ማለት ነው።

ተማሪን (ዕውቀት የሚሸመትን) ለመማር የሚዘምት 
ልንለው እንችላለን። ለትምህርት ሲሄድ ዘማች ሆኖ ተምሮ 
ሲመለስ  ደግሞ ሸማች ይሆናል። በሚያገኘው ደመወዝ 
ለእራሱም ለቤተሰቡም  ያሻውን ይገዛል። ስለዚህ ተማሪ 
ዘማችም፣ ሸማችም ሆነ ማለት ነው። መምህሩም ዕውቀት 
በማስፋፋት የሚሳተፍ  ዘማች ነው። መምህር ቀን 
እየሠራ ሰርክ  እየተማረ ራሱን ለማሻሻል የሚጥር ከሆነ 
የዕውቀት ሸማች ነው። ለቤተሰቡ ቀለብ መሸመቱ ግድ 
ነው። እናም ዘማችም ሸማችም ይሆናል። ክፉ ወረርሽኝ 
ቢከሰት ሀኪም በሽታውን ለማጥፋት (ሰዎችን ለመከተብ 
፣ለማከም) ይዘምታል። ገበሬውም መሬቱን ሲያረሰርስ፣  
እህሉን ሲዘራ፤ ከብቱን ሲያረባ  የልማት ዘማች ነው። 
ራሱንም ሸማቹንም ለመመገብ ለመቀለብ የሚታገል።

ሀኪሞችም ወይም የሕክምና ባለሙያዎችም 
ዘማቾች ናቸው። እንደ ኮረና ዓይነት የበሽታ ወረርሽኝ 
ቢመጣ ብሔራዊ የሕክምና ዘመቻ በመንግሥት ታውጆ 
ዘመቻ ይደረጋል። ዘመቻው ዜጋውን ከበሽታ ለመታደግ 
ይሆናል። በየሕክምና ተቋማቱ ሆስፒታልም ሆነ ጤና 
ጣቢያ የሚታከሙ ሰዎች የጤና ሸማች ይሆናሉ። 
ከላይ እንደገለጽነው ሐኪሞቹ ደግሞ ዜጋውን ከበሽታ 
ከወረርሽኝ ለመታደግ ዘማች ይሆናሉ። ወታደሩ፣ 
መምህሩ፤ ሀኪሙ  እና ጋዜጠኛ ዘማች ሲሆኑ በቅደም 
ተከተል እንደየሥራ ድርሻቸው ወይም ተልዕኮዋቸው 
ሰላም ለማስከበር ፤ዕውቀት ለማስፋፋት እና ድንቁርና 
ለማጥፋት እንዲሁም በሽታን ለማጥፋት እና መረጃን 
ለመስጠት ዘማች ሆኑ ማለታችን ነው። ጋዜጠኛ መረጃ 
ለመሰብሰብ ወደ መስክ ሲወጣ፣ ባለሥልጣን ቢሮ ሲመጣ 
መረጃ ለመሰብሰብ ዘማች እየሆነ ነው። መረጃውን 
ከጋዜጣ ከሬዲዮ ወዘተ የሚገኘው ሰው ደግሞ መረጃ 
ሲያነብ ሲያዳምጥ ሸማች ሆኖ ነው።

የዛሬ መቶ ዓመት አካባቢ የህዳር በሽታ ተከስቶ በአዲስ 
አበባ ከተማ ብዙ ሰዎች ሞተው ነበር።  በየዓመቱም ህዳር 
12 ሰዉ አካባቢውን እያፀዳ ቆሻሻው ማቃጠል ጀመረ። 
በዚህም ህዳር ሲታጠን ተባለ። ራሱን ችሎ የጽዳት ዘመቻ 
ሆነ።  እስከ ቅርብ ጊዜ ድረስ በተጠቀሰው ቀን በአዲስ 
አበባ በየዓመቱ ቆሻሻ ተጠርጎ የማቃጠል ልምድ እንደነበር 
ይታወሳል።  ከላይ እንደገለጽነው የዘመቻ ዓይነቱ ብዙ 
ነው። በደርግ ዘመን የነበረው ዕድገት በኅብረት ፣ ብሔራዊ 
የውትድርና ፣ የመሠረተ ትምህርት ወይም   ማይምነትን 
የማጥፋት ፣ ኤች አይ ቪ ኤድስን የመከላከል ዘመቻዎች፤ 
በኢህአዴግ መንግሥት የነበረው ድህነትን የማጥፋት 
ዘመቻ (አንዳንድ የግል  በጋዜጦች በወቅቱ ድህነትን 
የማስፋፋት ዘመቻ እያሉ ሲያፌዙበት አስታውሳለሁ) ፣ 
በዘመናችን ያየነው የአረንጓዴ አሻራ ዘመቻ፣  እንቦጭንና 
በጥባጭን የማጥፋት ዘመቻ ይጠቀሳሉ። በቅርቡ 
የፀረ ሙስና ብሔራዊ ኮሚቴ በማቋቋም በጥናት ላይ 
የተመሠረተ ዕርምጃ ለመውሰድ መታሰቡ በጠቅላይ 
ሚኒስትር ዐቢይ መነገሩ ደግሞ  ሲተገበር ‹‹ሙስናን 
የማጥፋት ዘመቻ ›› ልንለው እንችላለን።

 ዘማች መስዋዕትነት እየከፈለ ጠላትን እየተከላከለ 
ሰላምንና ደህንነትን ይሸምታል። ሸማች ደግሞ እህልን 
ከገበሬው ከነጋዴው እየሸመተ ቤተሰቡን እየመገበ 
ያኖራል። ዘማቹም ቤተሰቦቹን የሚመግበው ከነጋዴው 
ሲሸምት ነው። ሸማቹ ገበያ የሚወጣው ዘማቹ የአገር 
ሰላምና ደህንነት ሲሸምት ነው። ዜጋው ሸማች የሚሆነው፤ 
አገር ሰላም ብሎ ተረጋግቶ  ቤቱ የሚገባውም፣ የሚያገባው 
ሆነ የሚመገበው፣ የሚጽናናውም ሆነ የሚዝናናው 
ሰላምና ደህንነቱ ሲኖር ነው።እናም አገርን ሸማችና 
ዘማች ዋልታና ማገር ሆነው የሚያቆዩ ናቸው። ስለዚህ 
በዚህ ዘመን ኢትዮጵያ ጥሩ ዘማችና መልካም ሸማች 
ያስፈልጋታል። በሌላ አነጋገር ሁላችንም አንድ ጊዜ ሸማች 
በሌላ ጊዜ ዘማች  ነንና በየተሰማራንበት መስክ ለአገራችን  
ጥሩነ ዘማችና ሸማች ልንሆን ይገባል ።

ሸማች በተርታ፤ ዘማች በገበታ

ሕይወታችን በሙሉ 
በሸመታና በዘመቻ 
የተሞላ ነው፡፡ ኑሮ 

ተወደደ፤ የሸቀጥ ዋጋ ናረ፤ 
የብር ዋጋ ወደቀ የሚሉና 
መሰል ስሞታዎች ሰርክ 
የሚነሱት ሸማቾች ስለሆንን 
ነው፡፡ ዘመቻም የሕይወታችን 
አንዱ አካል ነው፡፡ የትምህርት 
ዘመቻ፤ የእናት አገር ጥሪ 
ዘመቻ፤ የጽዳት ዘመቻ፤ ወዘተ 
ሁልጊዜም ሲዘምቱብን የኖሩ 
ናቸው፡፡ ሕይወት እስካለ 
ድረስም ዘመቻ ይቀጥላል፡፡



ፍሬሕይወት አወቀ

በአገሪቱ ተጠናክሮ በቀጠለው ‹‹የኢትዮጵያ 
ታምርት ንቅናቄ›› ጉልህ ድርሻ ካላቸው ተዋንያን 
መካከል አምራች ኢንዱስትሪዎች ተጠቃሾች ናቸው። 
‹‹ኢትዮጵያ ታምርት›› ለሚለው ንቅናቄ የጀርባ 
አጥንት የሆኑት እነዚሁ አምራች ኢንዱስትሪዎችም 
በጥራት በማምረት ምርትና ምርታማነትን በማሳደግ 
በገበያ ውስጥ ተወዳዳሪ መሆን እንደሚጠበቅባቸው 
ይታመናል። በተለይም ተኪ ምርቶችን በአገር ውስጥ 
በማምረት አገሪቷ ያለባትን የውጭ ምንዛሪ እጥረት 
ማቃለል ከተጣለባቸው ኃላፊነቶች አንዱና ዋነኛው 
ነው። 

መንግሥት ‹‹ኢትዮጵያ ታምርት›› በሚለው 
ንቅናቄ ምርትና ምርታማነትን ለማሳደግ፤ በጥራትና 
በብዛት ለማምረትና ከአገር ውስጥ ገበያ ባለፈ በውጭ 
ገበያ ጭምር ተወዳዳሪ መሆንን በማሰብ በርካታ 
ተግባራትን እያከናወነ ይገኛል። ይህን ሀገራዊ ተልዕኮ 
ዕውን በማድረግ ሂደት ውስጥ የድርሻቸውን እየተወጡ 
ከሚገኙ አምራች ኢንዱስትሪዎች መካከልም በአዳማ 
ከተማ የሚገኘው ‹‹ሎዛ ጋርመንት›› አንዱ ነው። በዛሬው 
የ‹‹ስኬት›› አምዳችን የድርጅቱን የሥራ እንቅስቃሴን 
እንቃኛለን።

የተለያዩ አልባሳትን በማምረት ለገበያ እያቀረበ 
የሚገኘው ‹‹ሎዛ ጋርመንት››፣ በአሁን ወቅት መንግሥት 
አጠናክሮ የቀጠለውን ‹‹የኢትዮጵያ ታምርት›› ንቅናቄን 
ለማሳካት በብዙ እየተጋ ያለ ድርጅት ነው። የድርጅቱ 
መስራችና ባለቤት አቶ ብሩኬ ጥላሁን ሎዛ ጋርመንትን 
ለዛሬ ከማድረሱ አስቀድሞ የስፌት ሥራን ከወላጅ 
አባቱና ከታላቅ ወንድሙ እግር በእግር ተከታትሎ 
ተምሯል። 

በስፌት ሥራ ከተሰማሩ ወላጅ አባትና የግብርና 
ሥራ ከሚሠሩ እናት የተገኘው የሎዛ ጋርመንት 
መሥራችና ባለቤት አቶ ብሩኬ ጥላሁን፣ እትብቱ 
ከተቀበረበት ምንጃር ሸንኮራ ወልቃ ጅሎ አሞራ ቤት 
ቀበሌ ገበሬ ማኅበር ተነስቶ ዛሬ ላይ ለመድረስ ከፍተኛ 
ጥረት አድርጓል። የልብስ ስፌት ሥራን ከወላጅ አባቱ 
ተረክቦ ለአቶ ብሩኬ ያቀበለው ታላቅ ወንድሙ ቢሆንም 
ቅሉ አቶ ብሩኬ ለስፌት ሥራ ከፍተኛ የሆነ ውስጣዊ 
መሻት እንደነበረው ያስታውሳል።

ፍላጎትና ጥረት ካለ ማንኛውም ነገር ከትንሽ ወደ 
ትልቅ ማደግ እንደሚችል የሚያምነው አቶ ብሩኬ፤ 
ቁልፍ የመትከል፣ የመተኮስ፣ የመዘምዘምና ሌሎች 
ሥራዎችንም በመሥራት ሂደት ውስጥ የስፌት ዕውቀትን 
መቅሰም ችሏል። ከትምህርት ቤት መልስ በስፌት ሥራ 
የተሠማሩ ወላጅ አባቱን እንዲሁም ታላቅ ወንድሙን 
ከውስጥ በመነጨ ጥልቅ ፍላጎት ያግዝ ነበር። በመሆኑም 
የውስጥ መሻቱ የነበረውን የስፌት ሥራ በቀላሉ 
መቀላቀል ችሏል። ለስፌት ሥራው ካለው ጥልቅ 
ፍላጎት የተነሳም በአንድ ወቅት ታላቅ ወንድሙ ቆርጦ 
ያዘጋጀውን ልብስ ለመስፋት ባደረገው ሙከራ ልብሱን 
እንዳበላሸና የደረሰበትን ቁጣ የማይረሳው መሆኑን 
አጫውቶናል። 

‹‹የሚሠራ ሰው ይሳሳታል›› እንደሚባለው አቶ 
ብሩኬ ሲሠራ ተሳስቶ፤ ሲያጠፋ ታርሞ እራሱን 
በማብቃት ዛሬ የራሱ ድርጅት የሆነውን ‹‹ሎዛ 
ጋርመንት››ን ማቋቋም ችሏል። በጋርመንት ሥራውም 
የተለያዩ ደረጃቸውን የጠበቁ የሴት፣ የወንድና የሕጻናት 
አልባሳትን በማምረት ለገበያ ያቀርባል። ከአልባሳት 
በተጨማሪም የቆዳ ውጤት የሆኑ የተለያዩ የሴት እና 
የወንድ ቦርሳዎችንም ያመርታል።

ቤተሰቡ በአንድና በሁለት የስፌት መኪና ጥቂት 
ቁጥር ያላቸውን አልባሳት ያመርት እንደነበር ያነሳው 
አቶ ብሩኬ፤ ገና በልጅነት ዕድሜው የስፌት ሥራውን 
የማሳደግና የማስፋፋት ከፍተኛ ፍላጎት የነበረው 
መሆኑን ያስታውሳል። ከልጅነት ጀምሮ የነበረው 
የአምራችነት ፍላጎቱ በውስጡ ሲንቀለቀል የዘጠነኛ 
ክፍል ትምህርቱን ገታ በማድረግ በቤተሰብ ውስጥ ሆኖ 
በግሉ የስፌት ሥራውን ማሳለጥ ጀመረ። 

የስፌት ሥራን ከቤተሰቡ በተለይም ከታላቅ 

ወንድሙ የወረሰው አቶ ብሩኬ፤ ከቀሰመው የስፌት 
ሥራ ዕውቀት በተጨማሪ በተፈጥሮው የተመለከተውን 
ነገር ደግሞ የመሥራት እንዲሁም የፈጠራ ሃሳብና 
ተሰጥዖም ነበረውና ለሥራው አጋዥ ሆኖለታል። 
በቤተሰቦቹ እቅፍ ውስጥ ሆኖ ሌባ የማይሰርቀውን የእጅ 
ሙያ የለመደው አቶ ብሩኬ፤ ሙያውን ገንዘቡ በማድረግ  
የስፌት ሥራውን ማቀላጠፍ የቻለውም ለዚሁ ነው። 
የስፌት ሥራውን በተፈጥሮ ከተቸረው የፈጠራ ችሎታ 
ጋር በማዋሃድ ዛሬ ላይ ደረጃውን የጠበቀ አልባሳትን 
ማምረት የዕለት ተዕለት ተግባሩ ሆኗል።

በአጭር ጊዜ ውስጥ የስፌት ሥራ የተዋሃደው 
አቶ ብሩኬ፤ እራሱን ችሎ የግል ሥራውን በጀመረበት 
ወቅት በወር 30 ብር የስፌት መኪና ከገበሬ ተከራይቶ 
እንደነበር ያስታውሳል። በወቅቱ ለሥራው ከነበረው 
ጉጉት የተነሳ ጠንክሮ በመሥራት በአንድ ዓመት 
ውስጥ 16 ሺ ብር ማትረፍ ችሏል። በወቅቱ አብዛኛው 
ማኅበረሰብ በተለይም አርሶ አደሩ የሚያዘወትረው 
ቁምጣ በመሆኑ ወንድሙን ጨምሮ ሌሎች ልብስ 
ሰፊዎችም በብዛት የሚሰፉት ቁምጣ ነበር። ቁምጣውን 
የሚሰፉትም ደንበኛው በመጣ ጊዜ ቁመትና ስፋቱን 
በመለካት እንደነበር ያስታውሳል።

የደንበኞችን መምጣት በመጠባበቅ ልክ ለክቶ 
የሚሠራው ሥራ ለአቶ ብሩኬ የሚዋጥለት አልሆነም። 
እናም ሌላ ዘዴ አማተረ፤ ወትሮም የአምራችነት ፍላጎት 
ይፈታተነው ነበርና በወር 30 ብር ኪራይ በሚከፍልበት 
በአንዲት የስፌት መኪና ከትዕዛዝ ውጭ ለማምረት 
አቅዶ በክረምት ወቅት ሲያመርት ሰነበተ። የክረምቱን 
ብርድና ጭጋግ በመቋቋም እንዲሁም ነገን ተስፋ 
በማድረግ ከትዕዛዝና ከልኬት ውጭ ከ60 እስከ 70 
የሚደርሱ ቁምጣዎችን ሰፍቶ አዘጋጀ። ቁምጣዎቹን 
ያዘጋጀውም በወርሐ ታኅሣሥና ጥር ወደ ገበያ ይዞ 
ለመውጣት ቀጠሮ በመያዝ ነው። ወርሐ ታኅሣሥና 
ጥርን ለገበያ የማጨቱ ምክንያትም ጎተራው የሞላለት 
ብርቱ አርሶ አደር የዓመት ልብሱን በወርሐ ታኅሣሥ 
መግዛቱ የተለመደ በመሆኑ ነው። 

አርሶ አደሩ ለመሬት አደራ የሰጠውን የዘር ፍሬ 

እንጂ በሀገር ውስጥ ከሚመረቱት ምርቶች ጋር እንዳልሆነ 
ነው የሚናገረው። 

ከውጭ የሚገቡ አልባሳት ለምን በሀገር ውስጥ 
መመረት አይችሉም የሚል ጥያቄ የነበረው መሆኑን 
በማንሳትም ሁልጊዜ ከቻይና ከሚገቡ ምርቶች ጋር 
አወዳድሮ ለማምረት ከፍተኛ ጥረት አድርጓል፤ 
እያደረገም ይገኛል። የሚያመርታቸውን ምርቶች እራሱ 
ዲዛይን የሚያደርግ ሲሆን፤ በዋናነት የወንድ ሸሚዞች፣ 
ቲሸርቶች፣ የሴቶች ቦዲ፣ ቀሚስ፣ ጉርዶችና የሴቶች 
ታይት ያመርታል። ከአልባሳት በተጨማሪም የወንድና 
የሴት የቆዳ ቦርሳዎችን በጥራትና በስፋት በማምረት 
ለገበያ ያቀርባል። ገበያው የሚፈልገውን በማጥናት 
የተለያዩ ምርቶችን አምርቶ ወደ ገበያ የማውጣት ፍላጎት 
ያለው መሆኑንም አጫውቶናል።  

ድርጅቱ አጠቃላይ የስፌት ሥራዎችን የሚሠራ 
ሲሆን፤ከመደበኛ አልባሳት በተጨማሪ የተለያዩ ተቋማት 
ዩኒፎርም፣ የተማሪዎች ዩኒፎርም፣ የጥበቃ ዩኒፎርሞችና 
ሌሎችንም ያመርታሉ። ወደ ‹‹ሎዛ ጋርመንት›› ለሥራ 
የሚመጡ ሠራተኞችን አስመልክቶም ሲናገር ‹‹ሁለት 
ዓይነት ናቸው። ልምድ ኖሯቸው በቀጥታ ወደ ስፌት 
ሥራው የሚገቡና ምንም ዓይነት ልምድ ሳይኖራቸው 
ነገር ግን ድርጅቱ ውስጥ በሚኖራቸው ቆይታ ባለሙያ 
የሚሆኑ ናቸው›› ይላል። ለዚህም ምንም ዓይነት ዕውቀት 
ሳይኖራቸው ድርጅቱን የተቀላቀሉና ከቅንጨባና 
ከዝምዝም ተነስተው የስፌት ባለሙያ መሆን የቻሉና 
ድርጅቱን መምራት የሚችሉ ሠራተኞች ስለመኖራቸው 
ሲናገር በልበ ሙሉነትና በኩራት ነው።    

የማምረቻ ቦታን ብቻ ከመንግሥት አግኝቶ የተለያዩ 
አልባሳትን እና የቆዳ ውጤቶችን እያመረተ የሚገኘው 
‹‹ሎዛ ጋርመንት›› በአሁኑ ወቅት 12 የስፌት ማሽኖች 
ያሉት ሲሆን፣ 15 ለሚደርሱ ዜጎችም የሥራ ዕድል 
መፍጠር ችሏል። ድርጅቱ አሁን ባለው አቅም በቀን 100 
ሸሚዞችንና እስከ 200 ቲሸርቶችን እያመረተ ይገኛል። 

የገበያ መዳረሻቸውን አስመልክቶም በሀገር አቀፍ 
ባዛሮች ላይ በመሳተፍ ምርቶቻቸውን እየሸጡ መሆኑን 
የተናገረው አቶ ብሩኬ፤ ለአብነትም ደብረብርሃን፣ 
ደብረ ማርቆስ፣ ደሴ፣ ጅማ፣ ባሌ ሮቤ፣ ዶዶላና በሌሎች 
ከተሞች ጭምር ምርቶቹ ሀገር አቀፍ በሆነ ባዛር ሁሉ 
ተደራሽ እየሆኑ ነው። የ‹‹ሎዛ ጋርመንት›› ምርቶች 
መደበኛ በሆነው ገበያ አዳማ ከተማን ጨምሮ በኦሮሚያ 
ክልል በስፋት ተደራሽና ተመራጭ መሆን ችለዋል። 

ማኅበረሰቡ ለአገር ውስጥ ምርት ያለው አመለካከት 
ዝቅተኛ የነበረ መሆኑን በማስታወስ፤ ነገር ግን አሁን 
ላይ ከፍተኛ ለውጥ እየታየ መሆኑን ያነሳው አቶ ብሩኬ፤ 
እሱም በድርጅቱ ውስጥ የሚያመርታቸው ምርቶች 
ደረጃቸውን የጠበቁና ከቻይና ከሚገቡ ምርቶች ጋር 
ተወዳዳሪ እንደሆኑ ነው የተናገረው። በቀጣይም የተሻለ 
ጥራት ጨምሮ በማምረት ከውጭ የሚገባውን ምርት 
በሀገር ውስጥ መተካት የሚቻል እንደሆነ ያለውን እምነት 
ገልጿል። በተለይም ‹‹ኢትዮጵያ ታምርት›› የሚለውን 
ራዕይ ለማሳካት በጥራትና በስፋት ማምረት የግድ 
በመሆኑ ለዚያም ዝግጁ እንደሆነ ነው የተናገረው። 

ሌባ የማይሰርቀውን የእጅ ሙያ በቤቱ ውስጥ 
ከልጅነቱ የተማረው አቶ ብሩኬ፤ በተናጠል ከመስፋት 
አልፎ ዝቅተኛ በሆነ መነሻ ካፒታል ነገር ግን ከፍተኛ 
በሆነ ውስጣዊ ፍላጎት በስፋት ወደ ማምረቱ የገባ ሲሆን 
በአሁን ወቅትም ሁለት ነጥብ ስድስት ሚሊዮን ብር 
ካፒታል መድረስ ችሏል። 

‹‹በውስን ሃብት ዕውቀትን መፍጠር፤ ያገኘነውን 
ዕውቀት ደግሞ ወደ ገንዘብ መቀየር›› የሚለውን የካይዘን 
ፍልስፍና የተጠቀመበት መሆኑን ያነሳው አቶ ብሩኬ፤ 
በዘርፉ የተዘጋጁ የተለያዩ ሥልጠናዎችን መሰልጠን 
እንዲቻል ለሚያደርጉ የመንግሥት የሥራ ኃላፊዎች ትልቅ 
ምስጋና በማቅረብ መንግሥት ከመቼውም ጊዜ በበለጠ 
በአሁን ወቅት አምራች ኢንዱስትሪዎችን ለማሳደግ 
እያደረገ ባለው ከፍተኛ ጥረት ትርጉም ያለው ውጤት 
እየተመዘገበ እንደሆነም አስረድቷል። ወጣቶችም ይህን 
ዕድል ተጠቅመው ውጤታማ ለመሆን ጥረት ማድረግ 
ይኖርባቸዋል ብሏል።

 በስፌት መኪና ኪራይ የተጀመረው ሥራ -የልብስ ስፌት 
ማምረቻ እስከ ማቋቋም

በሚሰበስብበትና የድካሙን ዋጋ በሚያገኝበት በወርሐ 
ታኅሣሥ የዓመት ልብሱን ሲሸምት አቶ ብሩኬ 
ያመረታቸውን ቁምጣዎች በሙሉ መሸጥ ቻለ። በዚህ 
ሥራው ከገመተው በላይ 16 ሺ ብር ከወጪ ቀሪ ማትረፍ 
የቻለው አቶ ብሩኬ፤ ደግሞ ደጋግሞ ለማምረትና 
ሥራውን ለማስፋት አላቅማማም። 

እናም ዘርፉን ይበልጥ የማስፋትና የማሳደግ ሕልሙን 
በውስጡ እንደሸሸገ 16 ሺ ብሩን ይዞ ወደ መተሐራ 
ከተማ አቀና። ወደ ከተማ በቀረበ መጠን ሥራውን 
የማስፋፋት ዕድል የገጠመው አቶ ብሩኬ፤ እራሱን 
በዕውቀትና ልምድ ይበልጥ ማሳደግ ችሏል። ዘርፉን 
በጥልቀት ባወቀው ቁጥር ወደ አምራችነት የሚወስደውን 
መንገድ አመቻችቶለታል። የተሻለ ፍላጎት ወዳለበት 
ከተማ ተንቀሳቅሶ መሥራት ያለበት መሆኑን በማመንም 
መተሐራ ከተማ ጥቂት ከሠራ በኋላ የዛሬ ስምንት ዓመት 
ገደማ ወደ አዳማ ከተማ በማቅናት የጋርመንት ሥራውን 
ቀጥሏል። 

አዳማ ከተማ ላይ ከፍተኛ ፍላጎት ስለመኖሩ የተረዳው 
አቶ ብሩኬ፤ ወደ ከተማዋ ለመምጣት ሲያስብ አስፈላጊ 
የተባሉ የቅድመ ዝግጅት ተግባራትን በማከናወንና 
በስፋት ለማምረት ራሱን ዝግጁ በማድረግ ነበር። 
ለአብነትም አምስት የተለያየ ተግባር ያላቸው የስፌት 
ማሽኖችን፣ ኦቨርሎክና ሌሎች ማሽኖችንም በማሟላት 
ወደ አዳማ ከተማ ገብቷል። በወቅቱ ወጣቶች የተለያየ 
ምርቶችን ለማምረት ተደራጅተው የሚንቀሳቀሱበት 
ወቅት በመሆኑ አቶ ብሩኬም እንደሌሎች ነዋሪዎች ሁሉ 
ተደራጅቶ የማምረቻ ቦታ ማግኘት ችሏል። 

የዕውቀት፣ የክህሎት እና የመሥሪያ ማሽኖች ችግር 
ያልነበረበት አቶ ብሩኬ፤ ከመንግሥት ባገኘው 198 ካሬ 
ሜትር ስፋት ያለው የማምረቻ ቦታን ተረክቦ በቀላሉ 
ወደ ሥራው ለመግባት አላዳገተውም፤ ከልጅነት እስከ 
ዕውቀት ባካበተው ልምድ አዳማ ከተማ ላይ ‹‹ሎዛ 
ጋርመንት››ን ማቋቋም የቻለውም በዚሁ መነሻ ነው። 
ከወላጅ አባቱና ከታላቅ ወንድሙ ጋር ሆኖ ሲዘመዝም፣ 
ሲተኩስና ቁልፍ ሲተክል ያደገው አቶ ብሩኬ፤ እራሱን 
የሚያወዳድረው ከውጭ አገር ከሚገቡ አልባሳት ጋር 

አቶ ብሩኬ ጥላሁን፤

መላኩ ኤሮሴ

አዲስ አበባ ከተማ በየጊዜው የምታስተናግደው 
የትራፊክ አደጋ ቀላል የሚባል አይደለም። በየጊዜው 
በሰው ሕይወት፣ በአካልና ንብረት ላይ ከቀላል እስከ 
ከባድ ያለው አደጋ ይመዘገባል። በርካቶችም ይሞታሉ፣ 
ለአካል ጉዳት ይዳረጋሉ። ለወራት ያህል በሕክምና 
ተቋማት የሚያሳልፉም አሉ። ከፍተኛ የንብረት 
ውድመትም ያስከትላል። በአንድ ዓመት በብዙ ሚሊዮን 
የሚቆጠር ሀብት ውድምትም ይከሰታል።

የአዲስ አበባ መንገዶች ባለሥልጣን መረጃ 
እንደሚያሳየው በ2013 በጀት ዓመት በአዲስ አበባ ከተማ 
በቀለበትና ከቀለበት መንገድ ውጭ ባሉት መንገዶች 
ላይ በተሽከርካሪዎች ግጭት ምክንያት ከዘጠኝ ነጥብ 
አንድ ሚሊዮን ብር በላይ የሚገመት የመንገድ ሀብት 
ተጎድቷል። የመንገድ ሀብት ላይ ከሚደርሰው ውድመት 
ባሻገር በአሽከርካሪው ንብረት እና በነዋሪዎች ሀብት ላይ 
የሚደርሰው ውድመትም በቀላሉ የሚታይ አይደለም።

የባለሥልጣኑ ሌላው መረጃ እንደሚያሳየው 
በ2013 በጀት ዓመት በ12 ወራት ውስጥ 62 ግጭቶች 
በቀለበት መንገድ በሚገኙ ሀብቶች ላይ ደርሷል። 310 
ግጭቶች ደግሞ ከቀለበት መንገድ ውጪ መድረሳቸውን 
ጠቁሟል። በበጀት ዓመቱም በአጠቃላይ 372 የሚሆኑ 
የመንገድ መሰረተ ልማቶች ተጎድተዋል።

የነዋሪዎቿ ቁጥር ከቀን ወደ ቀን እየጨመረ መምጣት 
እንዲሁም የተሽከርካሪዎች ቁጥር እየጨመረ መምጣቱን 
ተከትሎ የትራፊክ እንቅስቃሴ መጨናነቅ በሚያደርሱት 
የትራፊክ አደጋ የከተማዋ ዕድገትም እየተፈተነ ይገኛል። 
የመንገዶች አመቺ አለመሆን፣ የመንገድ አጠቃቀምም 
ሆነ የማሽከርከር ግንዛቤ እጥረትና ቸልተኝነት፣ ጠጥቶ 
ማሽከርከር፣ ደህንነታቸው የሚያሰጉ ተሽከርካሪዎችን 
መንዳት ዛሬም ያልተቀረፉ የከተማዋ የመንገድ፣ 
የአሽከርካሪዎችና የእግረኞች ችግሮች ናቸው። በእግረኞች 
በኩል የመንገድ አጠቃቀም ግዴለሽነት፣  የተሽከርካሪን 
ሆነ የእግረኛ መንገዶችን በንግድ ማጨናነቅ እና ግንዛቤ 
ማነስ ለሚደርሱ አደጋዎች እና የመንገድ መዘጋጋት 
ከምክንያቶቹ መካከል ይጠቀሳሉ።

የአዲስ አበባ ከተማ አስተዳደር የትራፊክ መጨናነቅ 
እና አደጋ ለመቀነስ የመንገድ ደህንነት ስትራቴጂ ነድፎ 
ወደ ትግበራ መግባቱ ይታወሳል። በመንገድ ደህንነት 
ስትራቴጂው መሰረት እየተሰሩ ካሉ ሥራዎች መካከል 
አደባባዮችን በትራፊክ መብራት መተካት አንዱ ነው።  
በአዲስ አበባ ከተማ በዋና ዋና መንገዶች ላይ የሚገኙና 
ከፍተኛ የትራፊክ መጨናነቅ የሚስተዋልባቸው 
አደባባዮችን በጥናት በመለየት በትራፊክ መብራት 
የመተካት ሥራ እየተሠራ ይገኛል። በአሁኑ ወቅትም 
በመሠራት ላይ ይገኛል።

ከዚህ ቀደም በትራፊክ መብራት ከተተኩት 
አደባባዮች መካከል ኢምፔሪያል አደባባይ፣ ጦር ኃይሎች 
አደባባይ ቦሌ ሚካኤል አካባቢ የሚገኘው አደባባይ 
እንዲሁም አፍሪካ ህብረት አካባቢ የሚገኘው አደባባይ 
ተጠቃሾች ናቸው።  በቅርቡ በትራፊክ መብራት 
የተተካው ካርል አደባባይም እንዲሁ የሚጠቀስ ነው። 

ካርል አደባባይን ጨምሮ በተለያዩ አደባባዮች 
በትራፊክ መብራት መተካታቸው  በተለይም በሥራ 
መግቢያ እና ከሥራ መውጫ ሰዓት ላይ የሚስተዋለውን 
ከፍተኛ የትራፊክ መጨናነቅ በመቀነስ የትራፊክ ፍሰቱን 
በማሳለጥ እና የትራፊክ አደጋዎችን በመቀነስ ረገድ 
ከፍተኛ ፋይዳ እንደሚኖራቸው ተስፋ ተጥሎባቸዋል። 

የአዲስ አበባ ከተማ መንገዶች ባለሥልጣን ምክትል 
ዋና ዳይሬክተር አቶ ኢያሱ ሰለሞን  ለአዲስ ዘመን 
እንደገለጹት፤ የከተማዋ የመንገድ ኔትወርክ የተሻለ 
የትራፊክ እንቅስቃሴ እንዲኖራቸው በየጊዜው ወቅቱን 
ታሳቢ ያደረገ የማስተካከያ እርምጃዎች ይወሰዳሉ። 
ከእነዚህ የማስተካከያ እርምጃዎች አንዱ በቀለበት 
መንገዶች ላይ በተለይም በመንገድ መጋጠሚያ ስፍራዎች 
ላይ ያለውን የትራፊክ መጨናነቅ ችግርን ለመቅረፍ 
የሚያስችሉ እርምጃዎች ሲወሰዱ ቆይተዋል። 

ለአብነት ያህል በኢምፔሪያል አካባቢ ቀደም ሲል 
የነበረውን አደባባይ በማንሳት በትራፊክ መብራት 
በመተካት ለጊዜው ችግሩን ለማስተካከል ተሞክሯል። 

አደባባዩ ፈርሶ በትራፊክ መብራት የተተካ ቢሆንም 
የተሽከርካሪ ቁጥር እየጨመረ መምጣቱን ተከትሎም 
በአካባቢው የትራፊክ መጨናነቅ ችግር ተከስቷል።

አሁን ከተማዋ ካለችበት እንቅስቃሴ እድገት ምክንያት 
ሌላ አማራጭ ሁኔታ የሚጠይቅ በመሆኑ ከዓመታት በፊት 
በትራፊክ መብራት የተተካውን አደባባይ በተሸጋጋሪ 
የትራፊክ ማሳለጫ ድልድይ ለመተካት ጥረት እየተደረገ 
ይገኛል። በተለይም ውስጠኛው የቀለበት መንገድ ክፍል 
ላይ የሚታየውን የትራፊክ መጨናነቅ ችግር ለመፍታት 
ተግባራዊ እየተደረጉ ከሚገኙ የመፍትሔ እርምጃዎች 
አንዱ በዋና ዋና የመስቀለኛ መንገድ መጋጠሚያዎች 
ላይ የትራፊክ ማሳለጫ ተሸጋጋሪ ድልድይ (overpass) 
የመገንባት ሥራ ነው።

በዚሁ መሰረት በቦሌ ሚካኤል፣ በኢምፔሪያል 
እና በለቡ መጋጠሚያ መንገዶች (inter change) ላይ 
የትራፊክ ማሳለጫ ተሸጋጋሪ ድልድይ (overpass) 
እየተገነባ የሚገኝ ሲሆን፣ ግንባታዎቹን በፍጥነት 
ለማጠናቀቅ እየተሰራ ነው። በኢምፔሪያል አካባቢ 
እየተሰራ ያለው የትራፊክ ማሳለጫ ድልድይ እና 
የመቃረቢያ መንገድ ሥራ ከ61 በመቶ በላይ የደረሰ ሲሆን 
ማሳለጫ ድልድዩ ቀኝ ክፍል በቅርቡ ለትራፊክ ክፍት 
እንደሚሆን ምክትል ዋና ዳይሬክተሩ አብራርተዋል። 
የተሸጋጋሪ ድልድዩን የግራ ክፍል እና ሌሎች የመንገድ 
ግንባታውን ቀሪ ሥራዎች በአጭር ጊዜ ለማጠናቀቅም 
እየተሰራ ይገኛል።

በተመሳሳይ በዚሁ መንገድ ላይ ቦሌ ሚካኤል 
አካባቢም ቀደም ሲል የነበረውን አደባባይ ወደ ትራፊክ 
መብራት በመቀየር ችግሩን ለመቅረፍ ጥረት መደረጉን 
የጠቆሙት አቶ ኢያሱ፤ በአሁኑ ሰዓት ያለው የትራፊክ 
እንቅስቃሴ በከፍተኛ ደረጃ ላይ የደረሰ ከመሆኑ ጋር 
ተያይዞ ችግሩን በዘላቂነት ሊፈታ ስላልቻለ ተሸጋጋሪ 
የትራፊክ ማሳለጫ ድልድይ ግንባታ እየተካሄደ መሆኑን 
ጠቁመዋል። የዚህ መንገድ አጠቃላይ አፈጻጸሙ ከ65 
በመቶ በላይ መድረሱንም ጠቁመዋል።

በሌላ በኩል ለቡ መጋጠሚያ መስመር ላይም 
የቀለበት መንገድ ላይ የነበረው አደባባይ ተነስቶ 
በተመሳሳይ ሁኔታ ትራፊክ ማሳለጫ ድልድይ ግንባታ 
እየተከናወነ ይገኛል። የዚህ የትራፊክ ማሳለጫ ድልድይ 
ግንባታም ከ56 በመቶ በላይ ተጠናቋል። በየቀኑ 

ግንባታው መፋጠን ላይ ስለሆነ ቃለ ምልልሱ ከተካሄደ 
በኋላ የፕሮጀክቶቹ እድገት ጨምሮ ሊሆን እንደሚችል 
ይታሰባል። 

እንደ አቶ ኢያሱ ማብራሪያ በቅርቡ ካርል አደባባይ 
ተብሎ በሚታወቀው ስፍራ ያለው የትራፊክ መጨናነቅ 
ከፍተኛ ከመሆኑ ጋር ተያይዞ፤ በተለይም ወደ ሥራ 
መግቢያ እና በሥራ መውጫ ሰዓት አካባቢ ከፍተኛ 
የትራፊክ መጨናነቅ ያለ ከመሆኑ ጋር ተያይዞ አደባባዩ 
ተነስቶ በትራፊክ መብራት ችግሩን ለመፍታት ተሰርቷል። 
በመሆኑም በአሁኑ ወቅት አደባባዩ ተነስቶ ወደ ትራፊክ 
መብራት ተቀይሯል።

ይህ በአጠቃላይ የትራፊክ ፍሰቱን ከማሳለጥ አንጻር 
ከፍተኛ አስተዋጽኦ ያለው ነው። አሁን ላይ የውስጠኛው 
ቀለበት መንገድ ተብሎ የሚጠራው የመንገድ ክፍል 
በከተማ ዳርቻ የነበረው ሁኔታ ታሳቢ ተደርጎ ሲሰራ 
ነበር። አሁን ላይ በጊዜ ሂደት ከተማው በስፋት እየለማ 
ሲመጣ ዳር ተብሎ ይጠራ የነበረው ወደ መሃል ገብቷል። 
ስለዚህ በየጊዜው የሚሰሩ የማስተካከያ ሥራዎች 
የውስጠኛው የቀለበት መንገድ ተብሎ በሚጠራው 
የመንገድ ክፍል ላይ ያሉትን ችግሮች ለመፍታት የተሰሩ 
መሆናቸውን ጠቁመዋል። 

አደባባዮቹ የተሰሩ የማስተካከያ ስራዎች የትራፊክ 
ፍሰቱን ስለሚያሳልጥ የትራፊክ ፖሊሶች አደባባዮች 
አካባቢ በመጨናነቅ ምክንያት የሚፈጠሩ ችገሮች 
ላይ ከማተኮር ይልቅ ሌሎች ህጎችን ማስከበር ላይ 
እንዲያተኩሩ እድል ይፈጥራል። የትራፊክ መጨናነቅን 
ለማሳለጥ ጥረት ከማድረግ ይልቅ በተለይም ለትራፊክ 
አደጋ መንስኤ የሚሆኑ የሕግ ጥሰቶች ላይ ብቻ ትኩረት 
እንዲያደርጉ ስለሚያስችል ለትራፊኮች ትልቅ እፎይታን 
የሚፈጥር ነው።  

   እንደ አቶ ኢያሱ ማብራሪያ ወደ ፊትም በከተማዋ 
ውስጥ ያሉትን የትራፊክ እንቅስቃሴዎች በመመልከት 
ባለሥልጣኑ ከአዲስ አበባ ትራፊክ ማኔጅመንት ኤጀንሲ 
ጋር በመነጋጋር ሌሎች የማስተካከያ ሥራዎች እየተከናወኑ 
የሚቀጥሉ ይሆናል ብለዋል። 

አደባባዮችን በማፍረስ በትራፊክ መብራት መተካት 
እንዲሁም የትራፊክ መብራትን በማንሳት በተሸጋጋሪ 
ድልድይ በመተካት በየጊዜው ሀብትና ጉልበት ከማባከን 
ይልቅ በጥናት ላይ በመመርኮዝ በአንድ ጊዜ ለምን 

ተሸጋጋሪ የትራፊክ ማሳለጫ ድልድዮችን መገንባት 
አልተቻለም የሚል ጥያቄ የቀረበላቸው አቶ ኢያሱ ሀገሪቱ 
ያላት ሀብት ውስን እንደመሆኑ በአንድ ጊዜ ተሸጋጋሪ 
ድልድዮችን መገንባት አዳጋች መሆኑን አንስተዋል።

እንደ ምክትል ዋና ዳይሬክተሩ ማብራሪያ፤ መንገዶቹ 
በወቅቱ የነበረውን አጠቃላይ የትራፊክ እንቅስቃሴ 
ታሳቢ በማድረግ ነው የሚሰሩት። አገሪቱ ካላት ሀብት 
አንጻር በአንድ ጊዜ የትራፊክ ማሳለጫ ድልድይ 
ለመገንባት ከባድ ነው። ምክንያቱም የተሸጋጋሪ ድልድይ 
ግንባታዎች ትልቅ መዋቅር እንዲሁም ሰፊ በጀትም 
የሚጠይቅ ነው። ስለዚህ ከሀብት አንጻር ለወደፊት 
ተብሎ ታስቦ ለመሥራት ከባድ ነው። ትኩረት ተደርጎ 
የሚሰራው በወቅቱ ያለው የትራፊክ እንቅስቃሴ እና 
በቀጣይ ዓመታት የሚኖረው ሁኔታ ታሳቢ ተደርጎ ነው 
የሚሰራው። ከዚያ በኋላ ጫናዎቹ እየበረቱ ሲሄዱ ሌሎች 
አማራጮች እየተፈለጉ ይሄዳል። 

አደባባይ ወደ ትራፊክ መብራት፣ የትራፊክ መብራት 
ደግሞ ወደ ተሸጋጋሪ ድልድይ የሚቀየረውም ለዓመታት 
አገልግሎት ከሰጠ እና መንገዶቹም መደበኛውን ጥገና 
በሚፈልጉበት፣ አንዳንዶቹ ደግሞ የመልሶ ግንባታ 
ደረጃ  ላይ ሲደርሱ መሆኑን የጠቆሙት አቶ ኢያሱ፤  
አደባባዮችን አንስቶ በትራፊክ መብራት የመተካት 
እንዲሁም የኢኮኖሚ አቅም ሲፈቅድ የትራፊክ 
መብራትን አንስቶ በተሸጋጋሪ የትራፊክ ማሳለጫ 
ድልድዮች የመተካት ሥራዎች መሰራታቸው ተገቢ 
ስለመሆኑ መከራከሪያ አቅርበዋል።

የትራፊክ መጨናነቁ ብዙም አሳሳቢ ባልሆነባቸው 
የከተማዋ አካባቢዎች  በአንድ ከፍተኛ በጀት የሚጠይቁ 
የትራፊክ ማሳለጫ ድልድዮችን ከመገንባት ይልቅ፤ 
መንገድ ባልደረሰባቸው አካባቢዎች መንገድ ማዳረስ 
ላይ ትኩረት ማድረግ እና በቀጣይ  የትራፊክ መጨናነቁ 
እየበዛ ሲሄድ ማሳለጫዎችን እየገነቡ መሄድ የተሻለ 
አማራጭ መሆኑንም አንስተዋል።

    የከተማ አስተዳደሩ በየጊዜው አደባባይን ወደ 
ትራፊክ መብራት፣ የትራፊክ መብራትን ደግሞ በትራፊክ 
ማሳለጫ ድልድዮች በመተካት በየጊዜው ሀብትና ጉልበት 
ከማባከን ይልቅ የረጅም ጊዜ የከተማዋን ፍላጎት ታሳቢ 
ባደረገ መልኩ ግንባታዎችን ማከናወን ለከተማዋ እድገት 
ፋይዳው የጎላ ነው።

አደባባዮችን -በትራፊክ መብራት እና በማሳለጫ ድልድይ 
የመተካት የመፍትሄ እርምጃ

 ኢምፔሪያል አካባቢ በመገንባት ላይ የሚገኘው ትራፊክ ማሳለጫ ተሸጋጋሪ ድልድይ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   

ነፃ
 

ሃሳ
ብ

የሁለት አሥርተ ዓመታቱ ትምህርት ሥርዓታችን ውድቀት ሲገለጥ  

ለአንድ ሀገር ሁለንተናዊ እድገት ሀገራዊ ስክነት ወሳኝ ነው። በተለይም ከለውጥ ዋዜማ ጀምሮ ያሉ ወቅቶች 
ለለውጡ ስኬት ካላቸው ሁነኛ አስተዋጽኦ አንጻር በሰከነ መንፈስና አዕምሮ ሊቃኙና ከስሜታዊነትና ከግብታዊነት 
በጸዳ መንገድ ሊገሩ  ይገባል። ይህን ማድረግ ደግሞ  ለተወሰነ  የማኅበረሰብ ክፍል የሚሰጥ ሳይሆን የሁሉም ዜጋ 
ኃላፊነት  ነው።

የለውጥ ወቅት በባሕሪው በገፊ ማኅበራዊ፣ ፖለቲካዊና ኢኮኖሚያዊ ምክንያቶች የተዋቀረ ነው። ከዚህ የተነሳም 
በራሱ/ለውጡ/ ሊያመጣቸው የሚችላቸው ወቅታዊ ምስቅልቅሎች ብዙ ናቸው። ይህንን ምስቅልቅል እንደመልካም 
አጋጣሚ በመውሰድ የፖለቲካ መሻታቸውን እውን ለማድረግ ባልተገባ መንገድ ለመጓዝ ወስነው የሚንቀሳቀሱ ብዙ 
ናቸው።  

እነዚህ ኃይሎች ቀደም ሲል ለለውጡ ገፊ የሆኑ ምክንያቶችን ጨምሮ አዳዲስ ለግጭትና ለሁከት  ምክንያት 
የሚሆኑ አጀንዳዎችን በመቅረጽ፤ በተገኘው አጋጣሚ ሁሉ በስፋት በማሰራጨት ለውጡ የተነሳበትን ሕዝባዊ ዓላማ 
ስቶ ወዳልተገባ መንገድ እንዲጓዝ ጫናዎችን ያሳድራሉ። በለውጡ ኃይልና የለውጡ ባለቤት በሆነው ሕዝብ  መካከል 
አለመተማመን  እንዲኖር በትጋት ይሠራሉ።

በለውጡ ኃይልና በለውጡ ባለቤት መካከል ለመፍጠር የሚፈልጉትን አለመተማመን  እውን ለማድረግም፤ 
ከተራ አሉባልታ ጀምሮ ከውጪ ኃይሎች ጋር ጭምር በመናበብ የስም ማጥፋት ዘመቻን ያካሄዳሉ። ከዚያም አልፈው 
መንግሥትን ተጠያቂ  ያደርጋል ብለው የሚያምኑበትን ወንጀል ሳይቀር በአደባባይ በመከወን በንጹሐን ደም የመጨረሻ 
ዕድላቸውን እስከ መሞከር የሚሄድ ድፍረትና ጭካኔ የተሞሉ ናቸው።

የለውጥ ኃይሉ በእነሱ እልህ አስጨራሽ ትንኮሳና ያልተገባ የአደባባይ ባሕሪ እልህ ውስጥ ገብቶ አላስፈላጊ 
እርምጃዎችን በመውሰድ ፤ሀገራዊ የፖለቲካ መድረኩ ወደሚፈልጉት የሁከትና ግጭት መድረክ እንዲሆን ፤በግልጥም 

በስውርም ይንቀሳቀሳሉ። ለዚህ ዓላማቸው ንጹሐንን 
ከፊት አሰልፈው ለአደጋ ተጋላጭ ማድረግ ደግሞ ዋነኛ 
መገለጫቸው ነው።  

በእኛም ሀገር አሁን ላይ የለውጥ ኃይሉን ከሁሉም 
በላይ እየተፈታተነው ያለው ፤በለውጡ ማግስት  ለሕዝቡ 
የገባውን ቃል ተግባራዊ የማድረግ ቁርጠኝነት ሳይሆን 
እነዚህ ኃይሎች በየወቅቱ የሚፈጥሯቸው ተግዳሮቶች 
ናቸው። ለዚህ ደግሞ ከለውጡ ማግስት ጀምሮ እንደሀገር 
ያጋጠሙንን የለውጥ ወቅት ፈተናዎች መለስ ብሎ ማየት 
በቂ ነው ።

በለውጡ ማግስት በጠቅላይ ሚኒስትር ዐቢይ 
አሕመድ ላይ የተቃጣው የአደባባይ የግድያ ሙከራ፤ 
የአማራ ክልል ከፍተኛ አመራሮችን ጨምሮ በሀገሪቱ 
የመከላከያ  ዋና  ኤታማዦር  ሹም ላይ የተካሄደው  ግድያ 
፤በሕዝብ ውስጥ ከፍተኛ ተሰሚነት በነበረው የሙዚቃ 
ባለሙያ /ሃጫሉ ሁንዴሳ/ላይ   የተፈጸመውን  ግድያ ወዘተ  
ማስታወስ ተገቢ ነው።

ሀገራዊ ስብራቶችን አክሞ የማዳኑ 
ተግባር ጊዜንና ትዕግስትን 

ይፈልጋል!

ኢያሱ መሰለ

የ2014 ዓ.ም የ12ኛ ክፍል  ሀገር አቀፍ የፈተና ውጤት  
እንደ ሀገር የትምህርት ውድቀታችንን አደባባይ ላይ 
ያሰጣ ሰሞነኛ መነጋገሪያችን ሆኗል። ከቅርብ ጊዜ ወዲህ 
ትምህርት ሚኒስቴር የትምህርት ጥራትን ለማስጠበቅ 
አዳዲስ አሠራሮችን መዘርጋቱን ተከትሎ ያለፉት የሁለት 
አስርተ ዓመታት የትምህርት ውድቀታችን ፍንትው ብሎ 
መታየት ጀምሯል። በ2014 ዓ.ም የ12ኛ ክፍል ሀገር አቀፍ 
ፈተና ከተፈተኑት 896 ሺህ 520 ተማሪዎች ውስጥ 29 ሺህ 
909 ያህሉ ወይም ሶስት ነጥብ ሶስት በመቶ ተፈታኞች ብቻ 
ማለፋቸው የትምህርት ውድቀቱ አንድ ማሳያ ነው። 

በተጠቀሰው ዓመት የ12ኛ ክፍል ሀገር አቀፍ ፈተና 
ካስፈተኑ 2ሺህ 959 ትምህርት ቤቶች ውስጥ 1 ሺህ 161 
ትምህርት ቤቶች አንድም ተማሪ ሳያሳልፉ መቅረታቸው 
ደግሞ በኢትዮጵያ የትምህርት ታሪክ አይተን የማናውቀው 
አሳፋሪና  አስደንጋጭ ዜና ሆኖብናል። እንዲህ አይነት 
ያልተለመደ ነገር ሲገጥመን ‹‹ለምን?›› ማለት ሰዋዊ 
ባህሪችን ስለሆነ ‹‹ለምን ይህን ያህል ተማሪ ወደቀ?›› ብለን 
ተብሰክስከናል።  

 መልሱ ግልጽ ነው። የተመዘገበው ውጤት ትንግርት 
መስሎ የታየን በተወሰነ መልኩ ከስርቆትና ከኩረጃ የጸዳ 
ፈተና ስለተሰጠ ነው። ባለፉት ሁለት አስርተ ዓመታት 
አብላጫውን ትኩረቱን በትምህርት ጥራት ላይ ሳይሆን ሽፋን 
ላይ ያደረገ የትምህርት ፖሊሲ ስለነበረን እና ለስርቆትና 
ለኩረጃ የተመቻቸ የፈተና ሂደትን እንከተል ስለነበር 
ተማሪዎች በገፍ ያልፉ ነበር። የትምህርት ሥርዓታችን ልክ 
እንደ ጸጉራም ውሻ ያለ እየመሰለን የሞተው አሁን ሳይሆን 
ያኔ ነው።  

 የክልል ኮታን ታሳቢ በማድረግ ብቻ አስፈላጊነታቸው 
ሳይጠና በርካታ ዩኒቨርሲቲዎችን እየገነባን እና ተማሪዎችን 
በገፍ እያሳለፍን ስናጉርባቸው እድገት እንጂ ውድቀት 
አልመሰለንም ነበር። ባለፉት ዓመታት ድል ያለ ድግስ ደግሶ 
ልጁን ከዩኒቨርሲቲ ያላስመረቀ ወላጅ አለ ከተባለ  ልጅ 
ያላስተማረ ወይም  የመደገስ አቅም የሌለው ብቻ ነው። 

ብዙ ወላጆች ልጆቻቸውን አስመርቀዋል፤ ከተመረ 
ቁበት ሙያ ውጭ የተለያዩ የሥራ ዕድሎችን መፍጠር 
ከተመራቂዎች የሚጠበቅ መሆኑ እንደተጠበቀ ሆኖ 
በተማሩት ሙያ ሥራ ላይ የተሰማሩት ግን ጥቂቶች ናቸው። 

ለዚህ ሁሉ ችግር መንስኤው አብዛኛው ተማሪ ተሰጥዖውን 
እና ዝንባሌውን ፈልጎ ከማግኘት ይልቅ ዩኒቨርሲቲ መግባት 
የሚቀለው በመሆኑ ነው።         

ወደ ዩኒቨርሲቲ የሚገቡ ተማሪዎችን የሚለየው 
የቀድሞው ዘርዛራው ወንፊት አሁን ቀዳዳው ጠበብ 
በማለቱ በርካቶችን አንጓሏቸዋል። ዛሬ ያጨድነው ባለፉት 
ሁለት አስርተ ዓመታት የዘራነውን ነው። በግድ የለሽነት 
የተዘራውን በግድ የለሽነት ማጨድ እንጂ በጥንቃቄ 
ማጨድ አያስፈልግም ከተባለ ግን ነገ ሌላ ችግር አስከትሎ 
መምጣቱ  የማይቀር ነው። 

በጥንቃቄ ባይዘራም በጥንቃቄ እያጨዱና እየወቁ 
ምርቱን ከገለባው መለየት ጥቅም ሀገራዊ ጥቅም እንጂ ጉዳት 
የለውም ። ያለፈውን አሠራር ትቶ ትምህርት ሚኒስቴር 
የትምህርት ጥራትን ለማረጋገጥ የሚከተለውን መንገድ 
መደገፍ ከዜጎች የሚጠበቅ ነው። ትምህርት ሚኒስቴርም 
ጥራት ያለው ዘር ዘርቶ ጥራት ያለው ምርት ለማምረት 
ከታችኛው የክፍል ደረጃ ጀምሮ መሥራት እንደሚገባው 
የተማረበት ነው።   

ከሰሞኑ ይፋ በሆነውና አጀብ ባስባለን ውጤት ዙሪያ 
አንዳንድ ግለሰቦች በማኅበራዊ ሚዲያ ላይ ብቅ እያሉ 
የትምህርት ሚኒስቴርን ተጠያቂ ሲያደርጉ ይስተዋላል። 
ይህ ተገቢ አይደለም። ተቋሙ ስርቆትና ኩረጃን ለማስቀረት 
የሄደበት ርቀት ሊያስመሰግነው እንጂ ሊያስወቅሰው 
አይገባም። ተማሪዎች የተፈተኑት ከተማሯቸው ይዘቶች 
የወጡ ጥያቄዎችን እስከሆነ ድረስ ለውጤታማነታቸውም 
ሆነ ለውድቀታቸው  የመጀመሪያዎቹ ባለድርሻዎች 
ራሳቸው ናቸው። 

 የተመዘገበው ውጤት ትምህርት ሚኒስቴር ከስርቆትና 
ከኩረጃ የጸዳ የፈተና ሂደት ማካሄዱን የሚመሰክር 
እና የትምህርት ጥራትን ለማስጠበቅ ያደረገውን ጥረት 
የሚያሳይ ነው። በዚህ አሠራሩም ለትምህርት ጥራት 
መረጋገጥ ጎህ እየፈነጠቀ መሆኑን አሳይቶናል።  

ባለፉት ተከታታይ ዓመታት የ12ኛ ክፍል ሀገር አቀፍ 
ፈተና እየተሰረቀ ፤የተወሰኑ ትምህርቶች እየተሰረዙ ፤ 
አልተሰረቁም በተባሉት ላይ ብቻ ተመሥርቶ የማለፍና 
የመውደቅ እድል ይወሰን እንደነበር እናስታውሳለን። በዚህ 
ውሳኔ ማለፍ የሚገባቸው ተማሪዎች ወድቀዋል፤ መውደቅ 
የሚገባቸውም አልፈዋል። ፈተና ሙሉ ለሙሉ ተሰርዞ 
መንግሥት ከፍተኛ ወጪ በማውጣት ዳግም ለማዘጋጀት 

የተገደደበት አጋጣሚ እንደነበርም መዘንጋት አያስፈልግም።    
የትምህርት ሥርዓቱ ውድቀት ከተማሪው ውጤት 

ጋር ብቻ ሳይሆን ከሥነምግባርም ጋር የተያያዘ ነው። ዛሬ  
በየአካባቢው ተደራጅተው የሕዝብን ሰላም የሚያውኩትና 
የሀገር ስጋት የሆኑት ትናንት በትምህርት ቤቶችና 
በዩኒቨርሲቲዎች  ውሃ የማያነሱ ምክንያቶችን እየደረደሩ 
ግጭቶችን ሲለማመዱ የነበሩ የትምህርት ሥርዓቱ  
ያፈራቸው ትውልዶች ናቸው።

የትምህርት ሥርዓታችን በዕውቀት የታነጸ፣ 
በሥነምግባር የተኮተኮተ ትውልድን ከማፍራት አንጻር 
ከፍተት ያለበት መሆኑ ላለፉት ሁለት አስርተ ዓመታት 
በምሑራን ሲተች የኖረ ጉዳይ ነው። የብዙዎቻችን 
ትዝብትም ከዚህ እውነታ የሚጋጭ አይሆንም። የአንድ 
አገር የትምህርት ፖሊሲ ሲቀረጽ መሠረት የሚያደርገው 
ሀገሪቱ የምትከተለውን የዕድገት መስመር ነው። ኢትዮጵያ 
ከሃያም ይሁን ከሠላሳ ዓመታት በኋላ ያሠበችው የእድገት 
ግብ ላይ ለመድረስ ምን ዓይነት የተማረ ሰው ያስፈልጋታል 
የሚለው የትምህርት ፖሊሲያችን  አስኳል ሊሆን ይገባል።     

ሥርዓተ ትምህርት፣ መርሐ ትምህርት፣ የትምህርት 
ይዘቶች ፣የማስተማሪያ ቁሳቁስ የትምህርት ፖሊሲውን 
መሠረት አድርገው በተዋረድ የሚዘጋጁ ናቸው። 
ከዚህ በኋላ የመማር ማስተማሩ ሂደት ይከናወናል። 
ተማሪዎች እንዲያውቁ የተፈለገውን እውቀት መጨበጥ 
አለመጨበጣቸው  በተከታታይ ምዘናዎች እየተፈተሸ እና 
ብቃታቸው እየተረጋገጠ ከክፍል ወደ ክፍል እንዲያልፉ 
ይደረጋል። በመጨረሻም የከፍተኛ ትምህርት ተቋም 
መግቢያ ፈተና ይሰጣቸዋል። ይህ ሳይንሳዊ የትምህርት 
ሂደት ነው። 

በትክክለኛው የትምህርት ዓለም ውስጥ ያለፉ ሰዎች 
የተሻለ አመለካከት፣ የተቃና ባሕሪ ፣ የሰላ አንደበት ፣ 
የመጠቀ አስተሳሰብ፣የረቀቀ አሠራር ፣ የዳበረ ክህሎት 
ወዘተ ይኖራቸዋል። አንድ ሰው የተማረ ነው የሚባለው 
በእያንዳንዱ ትምህርት ድምር ውጤት ሰብዕናው 
ሲለወጥ ነው።  ኢትዮጵያ በአግባቡና በሥርዓቱ የተማረ 
ትውልድ አፍርታ የተሻለች ሀገር እንድትሆን ትክክለኛውን 
የትምህርት ሂደት መደገፍ ያስፈልጋል። የተገለጸልን የ12ኛ 
ክፍል ውጤት የትምህርት ሥርዓታችንን ሞት ያሳየን ነውና 
ለትንሳኤው እንትጋ፤ ለትምህርት ጥራት መረጋገጥም በጋራ 
እንቁም።     

እያንዳንዷን ክስተት ለፖለቲካ ዓላማቸው 
ማስፈፀሚያ ለማድረግ የሄዱበት ርቀትና በዚህም ሀገርና 
ሕዝብን ያስከፈሉት ዋጋ በቀላሉ የሚሰላ አይደለም። 
ያሰቡት ቢሳካላቸው እንደሃገር ሊያጋጥመን የሚችለው 
ፈተና የቱን ያህል ከባድ ሊሆን እንደሚችል  ለመገመት 
አይከብድም።  ፈተናዎቹን  ተሻግረን  እንደ ሃገር  በዛሬ 
ቁመናችን  እንገኝ ነበር ወይ  ብሎ ማሰብም ተገቢ ነው ። 

እነዚህ ኃይሎች  ዛሬም ቢሆን  ያገኟቸውን  አጋጣሚ 
ብቻ ሳይሆን ፤ ለጥፋት  ዓላማቸው  ስኬት አስቻይ 
ሁኔታዎችን በንጹሐን ደም ሳይቀር በማመቻቸት በሀገር 
ውስጥ በሚፈጠሩ ሁከቶችና ብጥብጦች  የሥልጣን 
ጥማታቸውን ለማርካት  የአቅማቸውን ሁሉ እያደረጉ 
ነው። 

ይህ መንገዳቸው  እስካሁን  ያሰቡትን  
ባያጎናጽፋቸውም ፤ ሃገርና ሕዝብን ያስከፈለው ዋጋ ግን 
ብዙ ነው። ይህን የጥፋት መንገዳቸውን እንደ ሃገራዊ 
የለውጡ  ባለቤት/ሕዝብ ፈጥነን ማስቆም ካልቻልን  
በቀጣይ ሊያስከፍለን የሚችለው ዋጋ ካለፈው የሚበልጥ 
እንጂ የሚያንስ አይሆንም።    

በነዚህ ኃይሎች ሀገርና ሕዝብ እየከፈሉ ያለውን 
ዋጋ ለማስቀረት ከሁሉም በላይ እንደ ሕዝብ መስከን 
ይጠበቅብናል። ስክነት የእነዚህን ኃይሎች እኩይ ዓላማ 
በአግባቡ ተገንዝበን ራሳችንን ከጥፋት ወጥመዳቸው 
ለማራቅ የተሻለ ዕድል ይሰጠናል ።    

ከዚያም በላይ ከለውጡ ማግስት ጀምሮ እያጋጠሙን 
ያሉ ሀገራዊ  ፈተናዎች የእነዚህ ኃይሎች  ማቆሚያ ያጣ 
እኩይ ተልዕኮ ውጤት መሆኑን ተረድተንና በለውጡ 
የሚፈለጉ ፍሬዎች ለመብሰል ጊዜ እንደሚያስፈልጋቸው 
አውቀን ሃገራዊ  የለውጥ ጉዞውን በጽናት ማስቀጠል 
ይገባል።

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

በልጅ የተፈተነች ነፍስ
እፀገነት አክሊሉ

ለሰው ልጆች ትልቅ የሕይወት ምዕራፍ ከሆኑ 
ሁነቶች መካከል አንዱና ቀዳሚው ዘጠኝ ወራትን 
አርግዞ ልጅን ያህል በረከት ማግኘት ነው። 

ይህንን በረከት ለማየት ግን ቤተሰብ በተለይም ደግሞ 
እናት የምትከፍለው መስዋዕትነት በቀላሉ የሚገለጽም 
አይደለም። ዘጠኙን የእርግዝና ወራቶቿን ለእሷ ብቻ 
ሳይሆን በሆዷ ውስጥ ላለው ሕጻን ጭምር ተመግባ፣ 
ከጉዳት ራሷንም ጽንሱንም ጠብቃ ፣ሕመሙን ድካሙን 
ችላ ብቻ ብዙ ብዙ ነገሮችን አሳልፋ ቀኗ ደርሶ ከሕመሞች 
ሁሉ በላይ ከባድ የሆነውን የምጥ ሕመምን ታግሳ ልጇን 
በሰላም ወደዚህች ምድር ታመጣለች። 

ዛሬ ይህንን ለማለት ያነሳሳን ነገር የወይዘሮ ዘቢባ 
መሐመድ አሳዛኝ አጋጣሚ ነው። ወይዘሮ ዘቢባ 
ለእርግዝናም ሆነ ልጅ ወልዶ ለማሳደግ አዲስ አይደሉም። 
ሦስት ልጆችን በሰላም ወልደው አሳድገዋል። ያን ያህል 
ያማረ የሰመረ ኑሮን ይኖራሉ ባይባልም እሳቸውም ሆኑ 
ባለቤታቸው ያገኙትን ሠርተው ቤት ኪራይ ከፍለው 
ልጆቻቸውን አብልተው ያሳድሩም ነበር። የእግዚአብሔር 
በረከት ከእሳቸው ጋር ነበርና አራተኛ ልጃቸውን በድንገት 
አረገዙ። በዚህ እርግዝና እሳቸውም ሆኑ ባለቤታቸው 
ቅሬታ አልተሰማቸውም፤ የአላህ ስጦታ ነው ብለው 
በጸጋና በደስታ ነው የተቀበሉት። 

ወይዘሮ ዘቢባ የአራተኛ ልጃቸው እርግዝና 
ከቀደሙት እርግዝናዎቻቸው ምንም የተለየ ነገር 
አላዩበትም፤ የሕክምን ክትትላቸውንም በአግባቡ ጊዜውን 
ጠብቀው ሲያደርጉም ነበር። ቀናቶች እየጨመሩ ወራት 
እየተቆጠረ የወይዘሮ ዘቢባ እርግዝናም እየገፋ ሄደ፤ አሁን 
ቀናቸው ደርሷል የውሸት የሚመስሉ ምጦችም መጣ 
ሄደት ይሉባቸዋል።

አንዱን ቀን ጠዋት ግን ከወትሮው የተለየ ሕመም 
ተሰማቸው በልምዳቸው ሄደው ሲያስቡትም ምጥ 
መሆኑን ተረድተዋል ፤ ስለዚህ ቀጥታ ወደ ጤና ተቋም 
መሄድ አለባቸውና ጊዜ ሳያጠፉ ያስፈልጉኛል ያሏቸውን 
ነገሮች ሰባስበው ጉዟቸውን ሲከታተሉበት ወደነበረው 
ጤና ጣቢያ አደረጉ። 

“……እኔ የሚሰማኝ ሕመም የምጥ መሆኑን 
በእርግጠኝነት አውቄዋለሁ፤ ነገር ግን የተቀበለችኝ የጤና 
ባለሙያ ምጥ እንዳልሆነና ቤቴ እንድሄድ ነገረችኝ፤ 
ብለምናትም አልሰማችኝም፤ እኔ ግን በሁኔታው እርግጠኛ 
ስለነበርኩ ወደቤቴ ከመሄዴ ይልቅ እዛው መቆየትን 
መረጥኩ” በማለት ይናገራሉ።

ወይዘሮ ዘቢባ እንዳሰቡትም ሕመማቸው ምጥ 
ነበር ፤ከሰዓታት ቆይታ በኋላ አፋፋማቸው እሳቸውም 
የድረሱልኝ እሪታቸውን አቀለጡት ቆይ ቤትሽ ሂጂ 
ያለቻቸው ነርስም በጥድፊያ መጥታ ወደማዋለጃው 
አስገባቻቸው። ከዛ በኋላ ወይዘሮ ዘቢባ የሆነውን 
ለማስታወስ ይከብዳቸዋል። ምኑን ልንገርሽ ብለው 
አይናቸው በእንባ ይሞላል። ልጁ ፋፍቶ ስለነበር ሲወለድ 
ወይዘሮ ዘቢባን በጣም ነው የጎዳቸው፤ ማህጸናቸው 
እስከሚወጣ ድረስ ታመሙ፤ በዚህ ሁኔታ ውስጥ ደግሞ 
በጣም ብዙ ደም ፈሰሳቸው እነዚህ ሁሉ ተዳምረው 
ወይዘሮ ዘቢባ የወለዱት ልጅ ቀይ ይሁን ጥቁር ወንድ 
ይሁን ሴት ሳያዩት ራሳቸውን ሳቱ።

 አሳዛኟ እናት ከቀናት በኋላ ሲነቁ ራሳቸውን 
ያገኙት በሌላ ሆስፒታል አልጋ ላይ ነበር። በርካታ ደም 
ስለፈሰሳቸው እሱን የሚተካ ሕክምና ተደረገላቸው 
ማህጸናቸውም በመውጣቱ ምክንያት ቀዶ ጥገና መሠራት 
ነበረባቸውና እሱንም ተሰሩ። ብቻ እንዲህ እንዲህ እያሉ 
የወለዱትን ልጅ ሳያዩ ሁለት ወራት ተቆጠሩ። 

“ልጄ የታለ”? ብለው ሲጠይቁ እሱም ባጋጠመው 
የመታፈን ችግር ምክንያት ሕክምና እያገኘ እንደሆነ 
ተነገራቸው።አሁን ወይዘሮ ዘቢባ የራሳቸውን ሕመም 
ትተው ስለ ልጃቸው መጨነቅ ጀመሩ። አምጡልኝና 
ልየው ጡቴን ልስጠው ቢሉም  ቆይ አንቺ አገግሚ በሚል 
የሚሰማቸው አላገኙም።

ሁለት ወራቱን በዚህ መልኩ ካሳለፉ በኋላ ወደ 

ጤንነታቸው በመመለሳቸው ልጃቸውን እንዲያገኙ ሆኑ፤ 
ልጁን ሲያገኙት አዘኑ፤ አለቀሱ ፤አነቡ ።በአፍንጫው 
በኩል በተተከለለት ቱቦ መሳይ ነገር ነበር ወተትና 
መድኃኒት የሚሰጠው። እናም ኅዘናቸው ልባቸውን 
ቢሰብረውም እኔ እናቱ ሳላቅፈው ይድንልኛል በሚል 
ተስፋ ልጃቸውን ይዘው ወደ ቤታቸው ሄዱ። ለሁለት 
ወራት ከተለዩቸው ልጆቻቸውም ጋር ተቀላቀሉ።አዲሱ 
እንግዳ ወንድማቸውም ምንም እንኳን ሙሉ በሙሉ 
ጤነኛ ባይሆንም ወንድም ይሆናቸው ዘንድ ቤተሰቡን 
ተቀላቀለ፤ እህት ወንድሞቹም አዩት።

ወይዘሮ ዘቢባ ለልጄ እንደዚህ ለመሆን የበቃው 
ምጤ መጣ ብዬ ወደ ጤና ተቋም ስሄድ ያገኘሁት 
ፈጣን መስተንግዶ አለመኖሩ ነው።ወዲያው አይተውኝ 
አስፈላጊውን እርዳታ ቢያደርጉልኝ ኖሮ እኔም ሆንኩ ልጄ 
እዚህ ፈተና ውስጥ አንገባም ነበር ይላሉ። 

ወይዘሮ ዘቢባ ልጃቸው አሁን ዓመት ከስምንት ወሩ 
ቢሆንም እንደ እኩዮቹ አይጫወትም፣ አይሮጥም፣ ምግብ 
በሥርዓት አይበላም፣ አይናገርም ከሁሉም በላይ ደግሞ 
እናቱን እንኳን ለይቶ አያውቅም፣ አንገቱን ቀና ማድረግ 
ያቅተዋል። ይህ ሁኔታው ደግሞ  እናት ለሆኑት ወይዘሮ 
ዘቢባ አይደለም ላዩት ሁሉ የሚያሳዝን ልብ የሚሰብር 
ነገር ነው። 

አሁን ወይዘሮ ዘቢባ ጠዋት ማታ ሀሳብ ትካዜ 
ልምዳቸው ሆኗል። ሁሌም  ከአንድ  ዓመት ከስምንት ወር  
በፊት የነበረውን ሕይወት በትዝታ ያስባሉ። እንደዛሬው 
ሳይሆን ከሦስት ልጆቻቸውና ከባለቤቷ ጋር ያገኙትን 
ሠርተው በሰላም ይኖሩ ነበር። ‹‹አይዞሽ፣ አለሁሽ››  
የሚላቸውም አላስፈለጋቸውም ነበር።

ዛሬ ወይዘሮ ዘቢባ መሐመድ እንደልባቸው ወጥተው 
ወርደው ሠርተው ልጆቻቸውን ማብላት ቤታቸውን  
መደጎም ተስኗቸዋል። ሁሉም እንዳለፈው ክረምት 
ተሰናብተዋቸው ሄደዋል። ወይዘሮ ዘቢባ የወለዱትን 
ልጅ ሲያዩት  ውስጣቸው አብዝቶ ያዝናል። የነበረው 
እንዳልነበረ፣መሆኑን እያሰቡ ይተክዛሉ፣ያዝናሉ። 
የዛሬን አያድርገውና  ከባለቤታቸው ጋር በነበሩበት 
ወቅት ቢለፉም እንኳን እራሳቸውንም ልጆቻቸውንም 
ማስተዳደር ይችሉ ነበር። ዛሬ ግን በልጃቸው ምክንያት 
እጅና እግራቸው ተሳስሯል።

እናትና ልጅ
ወይዘሮ ዘቢባ ብዙ ያቀዱበት ሕፃን አቡበከር 

ኑረዲንም እንደ እህት ወንድሞቹ ይሆንልኛል፤ በጥሩ 

ሁኔታ አሳድገዋለሁ ያሉት ልጃቸው በጠበቁት ልክ 
አልሆነላቸውም። ቢከፋቸው፣ቢቸግራቸውም  የመጣውን 
መቻል እንዳለባቸው  አውቀዋል። ጠዋት ማታ ለእሱ 
መኖር ይፈልጋሉ ፣እንደ እናት ስለጤናው፣ ስለዕድገቱ 
ያስባሉ። ዛሬ ላይ ዓመት ከስምንት  ወር ሆኖታል፤ ቤት 
ኪራዩ፣ የእለት ወጪው፣ የሕጻኑ ሕክምና የዳይፐር 
እንዲሁም የወተት ወጪውን መሸከም ከብዷቸዋል።ይህ 
የሆነው ደግሞ ሕጻን አቡበከር እንደ እድሜ እኩዮቹ 
መሆን ባለመቻሉ ነው። ሌሎቹን ባሳደጉበት መንገድ 
ለሚይዝላቸው ሰው ሰጥተው  አልያም አዝለው ሥራ 
መሥራት አለመቻላቸው ያመጣው ጣጣ  ነው።

አቡበከር ከጡጦ ሌላ ምንም አይመገብም። ራሱን 
ችሉ አይቆምም። እንቅልፍ በሥርዓቱ አይተኛም፣ 
አይንቀሳቀስም፣ አያወራም፣ እናቱንም አያውቅም። 
ይህ ደግሞ ለወይዘሮ ዘቢባ ፈታኝ የሕይወት ምዕራፍ 
ሆኖባቸዋል ።

ወይዘሮ ዘቢባ ኑሮን ለመግፋት የፋብሪካ ሥራ 
ላይ ይውሉ ነበር። ዛሬ እሱን ጥሎ መሄድ አይቻልም። 
ባለቤታቸው  ደግሞ ብቻውን ተሯሩጠው ሠርተው 
የሚያመጡት ገንዘብ እሷቸውን ጨምሮ ስድስት ቤተሰብ 
የማስተዳደር አቅም የለውም።አቡበከርን ጨምሮ 
ሌሎቹም ልጆቿ ከፍ ሲሉ የሚያስፈልጋቸው ነገር ብዙ 
ነው። አሁንም ቢሆን በዕድሜያቸው  የሚያሻቸውን 
ማግኘት አለባቸው፣ እናት ናቸውና ከእሳቸው ይልቅ 
ልጆቻቸውን ያስቀድማሉ፣ እየራባቸው የእጃቸውን  
ለእነሱ  ያጎርሳሉ። 

አሁን ወይዘሮ ዘቢባ ልጁ እያደገ ቢሆንም ጭንቅላቱን 
መሸከም አይችልም። እናት ዘቢባ ልጃቸውን ይዘው  
ያልሄዱበት ሆስፒታል የለም፤ ሁሉም የሚሏቸው ልጅሽ 
የነርቭ ችግር አጋጥሞታል፤ በአእምሮው ክፍል ላይም 
ጠባሳ ይታያል ነው። ይህንን ሁኔታ አስተካክላለሁ ብለው 
በተለይም ጥቁር አንበሳ ሆስፒታል በጣም ተመላልሰዋል፤ 
አሁን ግን ከአቅማችን በላይ ነው በማለታቸው የሰው 
እርጥባን እየለመኑ ልጁን በግል ሆስፒታል ለማሳየት 
እየሞከሩ ነው። ግን ሁሉም ነገር ከአቅማቸው በላይ 
ሆኗል።

ኑሮ ከባድ ነው። ጎጆ ጣጣው ብዙ ነው ፣ ሕመምተኛ 
ልጅን መያዝ ደግሞ ከሁሉም በላይ ከፍ ያለ ዋጋን 
የሚያስከፍል ነው ፤ ይፈትናል። ወይዘሮ ዘቢባ በዚህ 
እውነታ እያለፉ ነው። ሕመምተኛ ልጃቸውን ጠዋት 
ይዘው ወጥተው  በየሆስፒታሉ ሲንከራተቱ ምንም ጠብ 

ያለ መፍትሔን ሳያገኙ የማታ  ማታ  ቤታቸው ይመለሳሉ።
ወይዘሮ ዘቢባ ይናገራሉ 

በእርግዝና ጊዜዬ አራት አምስት ጊዜ አልትራሳውንድ 
ተነስቼ ምንም ችግር የለበትም ተብዬ ነበር። ነገር ግን 
በወሊድ ወቅት የመታፈን አደጋ አጋጠመው። እኔም ወልጄ 
ባጋጠመኝ ከፍተኛ የደም መፍሰስና የማህጸን መውጣት 
ምክንያት ለሁለት ወራት ያህል በሌላ ሆስፒታል እርዳታ 
እየተደረገልኝ ስለነበር ልጄ ቀይ ይሁን ጥቁር ጤናማ 
ይሁን አይሁን አላውቅም ነበር። 

ሁለቱን ወራቶች በአፍንጫው በኩል ከሚሰጠው 
ጉልኮስና ወተት በቀር ጡት አልጠባም።እቤት ከመጣሁ 
በኋላ እንደምንም ብዬ ጡጦ አለማመድኩት። አሁን 
ዓመት ከስምንት ወሩ ቢሆንም ከጡጦ በቀር የሚታኘክ 
ምንም ነገር አይበላም። 

አሁን ዶክተሮቹ እያሉኝ ያለው ነገር ልቤን እየሰበረው 
ነው።አብዛኞቹ ምንም ተስፋ እንደሌለው ይነግሩኛል፤ እኔ 
ግን አላህ አለምክንያት አልሰጠኝምና የከፈልኩትን ዋጋ 
ከፍዬ ልጄን አድናለሁ ባይ ነኝ። ዛሬ ላይ ቀን ጨልሞብኛል 
ልጄ እኔን እናቱን እንኳን አያውቀኝም።ይህ ደግሞ እንደ 
እናት ቀን ከሌሊት ያስለቅሰኛል።ድህነቴን እንድጠላ 
ያደርገኛል።ገንዘብ ኖሮኝ ቢሆን ልጄን የትም ገብቼ 
አድነው ነበር እላለሁ። አሁንም ግን ተስፋ አልቆርጥም 
ልጄን የትም ገብቼ አድነዋለሁ።ደጋግ  ኢትዮጵያውያንም 
ያግዙኛል በዚህ ምንም ጥርጣሬ የለኝም።

የኑሮ ጫና በቤተሰቡ ላይ 
ወይዘሮ ዘቢባ ይቀጥላሉ። ኑሮን እንዴት 

እንደምገልጸው ራሱ አላውቅም በጣም ከባድ ነው። እሱን 
ከመውለዴ በፊት ፋብሪካ እየሠራሁ ልጆቼን አሳድግ 
ነበር። አሁን ሥራ ትቻለሁ። እንዲሁ አለን ማለቱ ይሻል 
ይሆነል እንጂ ኑሮ በሽተኛ ልጅ ይዞ ዳይፐር ወተት በእኛ 
አቅም እየገዛን መኖር በጣም ከባድ ነው። ለጥያቄም 
የሚበቃ አይደለም። 

እኔ ባልበላ፤ ባልጠጣ ምንም ችግር የለውም። የእሱን 
ፍጆታ እንኳን የሚሸፍንልኝ ወገን ባገኝ ሌሎቹ ልጆች 
ጤነኛ ናቸው ያገኙትን በልተው ካጡም ጦማቸውን 
ያድራሉ። የእነሱ አያስጨንቅም የእሱን ወተትና ዳይፐር 
ብቻ ነው የምፈልገው።

ሕክምናውን በተመለከተ 3 መቶ ሺ ብር 
ይጠይቃል። ይህም በእኔ አቅም የሚሆን ስላልሆነ የደጋግ 
ኢትዮጵያውያንን ድጋፍ እየጠበኩ ነው።በማለት ነገን 
በተስፋ እየጠበቁ መሆኑን ይናገራሉ።

ወይዘሮ ዘቢባ መሐመድ

ስፖርት
አለማየሁ ግዛው

    ከ20 ዓመት በታች እድሜ ላይ የሚገኙ 
አትሌቶች የሚሳተፉበት የኢትዮጵያ ወጣቶች አትሌቲክስ 
ቻምፒዮና በአሰላ አረንጓዴው ስቴድየም  በፉክክሮችና 
የእድሜ ተገቢነት ውዝግቦች ታጅቦ ነገ ይጠናቀቃል። 
ለአስራ አንደኛ ጊዜ እየተካሄደ የሚገኘው  ቻምፒዮና 
ዛሬ አምስተኛ  ቀኑን የያዘ ሲሆን ባለፉት አራት ቀናት 
በርካታ የማጣሪያና የፍፃሜ ፉክክሮችን በተለያዩ ርቀቶች 
አተስተናግዷል። 

    ቻምፒዮናው በሶስተኛ  ቀን ውሎው በ800 
ሜትር ሴቶች ተጠባቂ የፍፃሜ ውድድር ያስተናገደ 
ሲሆን በጠንካራ ፉክክር በታጀበው ውድድር መርሃዊት 
ጽጋቡ ከኮልፌ ቀራኒዮ በ2:03"24 ሰዓት አሸናፊ መሆን 
ችላለች። እሷን ተከትላ አትሌት ሀብታም ገበየው ከአማራ 
ፖሊስ  በ2:03"48 2ኛ ሆና በመጠናቀቅ የብር ሜዳለያ 
ስታጠልቅ፤ አትሌት ምጥን እምነቴ ከኢትዮ ኤሌክትሪክ 
በ2:03"68 ሰዓት በማጠናቀቅ ሶስተኛ ደረጃን ይዛለች።  
በተመሳሳይ ቀን በተካሄደው የወንዶች 800 ሜትር 
ፍጻሜ ጀነራል ብራኑ ከኦሮሚያ ክልል 1:49"98 በሆነ 
ሰዓት አንደኛ፣ ብርሃኑ ጋሮምሳ በተመሳሳይ ከኦሮሚያ 
ክልል 1:49"12 በሆነ ሰዓት ሁለተኛ እንዲሁም ሳሙኤል 
ቡቼ ከሲዳማ ክልል ሶስተኛ ሆኖ ማጠናቀቅ ችሏል።

   በወንዶች አሎሎ ውርወራው ውድድር አትሌት 
ጨቀሳ ጉርጌ ከመቻል ስፖርት ክለብ 15.25 ሜትር 
በመወርወር የወርቅ ሜዳሊያ አሸናፊ ሲሆን ፣ በልስቲ 
እሼቴ ከተመሳሳይ ክለብ  15.16 ሜትር በመወርወር 
የብር ሜዳለያ ባለቤት ሆኗል። አትሌት በቀንዳ ፉርሳ 
ደግሞ ከኢትዮጵያ ንግድ ባንክ 15.12 ሜትር በመወርወር 
የነሐስ ሜዳለያውን ወስዷል። በሴቶች ዲስከስ ውርወራ 
የኔሰው ያረጋል ከኢትዮጵያ ንግድ ባንክ 37.80 

በጠንካራ ፉክክሮች የታጀበው የወጣቶች አትሌቲክስ ቻምፒዮና ነገ ይጠናቀቃል

ሜትር በመወርወር ቀዳሚ ስቶን፣ ማሪቱ አለባቸው 
ከአማራ ክልል 34.04 ሜትር በመወርወር ሁለተኛ ሆና 
አጠናቃለች። ሴና አብደታ ደግሞ 32.93 በመወርወር 
ሶስተኛ ሆና ውድድሩን ጨርሳለች። 

ውድድሩ ትናንትና ቀጥሎ ሲውልም አራት የፍጻሜና 
አምስት የማጣሪያ ውድድሮች ተካሂደዋል። ከነዚህም 
መካከል ትኩረትን የሳበው የሴቶች 5ሺ ሜትር ፍጻሜ 
ውድድር ተደርጓል። ከፍተኛ ፉክክር በታየበትና 
ተመልካቹን ቁጭ ብድግ ባደረገው ውድድር ውብርስት 
አስቻለ ከአማራ ፖሊስ 16:20"51 በሆነ ሰዓት ቀዳሚሆና 
ስታጠናቅቅ፣ አይናዲስ መብራት ከኢትዮ ኤሌክትሪክ  
16:25"49 በሆነ ሰዓት የሁለተኝነቱን ደረጃ ይዛ 
ፈጽማለች። አሳየች አይቸው ከኢትዮጵያ ኮንስትራክሽን 
ስራዎች ሶስተኛ ሆና ጨርሳለች። በተመሳሳይ እለት 
የወንዶች መዶሻ ውርወራ ውድድር ፍጻሜ ያገኘ ሲሆን 
በልስቲ እሼቴ ከመቻል 40.66 ሜትር በመወርወር 
የወርቅ ሜዳለያ ባለቤት መሆን ችሏል። ይበልጣል ላቀ 

ከአማራ ክልል 38.04 ሜትር በመወርወር የብር ሜዳለያን 
ሲያጠልቅ፣ ሙሉቀን ሱዩም ከተመሳሳይ ክልል 30.15 
ሜትር በመወርወር በሶስተኝነት የነሐስ ሜዳለያ ተሸላሚ 
መሆን ችሏል።

ቻምፒዮናው በግልጽ በሚታዩ የዕድሜ ማጭበርበር 
ችግሮች ቢፈተንም በፉክክር ቀጥሎ ሊጠናቀቅ የአንድ ቀን 
ዕድሜ ብቻ ቀርቶታል። የኢትዮጵያ አትሌቲክስ ፌዴሬሽን 
በበኩሉ እነዚህን የእድሜ ማጭበርበር ችግሮች ለመቅርፍ 
አስተማሪ እርምጃ እየወሰደ እንደሚገኝ ገልጿል።

የኢትዮጵያ አትሌቲክስ ፌዴሬሽን የሥልጠና ምርምር 
ዳይሬክተርና የውድድሩ ማናጀር እንስትራክተር ሳሙኤል 
ብርሃኑ፣ በየእድሜ ተገቢነት ጥያቄ ዛሬ የተጀመረ 
እንዳልሆነና ከዚህ በፊት በነበሩት ውድድሮችም የነበረ 
ችግር  መሆኑን ገልጸዋል። እነዚህን ጥያቄዎች ለአንዴና 
ለመጨረሻ ጊዜ ለማስወገድ ከቦርድ እስከ ፕሮፌሽናል 
ባለሙያ ድረስ ከዚህ በኋላ እድሜን ባማከለ መልኩ 
ውድድሮች መደረግ እንዳለባቸው ስምምነት ላይ 

መደረሱንም ተናግረዋል።   በዚህም መሰረት ዕድሜን 
ያጭበረበሩ ሁለት መቶ ሃምሳ የሚደርሱ አትሌቶች 
መቀነሳቸውንም  ተናግረዋል። ተገቢ ሆኖ ያልተገኙትን 
የመቀነሱ ስራ እስከመጨረሻ እንደሚቀጥልም 
ጠቁመዋል። ክልሎች፣ክለቦችና ማሰልጠኛ ተቋማትም 
የመመልመያ ዜዴያቸውን መቀየር እንዳለባቸው 
አብራርተዋል። ይህ ውሳኔ የዘገየው በክለቦች ችግር 
እንደሆነ የገለጹት ኢንስትራክተር ሳሙኤል ውድድሩ 
ሊጀመር ሁለት ቀን እስኪቀረው የአትሌቶችን ዝርዝር 
እንኳ ያላስገቡ ክለቦች በመኖራቸው ውሳኔው ሊዘገይ 
መቻሉን ጠቅሰዋል። ጠንካራና አስተማሪ የሆነ እርምጃን 
በመውሰድ ሞራላቸው የተጎዳውን ታዳጊዎች ተገቢውን 
እድል መስጠት ያስፈልጋልም ብለዋል። ስራው የፌዴሬሽኑ 
ብቻ ሳይሆን ክለቦችና ሌሎች የሚመለከታቸው አካላት 
ሊረባረቡ ይገባል ሲሉም አክለዋል።

    የኢትዮ ኤሌክትሪክ አትሌቲክስ አስልጣኝ የሆነው 
ጌታቸው ሙሉጌታ በበኩሉ፣ ውድድሩ አስደሳች መሆኑን 
ገልጸው ፌዴሬሽኑ የወሰደው እርምጃ ተገቢ እንደሆነ 
አስረድተዋል። አሰልጣኙ  አያይዞውም የፌዴሬሽኑ ውሳኔ 
ተገቢ ቢሆንም መዘግየቱን ጠቁመዋል። ወደ ውድድር 
ሳይገባ ርምጃው ተወስዶ ቢሆን የተሻለ እንደነበርም  
አክለዋል። በቻምፒዮናው የዕድሜ ጉዳይ መነጋገርያ ሆኖ 
ቢቀጥልም አንዳንድ ተስፋ ሰጪ ነገሮችም ታይተዋል።    
ከነዚህም እንደተሞክሮ ሊወሰድና ለሌሎችም አርአያ 
ሊሆን የሚችለው ከጥሩነሽ ዲባባ ማሰልጣኛ የመጡ 
ተወዳዳሪዎች በተሻለ የእድሜ ተገቢነት ጠንካራ ፉክክር 
በማድረግ በበርካታ ውድድሮች አሸናፊ መሆናቸው 
ነው። ከወጣት አትሌቶች ማሰልጠኛ ተቋማት የመጡት 
አብዛኞቹ አትሌቶች ተስፋ ሰጪ እንቅስቃሴዎችን 
ማድረግ መቻላቸውም ሌላው ተስፋ ሰጪ ምክንያት 
ነው።

የወጣት አትሌቲክስ ማሰልጠኛ ተቋማት አትሌቶች ጥሩ ብቃትና ጠንካራ ፉክክር ማሳየት ችለዋል፣

በኦሮሚያ ከተማ ልትና ቤቶች ቢሮ የገልማ አባ ገዳ ማዕከል ጽ/ቤት ከዚህ በታች በሎት ተለይተው የተዘረዘሩትን የአዳራሾች 
የአየር ማቀዝቀዣ ሲስተም ዕቃዎች ጥገና (Air Cooling System Materials Maintenance)፣የአዳራሾች የድምጽ ሲስተም 
ዕቃዎች ጥገና (Sound System Materials Maintenance)፣የጄኔሬተር ጥገና (Jeneretor Maintenance)፣ የፓምፖች ግዥ 
(Submersible Pump, Water Pumps)፤ የኤሌክትሪክ ዕቃዎች ግዥ (Electric Materials) ፤ የአዳራሾች የድምጽ ሲስተም 
ዕቃዎች ግዥ (Sound System Materials) በስራ ዘርፉ ወይም በንግድ ዘርፉ የተሰማሩ ሕጋዊ ተጫራቾችን በግልጽ ጨረታ 
አወዳድሮ ለማሰራትና ለመግዛት ስለሚፈልግ ተፈላጊውን መስፈርት የምታሟሉ ድርጅቶች ማህበራትና ግለሰቦች እንድትወዳደሩ 
ይጋብዛል (ጥሪ ያደርጋል)፡፡
በዚህ መሠረት:
ሎት 1 የአዳራሾች የአየር ማቀዝቀዣ ሲስተም ዕቃዎች (Air Cooling System Materials) ለ2 ዓመት በሚቆይ የጥገና ስራ ውል
ሎት 2 የአዳራሾች የድምጽ ሲስተም ዕቃዎች (Sound System Materials) ለ2 ዓመት በሚቆይ የጥገና ስራ ውል፣ 
ሎት 3 የጄኔሬተር ጥገና (eneretor Maintenance) ለ2 ዓመት በሚቆይ የጥገና ስራ ውል፣
ሎት 4 የፓምፖች ግዥ (Supply of Submersible Pump, Water Pumps) ለ2ኛ ጊዜ የወጣ ፤
ሎት 5 የኤሌክትሪክ ዕቃዎች ግዥ (Supply of Electric Materials like UPS) ለ2ኛ ጊዜ የወጣ ፤
ሎት 6 የአዳራሾች የድምጽ ሲስተም ዕቃዎች ግዥ (Supply of Sound System Materials) ለ2ኛ ጊዜ የወጣ፤
በዚህ መሠረት ተወዳዳሪዎች ማሟላት የሚጠበቅባቸው ተፈላጊ መስፈርቶች፡-
1. ተጫራቾች በጨረታ ለመካፈል ህጋዊ የስራ ፈቃድ ያላቸውና የዘመኑን ግብር የከፈሉ፣ የተጨማሪ እሴት ታክስ (VAT) ተመዝጋቢ 

የሆኑና ለዚሁ ማስረጃ ማቅረብ የሚችሉ መሆን ይኖርባቸዋል፡፡ እንዲሁም የንግድ መለያ ቁጥር (TIN Number) እና 
በአቅራቢዎች ዝርዝር የተመዘገቡና የምስክር ወረቀት ማቅረብ ይኖርባቸዋል፡፡

2. ተጫራቾች ከላይ በሎት 1፣2 እና 3 ላይ በተገለጹት የዕቃዎች የጥገና ስራ እና በሌሎች ሎቶች ላይ ደግሞ በንግድ ስራው ላይ 
የተሰማሩ መሆን ይኖርባቸዋል፡፡

3. እንስቶል መሆን በሚገባቸው የዕቃ አይነቶች ላይ የምትወዳደሩ ድርጅቶች የምትሰጡት ዋጋ የዕቃውን እና የኢንስቶል ማድረጊያ 
ዋጋ ጭምር አካቶ መሆን ይኖርበታል፡፡

4. በሎት 1፣2 እና 3 ላይ በተገለጹት የዕቃዎች ጥገና ስራ ላይ የሚትወዳደሩ ተጫራቾች ከዚህ በፊት ተመሳሳይነት ካለው ቢያንስ ከ2 
ያላነሱ ታዋቂ ከሆኑ ድርጅቶች የእድሳትና የመልካም ስራ አፈጻጸም መረጃ ማቅረብ ይጠበቅባቸዋል፡፡

5. ተጫራቾች የሚትወዳደሩበትን የጨረታ ሠነድ ይህ ማስታወቂያ በጋዜጣ ከወጣበት ቀን ጀምሮ ለ15 (አስራ አምስት) ተከታታይ 
የስራ ቀናት በኦሮሚያ ከተማ ልማትና ቤቶች ቢሮ የገልማ አባ ገዳ ማዕከል ጽ/ቤት 2ኛ ፎቅ ቢሮ ቁጥር 202 የማይመለስ ብር 
150.00 (አንድ መቶ ሃምሳ) በመክፈል መውሰድ ይችላሉ፡፡

6. በሁሉም ሎቶች ላይ የምትወዳደሩ ድርጅቶች የጨረታ ማስከበሪያ ብር 10,000.00 (አስር ሺህ) የጨረታ ማስከበሪያ CPO 
ማስያዝ ይኖርባቸዋል፡፡ በጨረታው የተሸነፉት ተወዳዳሪዎች የጨረታ ማስከበሪያው CPO ተመላሽ ይሆናል፡፡

7. ጨረታው የሚከፈተው የጨረታ ማስታወቂያው ከወጣበት ቀን ጀምሮ ለ15 (አስራ አምስት) ተከታታይ የስራ ቀናት ይሸጥና 
በ16 (አስራ ስድስተኛው) የስራ ቀን ከ2፡30 እስከ 8፡00 ሠዓት ድረስ ለጨረታ ሠነዱ በተዘጋጀው የጨረታ ሳጥን ውስጥ 
ገብቶ በ8፡00 ሰዓት ታሽጎ በዚሁ እለት ማለትም በ16ኛው (አስራ ስድስተኛው) የስራ ቀን ከቀኑ 8፡30 ተጫራቾች ወይም 
በጨረታው ለመካፈል የፈለጉ ማናቸውም ወኪሎቻቸው በተገኙበት ይከፈታል፡፡ ሆኖም ተጫራቾች አለመገኘታቸው 
ጨረታውን ከመክፈት አያግደውም፡፡

8. ተጫራቾች የጨረታውን ሰነድ ዋናውን እና ኮፒውን በተናጠል በሰም በታሸገ ኤንቨሎፕ የድርጅቱ ማህተም አርፎበት መ/ቤቱ 
ለዚሁ ባዘጋጀው የጨረታ ሳጥን ውስጥ በጨረታው የመክፈቻ እለት ማስገባት አለባቸው፡፡ በሎት 3 እና 4 ላይ የሚትወዳደሩ 

ተጫራቾች የጨረታውን የቴክኒክና የፋይናንስ ሰነድ በተለያየ ፖሰታ በተናጠል በሰም በታሸገ ኤንቨሎፕ አሽገው ማቅረብ 
አለባቸው፡፡

9. ጨረታው ከተከፈተ በኋላ ተጫራቾች ባቀረቡት የመወዳደሪያ ዋጋ እና ሃሳብ ላይ ለውጥ ወይም ማሻሻያ ማድረግና ከጨረታው 
እራሳቸውን ማግለል አይችሉም፡፡

10. አሸናፊው ድርጅት ለውል ማስከበሪያ ከጠቅላላ ዋጋ ላይ 10/100 በባንክ በተረጋገጠ CPO ማስያዝ አለበት፡፡
11. የውል ማስከበሪያውም አሸናፊው ድርጅት ዕቃዎቹን በውሉ የጊዜ ገደብ ጨርሶና አስገብቶ እስኪያጠናቅቅ ድረስ ተይዞ የሚቆይ 

ይሆናል፡፡ ይህ እንደተጠበቀ ሆኖ እንስቶል መደረግ ያለበት ዕቃ እንስቶል ሆኖ መስራቱ እስኪረጋገጥ ድረስ የውል ማስከበሪያው 
ተይዞ የሚቆይ ይሆናል፡፡

12. ለጨረታው የሚቀርበው ሠነድ ስርዝ ድልዝ የሌለው ሆኖ በግልፅ ተጽፎ የድርጅቱ ማህተም በጨረታ ሰነዱ (በዋጋ መሙያው) 
ላይ ጭምር አርፎበት (ተመቶበት) መቅረብ አለበት፡፡

13. ማንኛውም ተጫራች የጨረታ ውጤት በውስጥ ማስታወቂያ ቦርድ ላይ ከተገለጸበት ቀን አንስቶ በ5 (አምስት) ተከታታይ የስራ 
ቀናት ውስጥ በጨረታው ውጤት ላይ ቅሬታ ካለው ቅሬታውን ለጽ/ቤቱ በጽሁፍ ማቅረብ ይችላል፡፡

14. ማንኛውም ተጫራች በጨረታ ሰነዱ ላይ ያቀረበው ዋጋ ያሸነፈበት ዕቃ ገቢ ሆኖ እስከሚጠናቀቅበት እና እንስቶል መሆን 
የሚገባው እንስቶል ሆኖ አስኪጠናቀቅ ድረስ ጸንቶ የሚቆይ ይሆናል፡፡

15. ተጫራቾች የሚሰጡት ዋጋ ቫት ማካተት አለማካተቱን መግለጽ የሚኖርባቸው ሆኖ የማይገልጽ ድርጅት ካለ ግን የሰጠው ዋጋ 
ቫትን አካቶ እንደሆነ ታሳቢ ተደርጎ የሚወዳደር ይሆናል፡፡

16. ማንኛውም ድርጅት የሚወዳደርባቸውን ዕቃዎች ሳምፕል ናሙና ከመወዳደሪያው ዋጋ ጋር ማቅረብ ይጠበቅበታል፡፡ ይህ ካልሆነ 
ከውድድር ውጭ የሚሆን ይሆናል፡፡ ይህ እንደተጠበቀ ሆኖ በተለይ (በሎት 3 እና 4 ላይ) ሚትወዳደሩ ድርጅቶች መቅረብ 

እንደማይችሉ የሚታመንባቸው (ከውጭ) ሃገር የሚገቡ የዕቃ አይነቶች ብቻ ስለዕቃው የሚገልጽ ፎቶግራፍ (ካታሎግ) 

ቢያቀርብ ተቀባይነት ሊኖረው ይችላል፡፡

17. ማንኛውም ተወዳዳሪ የተጠየቀውን መስፈርት ሳያሟላ የተወዳደረ እና ናሙና (ሳምፕል) ያላቀረበ ከውድድር ውጪ የሚደረግ 

ይሆናል፡፡

18. መስሪያ ቤቱ የተሻለ መንገድ ካገኘ ጨረታውን በሙሉ ወይም በከፊል የመሠረዝ መብቱ የተጠበቀ ነው፡፡

ማሳሰቢያ፡- ማንኛውም ተጫራች የሚወዳደርበትን ሙሉ እስፔሲፊኬሽን በጥሞና አረጋግጦ መረዳት ይኖርበታል፡፡ ይህ ሳይሆን 

ቀርቶ  ለሚፈጠረው ስህተት ምንም አይነት ማስተካከያ የማናካሂድ መሆናችንን እንገልጻለን፡፡

• በተጨማሪም በተሠጠው እስፔሲፊኬሽን ላይ ምንም አይነት ማስተካከያ ማድረግ አይቻልም፡፡

• ውድድሩን ያሸነፉ ተጫራቾች አሸናፊ የሆኑባቸውን እቃዎች በራሳቸው የትራንስፖርት ወጪ ጭነው ከአዳማ ገልማ አባ ገዳ ማዕከል 

ጽ/ቤት ድረስ በማቅረብ ማስረከብ ይኖርባቸዋል፡፡

• ተወዳዳሪ ድርጅቶች ሁሉ በዚህ የጨረታ ማስታወቂያ ላይ ያልተጠቀሱ ከሁሉም የስራ መስክ ጋር ተያያዥነት ያላቸውን የፌዴራል 

እና የክልሉ የግዢ ህጎችን ጭምር የማክበር ግዴታ ይኖርባቸዋል፡፡

• ተጫራቾች በአማራጭነት ማቅረብ እንደሚችሉ ከተጠየቁት የዕቃ አይነቶች በስተቀር በሌሎች የዕቃ አይነቶች ላይ በተጠየቀው 

እስፔስፊኬሽን እና በጨረታ ሰነዱ ላይ እንጂ በአማራጭ እና በተጫራቹ የዋጋ ማሳወቂያ ሰነድ ላይ ዋጋ ማቅረብ አይቻልም፡፡
አድራሻ፡- አዳማ ከተማ መግቢያ ከረዩ ሆቴል ፊት ለፊት ገልማ አባ ገዳ የስብሰባ ማዕከል ቅጥር ግቢ ውስጥ ነው፡፡
ስልክ፡- 022-212-03-81፣ 0912051357፤ 0912110110 ደውለው አስፈላጊውን መረጃ ማግኘት ይችላሉ፡፡

የግልጽ ጨረታ ማስታወቂያ

በኦሮሚያ ከተማ ልማትና ቤቶች ቢሮ የገልማ አባ ገዳ ማዕከል ጽ/ቤት

